
ISTA ƑE NUTRENU

 Kakaɖedzitɔe la enye gomekpɔkpɔ nam be manɔ afisia ŋdi
sia, le Nyanyuie Bliboa ƒe Asi Tsalawo ƒe dzigbezã sia dzi

le Phoenix afisia, eye be manya be Aƒetɔ la nam eƒe gome suea
ɖe, be makpɔ gome le nɔvikadede sia me. Medi be mado gbe na
Nɔviŋutsu Carl Williams kple srɔã, Nɔviŋutsu Stromei, kple ame
mamlea siwo le nyagblɔkpea dzi afisia, Nɔviŋutsu Shores, Nɔviŋutsu
Outlaw, osɔfowo, kple mi ame nyui siawo katã.
2 Mienya bena, nye—nye hã, meɖu nye dzigbezã kwasiɖa si
va yi. Eye metsi wu nutomekpekpe vie. Mexɔe se be egblɔ be,
“Nutomekpekpe xɔ, ƒe eye…ƒe atɔ.̃”
3 Amea ɖe gblɔ, nyitsɔ, bena, “Ƒe nenie le asiwò, Nɔviŋutsu
Branham?”
4 Megblɔ be “Blaeve vɔ adẽ.” Eye megblɔ be, “Mevɔ ƒe blaeve vɔ atɔ̃
gbãtɔawo. Nyemesubɔ Eyama nyuie le wo me o.” Megblɔ be, “Mekpɔ
mɔ be Eya hã, wɔe.” Be wòana Eyama nawɔe la nye nusi to vovo.
5 Gake enyo be míanɔ afisia. Ke azɔ míedi be míaxɔ miaƒe ɣeyiɣi fũ
o. Elabena míe…Me—mevɔña ɣesiaɣi, ne mese ɖaseɖiɖi nyui siawo
ƒe ɖewo, kple nusiwo le edzi yim la, ale bena me…kple hadzidziwo,
bena mava wɔ nane si atɔtɔ numa. Ke medi be matsɔ nane akpee, ne
nane anɔ anyi si mate ŋu atsɔ akpee. Nɔvinyɔnuwo siawo…
6 Nɔviŋutsu ma si dzi ha ŋdi sia, nɔviŋutsu ameyibɔvi la, mekpɔ
ŋudzedze le eŋu, Eƒe Ŋku Le Atsutsrɔe Ŋu.
7 Kple nɔvinyɔnu siwo dzi ha sia, esia nye kpekpeɖeŋu ɖeka nam
tso esime meva afisia zi gbãtɔ. Ele asinye. Ele nuléle dzi nam, eye
ɖeko meƒoe ʋuu wóƒlɔ, Medi Be Magblɔe Kpakplii. Eye mebia tso
Nɔviŋutsu Dawson Riley si le afima, xɔñye la, be ne alɔ̃ la, eye amea
ɖewo hã, be woakpɔ ɖa be woaxɔ aƒenɔ mawo mahã, ne wokpɔtɔ le
anyigba sia dzi, be woagadzii ake ŋdi sia. Eye mexɔ se be Terry lée
daɖi. Eye mebu be elée. Medi be maxɔe tso afima, ɖewohĩ, ɖe nyaƒoka
dzi alo nane, elabena melɔña hadzidzi ma vavã. Eye nenemae nye…
nye didi be magblɔe Kpakplii. Mesusu be mí katã míedi be míawɔ
nenema. Eyatae míele afisia ŋdi sia ɖo.
8 Azɔ, takpekpe siwo gbɔna, kwasiɖa si gbɔna. Esɔ gbe be maƒo
nu le eŋua? [Nɔviŋutsua ɖe gblɔ be, “Kakaɖedzitɔe.”—Tala.] Ele be
ma—manɔ aƒe kwasiɖa sia si gbɔna, le agbadɔa me, Kwasiɖagbe si
gbɔna, hena Ista ƒe subɔsubɔ; Memleɖagbe zãme, Kwasiɖagbe, kple
Kwasiɖagbe zãme. Eye emegbe matrɔ yi California. Mi amesiwo katã

le California la, anye dzidzɔ nam vavã be makpɔ mi le takpekpea
me le afima. Eye mesusu be Billy ɖo kpekpegbalẽ si mesɔ gbe o
la ɖa. Enye…Egblɔ be, “Anɔ Biltmore ƒe Amedzrodzeƒe,” mexɔe se
be, “afimae wòle be wòanye.” Enye…[Amea ɖe gblɔ be, “Míete ŋu
xɔe o.”] Míete ŋu xɔe o. Eye anye Eastmont? [“Embassy.”] Embassy,
Embassy ƒe Amedzrodzeƒe. Eyata Nyanyui Bliboa ƒe ame ɖesiaɖe si
le afima afia mi, ne mieto mɔ ma dzi.
9 Eye emegbe míatrɔ gbɔ tso afima, eye mayi Dziehe Afrika. Ɣleti
ɖeka koe susɔ tso egbe dzi, be míayi Dziehe Afrika, mele mɔ kpɔm na
ɣeyiɣi nyuiwo wɔwɔ le Aƒetɔ la me, dukɔ etɔ̃ kloe anɔ afima. Eyata
míe—míebia miaƒe gbedodoɖawo vavã. Ate ŋu anye be, ne Aƒetɔ la
wɔe na mi be míeyi la, nyemagakpɔ mi vaseɖe esime matrɔ gbɔ o.
Eye mekpɔ mɔ be akɔŋtanana gãa ɖe anɔ asinye na mi ne míetrɔ gbɔ.
10 Zi mamlɛtɔ si míeyi afima la, mesusu be Aƒetɔ la nam takpekpe
dzeanitɔ kekeake si mewɔ kpɔ la. Eye ɣeyiɣia ɖe, hena vɔsamlekpui
gbɔ yɔyɔ ɖeka la…Azɔ, esia nye le aƒevidzidzi ŋutɔŋutɔwo dome. Le
nu alesi menya nu la, ame akpe blaetɔ̃ xɔ Kristo zi ɖeka. Eye míesusu
be ɖewohĩ ŋutilãme dɔyɔyɔ gblɔm wòle, elabena ame akpe blaeve
vɔ atɔ̃ sɔŋ ye kpɔ dɔyɔyɔ zi ɖeka. Eye esi ŋu ke la, Durban ƒe—ƒe
dudzikpɔla, si nye Sidney Smith, gblɔ be, “Yi wò frese nu, nàkpɔ
mɔdodo dzi gbɔna.” Eye agbalɔʋu ɖe agbalɔʋu yome, siwo me woli
kɔ butɔti xoxoewo kple nuwo ɖo woyɔ, ɖeko woli kɔ wo; wova le
yiyim, le aƒevidzidziwo yome, amesiwo nɔ aʋa me kple wo nɔewo,
wova le yiyim to dua me ƒe mɔwo dzi, le ha dzim be Xɔe Se Ko le wo
degbe me.
11 Magblɔe na mi, be nye dzi kpɔ dzidzɔ. Sigbe…Ne èkpɔ nane
nenema la, Nɔviŋutsu Shores, nàse le mewò be yeƒe dɔwɔwɔ menye
dzodzro o. Mikpɔa, èdze agbagba. Eye mekpɔ mɔ be Mawu ana
wòagadzɔ ake, menye esi—esi míele afima yi ge ta o, gake esi míele
mɔ kpɔm na Aƒetɔ la ƒe Vava tae.
12 Eye abe alesi hadzidzia gblɔ ene la, míele alẽ bubu sue la dim, si
ke, sie…Me—Mele vava ge o vaseɖe esime alẽ ma nage ɖe eme. Ele
be amesiame nanɔ alẽha la me. Mado ʋɔa o vaseɖe esime ame mlɔetɔ
ma nage ɖe eme. Eyata, nɔviŋutsu osɔfowo, meka ɖe dzi be meli kpli
mi, ŋdi sia, be míadi alẽ mamlea ma. Ate ŋu anye be ele Phoenix, ŋdi
sia. Nyemenya o. Gake ne mlɔetɔ ma ge ɖe eme la, ekema Alẽkplɔla
atu agbo la.
13 [Nɔviŋutsua ɖe gblɔ be, “Nɔviŋutsu Branham?”—Tala.] Ɛ?̃ [“Ɖe
mate ŋu agblɔ nyaa ɖe koa?”] Kakaɖedzitɔe àte ŋui. [“Meŋlɔ be nane.
Míenɔ nu ƒom tso…” Nyaƒoka la ɖi ƒuƒlu.] Esia sɔ gbe pɛpɛpɛ. [“Eye
menya be, amesiame ŋlɔ nane be, zi ɖeka aɖe kpɔ va yi.”] Nyemenya
o. [“Oo!”]

14 Nyee nye amesi wòle be wòaŋlɔ nusi gblɔ ge mala la daɖi, kloe.
Mele…Esi mele tsitsim la, mekpɔnɛ nu sesiẽ ŋutɔ be maɖo ŋku nu
dzi, meŋlɔa nye Ŋɔŋlɔkpukpuiwo daɖi, kple bubuawo. Tsã la, mate
ŋu aɖo Ŋɔŋlɔkpukpui siwo ade blaatɔ̃ ɖe nye susu me tẽ, eye gɔ̃
hã gbeɖe…ato edzi tẽ, gake mezɔ agbadroƒe klitsu geɖewo le ŋkeke
mawo megbe.
15 Ekema, míele mɔ kpɔm na Aƒetɔ la ƒe Vava. Aƒetɔ nayra mi katã!
16 Ke ale nàva ɖo afisia, eye nàsusu be…Nànɔ anyi ɖe afisia ase
amesiawo woaɖi ɖase. Nàsusu be, “Enyo, ne metsi tre la, magblɔ
nane kuɖe numa ŋu.” Ekema, nyawo li fũ woagblɔ be, nàtsɔ ŋkekea
katã anɔ egblɔm. Gake, mekpɔ ŋudzedze le mi katã ŋu vavã. Nutome
kpekpe sue sia nayi dzi anɔ tsitsim dzro. Hame ɖesiaɖe si le Phoenix
nayi dzi anɔ tsitsim ɖe dzi vaseɖe esi Yesu nava, eyae nye nye
gbedodoɖa vevie.
17 Azɔ, mesusu be, be míadzudzɔ vie la, mina míatsi tre esime míado
gbe ɖa. Mialɔã?
18 Mawu Ŋusẽkatãtɔ, mía Aƒetɔ Yesu Kristo Fofo, Amesi fɔ Eyama
ɖe tsitre tso amekukuwo dome, hetsɔ Eyama na mí abe Vɔsa, kple
Aƒetɔ kple Ɖela ene, míeda akpe geɖe na Wò ɖe gomekpɔkpɔ sia si su
mía si ŋdi sia la ta, be míatsi tre ɖe Wò Ŋkume, kple Wò dukɔ si woxɔ
ƒle la eye wòle mɔ kpɔm na Eƒe ŋutikɔkɔe Vava evelia, be wòaxɔ mí
ɖe Eɖokui gbɔ. Ne nuvɔ̃ aɖe le mía dome la, Aƒetɔ, kɔ mía ŋu kple
Wò isop. Eye míele gbe dom ɖa, Fofo Dziƒoʋĩtɔ, bena Nàyɔ dɔ dɔléla
ɖesiaɖe si le mía dome.
19 Eye nenye be, amea ɖe menya o, amea ɖewo anɔ afisia, siwo
menya Wò o la, le Gbɔgbɔ Kɔkɔe ƒe nyɔnyrɔ̃ gã sia si ta míele nya
hem ɖo vevie la me la, hele gbɔgblɔm be enye nusi le godogodo, le
Ŋɔŋlɔa nu na ŋkeke mamlɛ sia la, míele gbe dom ɖa, Mawu, bena
Wòadza ɖe mí katã dzi, egbe, eye wònyrɔ̃ mí yeyee ɖe Ŋutilã la me,
eye woakplɔ amesiwo le egodo, hã, vɛ, Fofo.
20 Yra mí esime míele Wò Nya la xlẽm hele agbagba dzem be
míagblɔ nusi nye Nyateƒe la tso Wò Nya la me. Miã míaƒe nuwo ɖe
nusi menye nyateƒe o, eye ʋu míaƒe dziwo kple míaƒe nuwo na nusi
nye Nyateƒe la, esime míetsɔ mía ɖokuiwo de asi na Wò. Zã míaƒe
nuwo tsɔ ƒo nue, eye míaƒe towo tsɔ se nue, kple míaƒe dziwo atsɔ
xɔe. Elabena míebiae le Yesu ƒe Ŋkɔ me, Amesi ɖoe ɖi be wòanɔ
nenema. Amen.
21 Medi be maxlẽ nu le Nya Kɔkɔe la me, le teƒe etɔ̃ le Biblia me. Eye
ne miedi be miade dzesi wo, eye miedi be miakplɔ wo ɖo, axlẽ wo
yi dzie hena sidzedze geɖe wu la, adzɔ dzi nam ŋutɔ be miade dzesi
wo daɖi. Teƒe siwo maxlẽ nu le la le Mateo 28:1-10, eye emegbe

Nyaɖeɖefia 1:17-18, Romatɔwo 8:11. Ke mina magbugbɔ gblɔ wo
ake. Ke azɔ Mateo 28:1 yi 10, Nyaɖeɖefia 1:17 yi 18, kple Romatɔwo
8:11.
22 Azɔ míele tetem ɖe Ista ŋu. Eye esi miele miaƒe teƒewo dim, be
miade dzesi wo la, Mesusu be kwasiɖa sia si gbɔna enye kwasiɖa
vevietɔ wu le ŋutinya me kple gãtɔ kekeake le kwasiɖawo katã dome
le ƒea me. Mesusu be nu gãtɔ kekeake ƒe azã ɖu ge míala le kwasiɖa sia
me, kwasiɖa sia si gbɔna me, enye nudzɔdzɔ gãtɔ wu si dzɔ le anyigba
dzi kpɔ. Nyemesusu be naneke ate ŋu awu ema o. Miagblɔ be, “Enyo,
ka—kaklãɖatiŋu nye nu gã.” Gake ame geɖewo ku, si woklã ɖe ati
ŋu, gɔ̃ hã le mía Aƒetɔ ƒe ŋkekeawo ŋutɔ me. Gake ame Ɖeka koe le
wo dome Si fɔ tso amekukuwo dome. Eyae tre nua nu.
23 Azɔ medi be maxlẽe. Ke esia ɖeƒomevie nye Ista ƒe ŋgɔdo
gbedeasi suea ɖe, ne Aƒetɔ lɔ,̃ abe minuti blaene ko. Azɔ mina míaxlẽ
nu le Mateo Kɔkɔe ƒe Nyanyuia me, ta 28 lia, adze egɔme.

Ke le ŋkeke si dze sabbat yome, si nye kwasiɖa ƒe ŋkeke gbãtɔ
la ƒe ŋdikanya lɔƒo la, Maria Magdalatɔ kple Maria keme la
wova yɔdo la kpɔ ge ɖa.
Eye, kpɔ ɖa, anyigba ʋuʋu ŋutɔ: elabena Aƒetɔ ƒe dɔla ɖi tso

dziƒo, va mli kpe la ɖa le yɔdo la nu, eye wòbɔbɔ nɔ edzi.
Eye eƒe kpɔkpɔme le abe dzikedzo ene, eye eƒe awu fu tititi

abe sno ene:
Ke xɔlɔw̃o dzo…dzɔlawo (taflatse) dzo nyanyanya, eye

wozu abe ame kukuwo ene le ŋɔ si wòdzi na wo la ŋuti.
Eye mawudɔla la gblɔ na nyɔnuawo bena, Migavɔ̃ o: elabena

menyae bena Yesu, amesi woklã ɖe ati ŋu la, dim miele.
Mele afisia o: elabena etsi tre, abe alesi wògblɔ ɖi ene. Mite

va eye miakpɔ afisi Aƒetɔ la mlɔ la ɖa.
Eye miyi kaba, ɖagblɔ na eƒe nusrɔl̃awo bena etsi tre tso ame

kukuwo dome: eye, kpɔ ɖa, edze mia ŋgɔ yi Galilea; afima
miakpɔe le: kpɔ ɖa, metoe na mi.
Eye wodo go tso yɔdo la me enumake kple vɔvɔ̃ kpakple dzidzɔ

gã; eye woƒu du eye woɖaka eta na eƒe nusrɔl̃awo.
Eye esi woyi be woaɖaka eta na eƒe nusrɔl̃awo la, kpɔ ɖa,

Yesu va kpe wo, gblɔ bena, Miɖo aƒe. Eye wote ɖe eŋu lé eƒe
afɔwo, hedze klo nɛ.
Tete Yesu gblɔ na wo bena, Migavɔ̃ o: miyi ɖaka eta na

nɔvinyewo bena woayi Galilea, eye afima woakpɔm le.
24 Eye Nyaɖeɖefia, ta 1 tɔ, eye kpukpui 17 lia kple 18 lia.

Eye esi mekpɔe la, medze anyi ɖe eƒe afɔ nu abe ame kuku
ene. Eye wòda eƒe nuɖusi ɖe dzinye, gblɔ bena, Megavɔ̃ o; Nyee
nye gbãtɔ kple mlɔetɔ:
Nyee nye amesi le agbe, meku; eye, kpɔ ɖa, mele agbe tso

mavɔ me yi ɖe mavɔ me, Amen; eye ku kple tsiẽƒe safuiwo le
asinye.

25 Eye le Romatɔwo ƒe Agbalẽ, ta 8 lia me, adze egɔme tso kpukpui
11 lia dzi.

Ke ne Amesi fɔ Yesu ɖe tsitre tso ame kukuwo dome la ƒe
Gbɔgbɔ nɔ mia me la, ekema amesi fɔ Kristo ɖe tsitre tso ame
kukuwo dome la agbɔ agbe miaƒe ŋutilã siwo le kuku ge la hã
le eƒe Gbɔgbɔ si nɔ mia me la ŋuti.

26 Azɔ meka ɖe dzi be Aƒetɔ Yesu atsɔ Eƒe yayrawo akpe ɖe Nya
siawo ƒe xexlẽ ŋu. Esi mekpɔ bena, Ista la, nye ŋutɔ meŋlɔe ɖe nye
dzi me be enye takpekpe gãtɔ kekeake, alo nudzɔdzɔ gãtɔ kekeake
le—le ƒea me.
27 Medi be mabia tso mia si be miatsɔe akem sẽ vayi. Ðe wòle gbe
ɖem sesĩe le afima na mi, sigbe wowóm wòlea? Esɔ gbea? Ɖe miete
ŋu le nu sem nyuie nenema? Oo! Miete ŋu le esem o. Esia nyo wua,
tututu nenema? Nyemedi be mate ɖe eŋu akpa o.
28 Azɔ, susu si ta megblɔ nya sia ɖo la, enye bena, Ista dzie, Wòɖo
kpe nusi Biblia gblɔ la dzi. Ŋɔŋlɔ siwo katã woŋlɔ ɖi tso Eŋu be wòawɔ
la, Etre Eƒe Mesianyenye nu esime Wòfɔ tso amekukuwo dome, Ista
ƒe nutrenu la. Emawo sɔgbɔ le mía si egbe siwo ŋu míeƒo nu le, be,
míeƒle Ista ƒe nutrenuwo. Enyo, medi be maƒo nu ŋdi sia le eŋu: Ista
ƒe Nutrenu. Enye nutrenu aɖe si to vovo le esi míeƒlena kple míaƒe
ga gbɔ, abe nutrenu si wotrea ɖe lɛtawo dzi na, mesusu be, Yɔmekpe
ƒe Habɔbɔ alo ɖesiaɖe si woyɔa nɛ. Me—mesusu be nutrenu sia nye
nutrenu si to vovo. Eye esi wònye be Ista nye ƒea ƒe ŋkeke gãtɔ na
mí Kristotɔwo mí amesiwo gblɔna be míenye Mawu viwo la, Medi
be madze agbagba aɖe eme nyuie akpɔ alesi wòdze be míanɔ kadede
me kple nu gã sia si Kristo wɔ na mí la.
29 Woɖe Mawu ƒe Nya la gblɔ ƒe alafa geɖe, geɖewo doŋgɔ na Eƒe
Vava, kuɖe Eƒe kaklãɖatiŋu, kple Eƒe ku, kple Eƒe fukpekpe, kpakple
Eƒe tsitretsitsi hã ŋuti. Míele ekpɔ ge le subɔsubɔ siawo me, ɖewohĩ,
le kwasiɖa si gbɔna me, esime míava nɔ míaƒe—míaƒe radio ɖoɖowo
sem; eye le míaƒe hamewo me, kple míaƒe kplɔlawo, kple bubuawo,
le kwasiɖa sia si gbɔna me.
30 Gake le ŋkekewo katã kple nusiwo katã Yesu wɔ me la, ke míekpɔ
ŋudzedze le kpeɖodzi siwo katã Mawu ƒe Nya na le Eŋu kple nusi
Wòwɔ hewu Enu la ŋu vavã: le dɔyɔyɔ dɔnɔwo, amekukuwo fɔfɔ,

gbɔgbɔvɔw̃o nyanyã, gbeƒãɖeɖe Nyanyuia na amedahewo me, kple
Nya ɖesiaɖe si Mawu gblɔ be Awɔ ne Eva la nuwuwu me; eye gawu la
le fukpekpe ɖe míaƒe nuvɔw̃o ta, ɖe mía teƒe me, be wòanye avuléle
na nuvɔ,̃ le atitsoga ŋu, esi amea ɖeke mate ŋu awɔe o negbe Eyama
ko. Gake ƒota na emawo katã la, mesusu be Ista ye tre nu blibo la nu.
31 Elabena, nyagblɔɖilawo nɔ anyigba dzi, siwo gblɔ nya ɖi do ŋgɔ
Nɛ. Nyagblɔɖilawo nɔ anyigba dzi, siwo yɔ dɔ dɔlélawo, siwo gɔ̃ hã
fɔ amekukuwo ɖe tsitre, hewɔ dzesi mawo ke si Yesu wɔ.
32 Gake Ista ɖo kpe nua dzi. Etre Mawu ƒe Nya nu tegbetegbe, na
xɔsetɔ vavã. Blukɔwo katã kple ɖikeke nu yi, le dzidzɔgbe ŋdi ma.
Wotu ame ɖe gaxɔ me, abe alesi wònɔ ene, ɖe gakpɔ me, gɔ̃ hã
ɖo mawusubɔlawo siwo do ŋgɔ na ŋkeke sia dzi, elabena wonye…
wokpɔ subɔsubɔ ƒe zɔɖeɖe gãwo, kple Gbɔgbɔ Kɔkɔe ƒe zɔɖeɖewo,
kple bubuawo. Gake ne amea ɖe ku la, ewɔ abe etɔ vɔ ene. Gake esi
Amesia va, hegblɔ be, “Ŋusẽ le asinye be matsɔ Nye agbe aɖo anyi;
ŋusẽ le asinye be magaxɔe ake,” eye emegbe eɖo kpe nusi Wògblɔ la
dzi, na nyea la, eyae—eyae nye nutrenu si li nɛ, ne—ne wogblɔ nane
eye emegbe wotrɔ va ɖo kpe edzi.
33 Ne amea ɖe gblɔ, abe Kolumba ene be, yexɔ se be xexeame le
kotoklo, ke enɔ ŋku lém ɖe tɔdziʋuwo ŋu, nenemae wogblɔ na mí,
alesi wogbɔ va, eye wote ŋu kpɔ abalati la le adzɔge ʋĩi hafi te ŋu
kpɔ tɔdziʋua. Eye ema ɖo kpe edzi nɛ be xexeame le godoo. Amewo
mexɔ numa dzi se le ŋkeke ma me o, gake eya nye amesi si ŋutega le.
Edze mɔ be yeaɖo kpe dzi be nusi ƒe ŋutega yekpɔ la, enye nyateƒe.
34 Eye Mawu ɖo tame be yeaɖo kpe Eƒe Nya dzi, be enye Nyateƒe.
Eyata Eya…Ame ɖeka koe li ate ŋu awɔ numa, eye eyae nye Yesu. Eye
Wòva heɖo kpe edzi be enye Nyateƒe. Esiae tre enu. Eye wògbã viviti
ƒe nutrenuwo katã, hekaka su—subɔsubɔ tutɔwo ƒe kɔsubɔsubɔwo
katã, kple bubuawo, le afisi ame ŋkutawo fɔ ɖe tsitre, hegblɔ nya
nyui, gãgãwo; gake, wo dometɔ ɖesiaɖe, le yɔdo me. Gake míaƒe
Kristo kɔnyinyi ɖeka koe nye esi ke yɔdo ƒuƒlu aɖe li na. Eye emae
ɖo kpe edzi nam be Enye amekukuwo ƒe Mawu, kple amegbagbewo
ƒe Mawu, si Ate ŋu afɔ̃ amekukuwo, ɖe agbe. Eye me…agbegbɔgbɔ
ŋusẽ sia, Eƒe Gbɔgbɔ ƒe agbegbɔgbɔ la, ɖo kpe edzi le ƒe geɖewo me
bena Yee nye Amesi ate ŋu agbɔ agbe amekukuwo, gbɔ va agbe me
ake.
35 Eye Wòɖo kpe edzi to Eƒe ŋugbedodo dzi, dziɖuɖu ŋusẽ gã sia si
nɔ Esi la, le Ista dzi la Eɖo kpe edzi be Yeate ŋu aɖu ku, tsiẽƒe, kple
yɔdo dzi. “Nyee nye Amesi ku, eye wògbɔ agbe, hele agbe tso mavɔ
me yi ɖe mavɔ me; eye ku, tsiẽƒe, kple yɔdo ƒe—ƒe safuiwo le asinye.”
Nya ka tɔgbee nye si—amea ɖe nagblɔ! Ke menye ɖeko Wògblɔe o,
gake Eɖo kpe edzi xoxo be nusi Ye—Yegblɔ la le Ye si.

36 Eye mesusu be, Mawu nana be ŋkeke ma nava bla bena mí abe
Kristotɔ siwo xɔ Biblia sia dzi se ene la, miate ŋu aɖo kpe nusi gblɔm
míele la dzi. Mikpɔea? Eyae nye nusi wɔna, abe alesi míegblɔe sẽ va
yi ene la, “Anyigba dzi ƒe dze,” nenema nɔvinyɔnu la gblɔ. Ele teƒe.
Xexeame le dze sia dim. Eye ne míate ŋu aɖo kpe dzi kple míaƒe
agbewo, eye kpakple Biblia, bena míaƒe agbewo le kpe ɖom Nya ma
dzi be ele agbe egbe, emae nye ŋkeke si míele mɔ kpɔm na.
37 Nya la…“Gbɔgbɔ sia,” Romatɔwo 8 gblɔ le afima :11 gblɔ bena,
“Ne Gbɔgbɔ sia si fɔ Yesu Kristo ɖe tsitre tso amekukuwo dome la le
mia me la, agbɔ agbe miaƒe ŋutilã siwo le kuku ge la hã.” Menye ɖeko
Wòɖo kpe Eyama dzi, na mí, bena Enye Yehowa Xɔla la si kpɔ ŋusẽ
ɖe ku, tsiẽƒe kple yɔdo dzi o, ke boŋ Ena mɔnu mí hã be míaxɔ Gbɔgbɔ
ma ke, ale be mía ŋutɔwo míate ŋu akpɔ kakaɖedzi bena Gbɔgbɔ ma
gbɔ agbe míawo hã. Elabena ne Gbɔgbɔ si fɔ Yesu tso amekukuwo
dome le miaƒe ŋutilã me la, Agbɔ agbe miaƒe ŋutilã si le kuku ge hã.
Azɔ, nyagbe agbɔ agbe gɔme enye be “woana agbe ame ne eku vɔ.”
Ne eku vɔ la, ekema ele be woagbɔ agbee.
38 Wotu xexeame ɖe ɖikeke me, hena agbenɔɣi geɖewo vaseɖe
ɣemaɣi. Woɖo kpe esia dzi, menye ɖeko wòƒo nu tso eŋu o, gake
woɖo kpe edzi. Mesusu be nusianu si ŋu asixɔxɔ le la…
39 Abe alesi Yesu gblɔ ene be, “Miheyi, miafia nu dukɔwo katã;
ne miaɖo kpe edzi na wo, to Mawu ƒe ŋusẽ ɖeɖe fia wo me. Dzesi
siawo lakplɔ amesiwo xɔe se la ɖo.” Amesiwo doa ŋugbe hegblɔna
bena yewoxɔe se la, Ena eƒe gɔmesese mí, bena, “Dzesi siawo lakplɔ
amesiwo xɔe se la ɖo.” Esia anye kpeɖodzi na woƒe ɖaseɖiɖi la. Azɔ,
míate ŋu agblɔ be míexɔe se. Gake vaseɖe esime míakpɔ dzesi si dzi
woɖo kpee bena Egblɔ be ema ava mía dzi o la, ekema ɖeko míele
eme ʋum be míenye xɔsetɔwo, eye míenye esu mía si vɔ ƒe xɔsetɔwo
o.
40 Elabena, miɖo ŋku dzi…Ŋkeke ʋeea ɖewo va yi la, menɔ to ɖom
radio dzi ɖoɖo a—aɖe kuɖe KAIR ŋu le Tucson. Eye osɔfo sia tsi
tre ɖe mía ŋu, bena, “Pentekoste subɔsubɔ menye naneke wu alakpa
o. Enye…Be woagaɖo toe o. Enye nusi meli ke o.” Eye wògblɔ be,
“Amesiame si ƒo nu kple aɖeyeyewo, kple nusiawo la, hegblɔ be
yele, dɔ yɔm dɔnɔwo, kple bubuawo, to gbedodoɖa me la, be ele
be wòadzo le egbɔ. Eye be míado gbe ɖa ɖe nublanuitɔ dahe mawo
ta, elabena wole be—beble me, ebena nane gblẽ tso wo gbɔ.” Oo,
aleke gbegbe madi be maƒo nu na nɔviŋutsu ma ɣeyiɣi via ɖe ko! Eye
wògblɔ bena…“Ema la, apostoloawo ko wona le Pentekoste Ŋkekea
dzi, etɔ ɖe afima.”
41 Mekpɔ bena, ƒe blaetɔ̃ megbe la, Paulo nɔ nunana siawo ɖom
anyi ɖe Hamea me. Le Korintotɔwo Gbãtɔ 15 me, ebena, “Etsɔ

gbegbɔgblɔwo, kple nukunuwo ƒe nunana ɖo Hamea me. kple nunana
bubu siawo katã la woɖo wo ɖe Hamea me.”
42 Yesu gblɔ nenema. “Miheyi ɖe xexeame katã ne miaɖe gbeƒã
Nyanyuie la na nuwɔwɔwo katã.” Keke ɖo afika? “Xexeame katã.” Na
ameka? “Nuwɔwɔ ɖesiaɖe.” Womexɔ Esia haɖe o. “Eye dzesi siawo
lakplɔ amesiwo xɔe se la ɖo.” Vaseɖe ɣekaɣie? “Xexeame katã.” Na
ameka? “Nuwɔwɔ ɖesiaɖe. Dzesi siawo akplɔ wo ɖo, le xexeame katã,
eye na nuwɔwɔ ɖesiaɖe. Dzesi siawo akplɔ wo ɖo: le Nye Ŋkɔ me
woanyã gbɔgbɔvɔw̃o ado goe; woaƒo nu kple aɖeyeyewo; ne wolé nu
wuame, alo da, alo no nu wuame la, mawɔ vɔã ɖeke wo o; woatsɔ
woƒe asiwo aɖo dɔlélawo dzi, eye woƒe lãme lasẽ.” Emae nye Eƒe dɔdɔ
mamlea na Hamea, Marko ta 16 lia.
43 Paulo ɖo nunana siawo ɖe Hamea me, le ƒe blaetɔ̃ megbe. Eye
wògblɔ, le Galatiatɔwo 1:8 me bena, “Ne Mawudɔla aɖe tso Dziƒo va
ɖe gbeƒã nyanyuie bubu aɖe na mi wu Esi miexɔ xoxo la,” mikpɔea,
si woɖe gbe ƒã xoxo, “nezu busu.” Mexɔe se be pentekoste dze egɔme
eye nuwuwu meli nɛ o. Mexɔe se be ele be wòanye na nuwɔwɔ
ɖesiaɖe, ɣesiaɣi, le teƒeawo katã, bena pentekoste anɔ anyi ɖaa. Ele
be Pentekoste ƒe yayrawo nanɔ amewo dzi.
44 Ke azɔ, nukae nye pentekoste ƒe yayra siawo? Eyae nye tsitretsitsi
ƒe kpeɖodzi la. Mewɔ yaa o Nyanyuie la Ŋutɔ gɔme enye “du nyui.”
Nuka ƒe du nyuie? Efɔ tso amekukuwo dome. “Eye esi Mele agbe ta la,
miawo hã mianɔ agbe.” Mi amesiwo ku tsã le nuvɔ̃ kple dzidadawo
me la, Mawu gbɔ agbe mí katã, kpakple Gbɔgbɔ ma si fɔ Yesu tso
amekukuwo dome. Ke azɔ míenɔ anyi ɖe Dziƒo nutowo me Kpakplii,
hele kadede me kple Eyama, hele nu ƒom Kplii. Dzidzɔ ka wòanye be
woagblɔ ŋutinya ma na ame, siwo xɔ edzi se be enye Nyateƒe!
45 Mele ɖokuinye biam se, egbe sia. Nusie le dzɔdzɔm ye. Ðe míele
ameawo kplɔm yina Mawu gbɔ nyateƒea, alo ɖeko míele wo kplɔm
yina hamea ɖe me? Ele be míakplɔ wo yie na Kristo, afisi agbegbɔgbɔ
ŋusẽ sia le. Enyo be woayi sɔleme. Kakaɖedzitɔe. Ne ema koe nye
afisi míesẽ la, míeyi didiƒe sɔgbɔ o. Ne mieva hamea me la, enyo; gake
miyi Kristo gbɔ, tso hamea me, elabena ele be míaxɔ agbegbɔgbɔ ŋusẽ
sia godoo, ne míekpɔ mɔ gbeɖe be míanɔ amewo katã ƒe tsitretsitsi
ma me, elabena eya ɖeka koe nye nusi ahe mí tso amekukuwo dome.
“Elabena ne Gbɔgbɔ sia si fɔ Yesu tso amekukuwo dome le mia me
la, Agbɔ agbe, awɔ, agbugbɔ miaƒe ŋutilã siwo le kuku ge hã va agbe
me.” Ŋugbedodo kae nye si na mí!
46 Azɔ mide dzesii. Tsitretsitsi sia ƒe nu vevitɔe nye be woagblɔe
eye wòaɖee afia, ahaɖo kpe edzi be Yesu fɔ tso amekukuwo dome.
Meku o. Ele agbe. Ele agbe le afii. Ele mía me. “Manɔ anyi kpli mi,
eye mia me gɔ̃ hã. Esusɔ vie eye xexeame megale kpɔ Ye ge o. Ke

miawo Miakpɔm, elabena Manɔ anyi kpli mi, eye mia me gɔ̃ hã,
vaseɖe xexeame ƒe nuwuwu.”
47 Azɔ, abe Kristotɔwo ene la, mí katã míegblɔna be Ele agbe, alo
wogbɔ agbe mí tso—wogbɔ agbe mí tso agbe me…tso ku me va Agbe
me, to Eƒe Gbɔgbɔ dzi. Eye ne womegbɔ agbe mí o la, ekema womehe
mí va agbe me o.
48 Azɔ míele tanya sia gbɔ ɖo ge, ne Aƒetɔ lɔ,̃ eye míafiae minuti
ʋeea ɖewo, alesie: Wogbɔ agbe mí, eye ɖe míate ŋu aka ɖe dzi be
esia nye Nyateƒea?
49 Azɔ, esia nye wò ŋutɔ wò agbe, esiae nye nye agbe. Afimae…
Ne esia menye Nyateƒe o la, nusi gblɔ ge mala la, ekema menye
abunɛtɔwo ƒe abunɛtɔ le xexeame. Metsɔ nye agbe de nane me si
menye naneke o, eye nenema kee nye miawo hã. Gake ne enye
Nyateƒe la, ekema menyi nusianu si menye la ƒe fe le eŋu. Menyi
nusianu si mate ŋu anye la ƒe fe, ne dɔ, si míele tsitre na. Eye mesusu
be mele be míabu míaƒe aɖivewɔwɔ o.
50 Eye esi míekpɔ Ista le aƒe tum la, ɖeko wòwɔna nane le menye
ke, elabena me—menya bena ŋkeke ma dzie wotre nua nu tegbee, le
Mawu ƒe ŋku me.
51 Azɔ, míede dzesi be, Gbɔgbɔ ma ke si fɔ Eyama tso yɔdo me lae,
le mía me. Azɔ, aleke ema ate ŋu ava mee? Gbɔgbɔ si fɔ, Mawu, Yesu
ɖe tsitre la tso amekukuwo dome la, le mía me.
52 Azɔ, azɔ, Gbɔgbɔ lae gbɔa agbe. Menye Nya lae gbɔa agbe o.
Gbɔgbɔ lae gbɔa agbe Nya la, alo nana Agbe Nya la, Nanae aʋalawo
be wòadzo, Nanae mɔ. Gbɔgbɔ lae wɔna esia.
53 Azɔ, lu la, ɖeɖe la, lu ko wònye; gake ne agbegbɔgbɔ ƒe agbe ge
ɖe eme, ɖe lu la me la, ekema enanae agbe. Eye mí amesiwo ku tsã,
si wowɔ ɖe Mawu ƒe nɔnɔme nu, gake hã míeku le nuvɔ̃ kple dzidada
me la, mɔnu aɖe le Mawu si be wòatsɔ Agbegbɔgbɔ ŋusẽ sia ade wò
ŋutilã si le kuku ge la me. Wò ŋutilã ƒe nya gblɔm mele.
54 Azɔ, Yesu enye Nya la. Mixɔ esia se, alo oa? “Le gɔmedzedzea
me…” Yohanes Kɔkɔe 1, “Le gɔmedzedzea me Nya la li, Nya la li kple
Mawu, eye Nya lae nye Mawu. Eye Nya la va zu ŋutilã eye wònɔ mía
dome.”
55 Azɔ, abe Mesia si ŋugbe wodo la, Egbɔ agbe Nya ɖesiaɖe si
wogblɔ ɖi be Awɔ la, ayɔ dɔ dɔnɔwo, kple alesi Wòadzii to ɖetugbui
leaƒe dzi, nusiwo katã, wɔe la. Nyateƒee. Enye Nya, si woɖe ɖe go le
anyigba dzi afii, gake Mate ŋu awɔ esia abe Ame gbɔlo ene o. Ehiã be
Mawu ƒe Gbɔgbɔ, nanɔ Eyama me, be wòagbɔ agbe ŋugbedodo siawo
Nɛ. Mekpɔ mɔ be esia me akɔ nyuie azɔ. Yesu, esi wònye Ame, Eya
ŋutɔ, ŋutilã hã, gake ehiã be Gbɔgbɔ la nanɔ Eme, Gbɔgbɔ la. “Menye

Nyee le dɔawo wɔm o. Fofo Nye si le Menye lae. Eyae nye Amesi
le dɔawo wɔm.” Mikpɔea? Yesu Ŋutɔ nye Nya la, elabena Enye…Le
Mawu ŋku me…
56 Esia nye nyagbe aɖe si mesɔ be woazã o, eye mekpɔ mɔ be
miatsɔe alesi dze, le ameha la ŋku me. Gake woɖoe ɖi to Mawu ƒe
nyanyaɖi dzi, alesi wòle be Mawu ƒe ɖoɖo la lanɔ, bena Yeadɔ Ɖela
ɖa, eye Ɖela sia la Ye Ŋutɔ Via ko wòate ŋu anye. Eyata, ekema,
emae nye Mawu ƒe ŋugbedodo, tso keke Eden bɔ me ke, bena Yesu
ava afisia. Eva afisia abe Ame, si wodzii to ɖetugbui leaƒe dzi, gake
ehiã be Mawu ƒe Gbɔgbɔ nagbɔ agbe Nya ma na Eyama. Eye Wònye
Nya la, si wogbɔ agbe, Nya si wogbɔ agbe na gaƒoƒo ma. Ɣeyiɣia de
esime wòle be miaxɔ Xɔla aɖe. Se la dokpo nu. Nu bubuwo dokpo
nu. Azɔ, Xɔla aɖe hiã, eye Eyamae nye Xɔla si ŋugbe wodo la. Wogbɔ
agbee kple Mawu ƒe Nya.
57 Ke azɔ ne Gbɔgbɔ ma ke si nɔ Eyama dzi be wònye Xɔnametɔ le
agbenɔɣi ma me, esi ƒe ŋugbedodo míexɔ azɔ le ŋkeke mamlɛ siawo
me, nusie ava eme la; ne èzu Nya ma ƒe akpaa ɖe la, wòxɔ wò hã ƒle
kple Eyama, elabena Gbɔgbɔ ɖeka ma si nɔ Kristo me la le mewò, si
gbɔ agbe wò na agbenɔɣi sia. Eye Esia hã, le nuwuwuɣi, agbɔ agbe
miaƒe ŋutilã kukuwo, afɔ amewo ɖe tsitre, akplɔ wo vɛ ake. Ema ɖena
blukɔ la ɖa ne míeda ŋku ɖe edzi. Ke eyae—ke eyae nye Nyateƒe la.
Mikpɔea?
58 Romatɔwo me afisia, Paulo ɖo kpe edzi na mí. Mikpɔea? “Ne
Gbɔgbɔ si fɔ Yesu tso amekukuwo dome le mia me la, Agbɔa agbe
miaƒe ŋutilã siwo le kuku ge hã.” Esiae nye Gbɔgbɔ ma ke si fɔ Eyama
ɖe tsitre, eyae gbɔ agbe xɔsetɔ vavã ɖe Agbe Mavɔ me. Ne Gbɔgbɔ
si fɔ Yesu ɖe tsitre tso amekukuwo dome le xɔsetɔ me la, agbɔ agbe
xɔsetɔ na Agbe Mavɔ.
59 Agbe ɖeka koe li, Gbɔgbɔ Mavɔ ɖeka, Agbe Mavɔ ɖeka, eye eyae
nye Mawu. Mawu, ɖeka koe, nye Mavɔtɔ la. Eye ale esi míawo,
míenye Eviawo ta la, míenye Eƒe akpaa ɖe, esie nye, Eƒe susu ƒe
nyenyewo. Eye woɖe susu la gblɔ eye wòzu nya. Ekema, ame ɖeka
ɖesiaɖe si le afisia, si xɔ Agbe Mavɔ sia la, nɔ Mawu ƒe susu me,
hafi woɖo xexeame gɔme anyi. Mɔ ɖeka ma nu ko wòate ŋu anye,
elabena ènye nyenye aɖe. Ema nye susua ɖe ƒe ɖeɖeɖego, si zu Nya;
eye Nya aɖe si gbɔ Agbe, eye wòle Mavɔ. Susu ma tae Agbe Mavɔ su
mía si ɖo. Le ɖoɖo ma ke me sigbe Mawu Vi gã la, Ɖela la ene, míezu
Mawu viŋutsuwo kple vinyɔnuwo, to Gbɔgbɔ ma ke me, to Mawu ƒe
nyanyaɖi ma ke dzi.
60 Mikpɔ ame milion siwo nɔ anyigba dzi ɖa siwo mexɔ Esia o esime
Yesu nɔ afisia. Gake ale gbegbe wòle be míanye akpedalawo ŋdi sia,
be míanya be kpeɖodzi la tututu kple Biblia me ƒe kpeɖodzinyawo

le mía si, bena míawo hã míele tsitretsitsi ŋdi dzeani ma si gbɔna la
me, Ista dzeani ma! Eƒe awɔbanu la le mía si, fifi laa le míaƒe ŋutilã
siwo le kuku ge la me. Amesiwo woɖo ɖi la woawoe anye gbãtɔwo,
godoo ɖe, si woagbɔ agbe, ne Gbɔgbɔ Kɔkɔe la va Etɔwo xɔ ge.
61 Azɔ, nyaɖegblɔ gãa ɖe le afima, eye medi be nɔvinye osɔfowo
nate kpɔ ase esia gɔme. Mikpɔea? Le gɔmedzedzea me, Mawu,
Gbɔgbɔ gã la, Menye “Mawu” ŋutɔ gɔ̃ hã haɖe ɣemaɣi o. Enye
Mavɔmavɔ Tɔ la. Mawu enye “nusi wosubɔna.” Naneke menɔ
anyi asubɔ Eyama o. Mawudɔlaa ɖeke me—menɔ anyi o, naneke
kura o. Mawu ɖeka ko, Eya ɖeka ko, si nye Mavɔtɔ. Gake, bene
wòanye Mawu la, ele be nane nanɔ anyi asubɔ Eyama, ale Wòwɔ
Mawudɔlawo, kple Nu gbagbewo, Kerubiwo, kple bubuawo, be
woasubɔ Ye. Eƒe ɖoɖo gã la de asi eme vava.
62 Gake ɖo ŋku dzi, wò, le—le nɔnɔme si me èle, ŋdi sia, ne mènɔ
Eƒe susu me ɣemaɣi o la, mànɔe fifia o. Elabe wò la, akpa aɖe le
mewò, si le Mavɔ, eye Mavɔ nye Mawu ɖeka tɔ. Eye le Mawu me la,
Eƒe susu li kuɖe ŋuwò esi ènɔ anyi ɖe afisi tututu nèle fifia. Le Eƒe susu
me la, metsi tre ɖe nyagblɔti dzi ŋdi sia, elabena Enye seƒemanɔsitɔ
henya nuwo katã. Eyaŋuti Ate ŋu agblɔ nuwuwu la le gɔmedzedzea
me, elabena Ele Mavɔ. Eye wò, esi ènye Mawu viŋutsu alo Mawu
vinyɔnu la, ekema ènɔ Eƒe susu me le gɔmedzedzea me.
63 Eye ale esi Gbɔgbɔ Kɔkɔe va, eye wò èle anyigba dzi, le yiyim
le afisia abe nuvɔw̃ɔla ene la, le wò agbe me ɖaa ke la nane li.
Mènya nusie le dzɔdzɔm o, gake dɔ le wuwòm. Meɖo to nɔviŋutsu
Presbiteriantɔ la; Meɖo to—Baptistetɔ la le megbe afima, wònɔ nu
ƒom tso eŋu, enye Lɔlɔñu faa Baptistetɔ a—aɖe, si ɖea gbeƒã le afisi
wòate ŋu ayi. Nɔvinyeŋutsu, wò la, ɖe nane le mewò, nane si ke
menye wòe tsɔe de eme afima o. Enye nane si màte ŋu adi be nenɔ
eme afima o. Enye nane si tsitre ɖe wò ŋutɔ wò dzɔdzɔme ŋu. Enye
Mawu ƒe nyanyaɖi, si le eme vam, Mawu ƒe Nya.
64 Abe alesi wodzi Yesu Mawu ƒe Vie, be wòanye Imanuel, Mawu ƒe
ɖeɖeɖegofia blibo la le Ame me. Eye Wòkpɔe le toɖoɖo blibo me, le
Yordan Tɔsisi la to, esime nyagblɔɖila ma nyrɔẽ. Eye kasia Wòɖo Toe,
hezɔ do go le tsia me ko la, Dziƒowo nu ʋu na Yohanes. Eye wòkpɔ
Gbɔgbɔ Kɔkɔe le ɖiɖim tso Dziƒo, le gbɔgblɔm bena, “Esiae nye Vinye
lɔlɔã.” Mikpɔea? Toɖoɖo blibo, Gbɔgbɔ la di Eyama, le toɖoɖo me.
65 Oo, mɔtrala ŋutsu alo nyɔnu, ŋdi sia, ne ènɔ anyi ɖe afisia, eye
nane le mewò le gbɔgblɔm na wò be Esia sɔ gbe la, Gbɔgbɔ Kɔkɔe lae
le diwòm be nado go, be wòakplɔ wò va gaƒoƒo sia si me míele agbe
le ƒe Nyateƒea ƒe sidzedze gbɔ, menye gaƒoƒo aɖe si va yi o, fifi gaƒoƒo
la.

66 Ame akpe nanewo nɔ afima nɔ to ɖom gaƒoƒo aɖe si va yi. Gake
fifi ɣeyiɣi ƒe gaƒoƒo aɖe nɔ anyi, eyae nye gaƒoƒo si me Yesu laɖe
eɖokui afia, eye Nya lae ma tsi tre ɖe afima. Amewo nɔ tsitre ɖe
afima. Eye Mawu ƒe ɖeɖeɖego lae nye si nɔ eme vam, be wòaɖo kpe
edzi be enye Nyateƒe.
67 Eye abe Pentekostetɔwo ene, egbe la, mina magblɔ nya sia, bena
míele ŋkeke mamlɛ siawo me si ke Mawu do ŋugbe be Yeatrɔ Yeƒe
Gbɔgbɔ akɔ ɖe ŋutilãwo katã dzi, eye Evia ŋutsuwo kple nyɔnuwo
agblɔ nya ɖi. Elabena Egblɔ be, “Dzesi siawo lakplɔ amesiwo xɔe se
la ɖo.” Gaƒoƒo lae nye si. Eyae wɔ nuwɔwɔ ma le mewò.
68 Abe alesi megblɔ le afisia, eteƒe medidi o la, eɖi busunya vie;
gake mekpɔ mɔ be meɖi, na miawo ya, ŋdi sia o. Agbledela na hɔ̃ ƒo
azi, alo na koklonɔ ƒo azi, eye wònye hɔ̃ ƒe azi. Mia dometɔ geɖewo
miaɖo ŋku hɔ̃ tsitsi la ƒe ŋutinya dzi e—esi ƒo vi sia…Alo, koklonɔ
si ƒo koklovi sia, alo—alo—alo hɔ̃ ƒe azi si wode koklonɔ ƒe fuwo te.
Mikpɔea? Yaƒoƒo lae.
69 Presbiterian hame, Metodiste hame, Baptiste hame, wo dometɔ
ɖesiaɖe ate ŋu adzi hɔ̃ siawo. Kakaɖedzitɔe. Yaƒoƒo lae wɔnɛ. Abe
alesi Dk. Bosworth gblɔnɛ kokoko ene be, “Nàte ŋu atsɔ koklozi atsɔe
ade avuvi te…eye woade kae daɖi, avuvi la aƒo koklovi.” Nukaŋutie?
Yaƒoƒo lae. Eye ne hame aɖe alo hatsotso aɖe aƒo ƒu ɖedu, eye woado
gbe ɖa vaseɖe esime woaɖe asi le woƒe dzixɔsewo kple nuwo ŋu, eye
woatrɔ kpɔ Mawu ƒe ŋku me tututu, adzi hɔw̃o kakaɖedzitɔe ko abe
alesi metsi tre ɖe afisia ene.
70 Eyae mesusu be asitsalawo ƒe hatsotso sia wɔ, edze agbagba tso
ka yaƒoƒo la. Míele kɔtanu wɔm akpa. Ðeka nye esia kple ema metɔ.
Mina míatso ka yaƒoƒo la eye míage ɖe Dziƒo subɔsubɔ ƒe yaƒoƒo me.
Miwɔ yaƒoƒo si nyo, hɔw̃o adzɔ, eye—eye woado tso hame ɖesiaɖe
me, le afisiafi.
71 Eye hɔ̃ sue sia zɔ kple koklonɔ la ɣeyiɣi didi aɖe, gake e—eƒe
klɔklɔklɔ wɔwɔ la ɖia nu saga nɛ. Mesea egɔme nusi koklonɔa dina
ne ele lãmi ƒe a—a—aɖukpo mawo kam le—le kpoawo dzi o. Ke ema
menye nuɖuɖu, le eya gbɔ o. Eye eɖuna nudzodzoewo, kple tɔeawo,
si hɔ̃ meɖuna o. Eyata nua katã, dze saga, na eya. Ke kpakpaxevi vlo
aɖe, ko wònye; mele esia gblɔm abe busubɔbɔ ene o, ɖewohĩ enye
Lɔlɔñufaa Baptistetɔ, eye, ke nane le go ma me, alo Presbiteriantɔ.
72 Gake, minyaa, gbeɖeka la dadaa nya be yeɖa azi aɖe. Ele be ɖevi
aɖe nanɔ afiaɖe godoo. Ale wòkeke eƒe aʋala gãwo lɔ yawo ɖe nu,
eye wònɔ edim ganɔ edim, nɔ ɣli dom lélélé. Eye gbeɖeka la, eva to
lãkpɔa ƒe tame. Eye esi hɔ̃ vi sue sia se ɣli nyanyɛ ma la, mesee kpɔ



ISTA ƑE NUTRENU 13

tsã o, gake edze sii be esɔe na ye abe asiwui wodo ɖe asi ŋu ene. Eye
enya be ye dadae nye ma. Eya hã nya be ye vie nye ma. Enɔ edim.
73 Nenema ke Mawu, le agbenɔɣi ɖesiaɖe me, ɖo Gbedeasi aɖe
na agbenɔɣi ma, na Eƒe Hamea le agbenɔɣi ma me. Eye woate ŋu
axɔ se kple nusianu si wodi la. Gake ne gaƒoƒo ma ɖo la, Mawu ƒe
Gbɔgbɔ Kɔkɔe la, esi nɔ anyi le gɔmedzedzea me susu nu heƒo nu na
agbenɔɣi ma la, Gbɔgbɔ ma nɔ azi ma dim. Eye ne ese Gbedeasi ma
la, kɔmahatsɔŋkɔa hamea ɖeke meli si alée ɖi o. Akɔ ɖe dzi yi yame
boo. Ele be wòawɔe. Enye xe bubu. Enye nuwɔwɔ bubu. Hɔ̃ wònye,
ke ase xɔxlɔ̃ la. “Nye alẽwo sea Nye Gbe.”

Abe alesi amea ɖe gblɔ ene be, Nɔviŋutsu Williams, “Alẽwo ƒe
Nuɖuɖu.”
74 “Nye alẽwo sea Nye Gbe. Womadze ame tutɔ yome o.” Meka alesi
gbegbe hamea ɖina anukware o, kple ŋkɔ gã gbegbe si le esi o. “Ne
Nye alẽwo se Nye Gbe la,” esie nye Nya la la, “womadze ame tutɔ
yome o.” Woayi ɖe Nya ma gbɔ tẽ, eye woate ŋu awɔe. Ele abe ma—
ma—magnɛti aɖe ene.
75 Gbeɖeka, le dziagbe Indiana, menɔ gatumɔt̃ewo srãm kpɔ, eye
kpẽ ɖi. Eye amesiame ɖe eƒe akɔtawuwo, eye wòde asi nuwo
kpɔkplɔ…le woƒe nulikpe la dzi, ƒo ƒu ɖe anyigba le xɔa ƒe domedome,
nusiwo wolĩ kɔ ɖi le ŋkekea me. Eye menɔ zɔzɔm kple ŋutsu si nɔ
kplɔyem, eye wògblɔ be, “Lé ŋku ɖe nusia ŋu.” Eye ale ame ɖesiaɖe
tsɔ eƒe—eƒe dziwu la da ɖe zikpui la—da ɖe kplɔ̃ la dzi, hedzo.
76 Le megbe ɖaa ke la, ete asi ɖe kpe suea ɖe dzi. Eye magnɛti gãa
ɖe zɔ va to afima, eye wòfɔ ga wuwlui ɖesiaɖe si woƒlɔ le gakpo
mawo ŋu kɔ ɖi la, azɔ, hegazɔ dzo. Eɖe magnɛti le eme; wohlẽ kɔ ɖe
galolónu aɖe me. Eye wogalolóe, hena nu—nu bubu wɔwɔ, nu ɖeka
ma ke, gatiwo alo nu ɖesiaɖe si wònye tum wole.
77 Eye metsi tre ɖe afima nɔ ekpɔm, vaseɖe esi me—mebu ɖe
ɖokuinye. Eye megblɔ be, “Nymese nane me o.”

Egblɔ be, “Nuka wònye, amegã?”
Eye megblɔ be, “Mede dzesii be ɖewo le wo dome medzo yi dzi

o.”
78 Egblɔ be, “Ayawa ye, ke magnɛti meléna ɖe ayawa ŋu o.”
79 Megblɔ be, “Eme kɔ nam.” Eye wògblɔ be…Tete megblɔ be,
“Enyo, nade dzesi be, gayibɔ ƒe kakɛ aɖe tsi afima.”

“Gake, èkpɔea, amegã, woblae te ɖe anyi.”
80 Megblɔ be, “Eme kɔ.” Eye esi wòkɔe do goe la, megblɔ be, “Azɔ
nukae adzɔ, ɖe emawo dzi le afima?”

81 Egblɔ be, “Atrɔ yi gatumɔt̃e la me numake, wotrɔe kɔ ɖe
galolónua me, eye wòatrɔ va enumake awɔ tasiaɖamfɔ bubu.”

Megblɔ be, “Woakafu Aƒetɔ!” Yee ma. Mikpɔea?
82 Magnɛti gãa ɖe le dziŋgɔli me, si dzi Mawu ate Eƒe asibidɛ ɖo
gbeɖeka. Amea ɖeke menya ɣekaɣi Wòle Vava ge o, Mawudɔla siwo
le Dziƒo gɔ̃ hã menyae o. Mawu ɖeka koe nyae. Gake nuƒɔƒlɔ aɖewo
le edzi yim tso Biblia me, Biblia Kristotɔwo, gaƒoƒo sia ƒe xɔsetɔwo.
Wo dometɔ ɖeka ate ŋu anye gati aɖe le ŋkeke bubu me. Esia ate
ŋu anye akpa bubu. Ele edzi yim ava wɔ Mawu ƒe nuɖoanyi gã la.
Gake wole eloló ge le Mawu ƒe galolónu gã la me, eye woagatrɔe ake
akɔ ɖe Mawu ƒe nɔnɔmewo me. Eye amesiwo magnɛti lé wo ɖe eŋu
la koe woakɔ dzoe. Oo, aleke…Gomekpɔkpɔ ka wònye, be míanya
bena nane li le tsitretsitsi la me kuɖe mía ŋu!
83 Azɔ, mide dzesi, ade dzesi Mawu ƒe Nya ƒe yɔyɔ, esi ƒe akpaa ɖe
wònye. Eye nua tso hɔ̃ gbɔ yina hɔ.̃ Azɔ, ne ɖee vidada ma axlɔ̃ abe
a—akagã ene la, anye ne madze sii akpɔ gbeɖe o. Enyo nɛ wu be
wòanɔ lãkpɔa me ko. Gake hɔ̃ ƒe xɔxlɔẽ. Nane le xevi sue ma me, si
na wònya be hɔ̃ yenye.
84 Eye nenema ke wòle kple xɔsetɔ vavã ɖesiaɖe. Ne Mawu ƒe Nya ƒe
gbeƒãɖeɖe do go, eye woɖo kpe edzi heɖee egɔme fia be enye Mawu
ƒe Nya na gaƒoƒo sia la, ekema Nane le xɔsetɔ me. Nyemetsɔ le me na
alesi gbegbe fofoa wɔ nuteƒe na hame aɖe, alo alesi gbegbe dadaa wɔ
nuteƒe, alo etɔgbuiawo o, eye ne hame ma fia nu tsitre ɖe gaƒoƒo sia
ƒe Gbɔgbɔ Kɔkɔe ƒe nyɔnyrɔ̃ Gbedeasi la ŋu. Nane le eme si doa ɣli
sesĩe. Adzo le lãkpoa me. Ele be wòawɔe. Ate ŋu anyo na kokloviwo
gbeɖeka, gake esiae nye hɔ̃ ƒe gaƒoƒo. Mikpɔea? E—enye nusi to vovo.
Nane li, si na be, wòadzo le koklokpo ma me godoo adzo yi yame ʋi.
Ekema wogbɔ agbe anyigbadzi ŋutilã sia, to agbegbɔgbɔ ƒe Gbɔgbɔ
la me, va toɖoɖo Mawu ƒe Nya gbɔ.
85 Azɔ, ne Gbɔgbɔ Kɔkɔe sia, si ɖɔli hɔ̃ ma, le dzodzom le denyigba
la dzi, hekpɔ xɔsetɔ la, “Amea ɖeke mate ŋu ava Gbɔnye o, amea ɖeke
mate ŋu ava Gbɔnye o negbe ne Eya di ko, amesiwo katã Fofo la tsɔ
Nam la woava Gbɔnye, gake amea ɖeke mate ŋu ava le eɖokui si o,”
menye wò ŋutɔ wò susu ye o, wò ŋutɔ wò hehe o, Mawu ye, le ame
hem. Mikpɔea? “Amesiwo katã Fofo la tsɔ Nam la woava Gbɔnye.”
86 Azɔ, Gbɔgbɔ Kɔkɔe le anyigba dzi afii, hele ame ɖekaɖesiaɖe siwo
Mawu ɖo ɖi na Agbe le agbenɔɣi sia me la dim. Eye kasia Wònya kpɔe
ko la, Ewɔna pɛpɛpɛ abe alesi Wòwɔ na Yesu Kristo, Mawu ƒe Vi ƒota
gãtɔ la Si ɖe mí katã ene. Eva xɔ Eƒe teƒe si wòanɔ le amegbetɔ ƒe
agbe me, azɔ, mide dzesi, hehe agbegbɔgbɔ ŋusẽ vɛ. Azɔ, agbegbɔgbɔ
ŋusẽ ma si va Yesu dzi la gbɔ agbee be Wòɖe ŋkeke ma ƒe ŋugbedodo

ɖesiaɖe si le Nya la me ɖe go. Nenema ke Gbɔgbɔ Kɔkɔe si va mía
dzi le egbe sia hã wɔna, ne menye fewuɖuɖu gbɔgbɔ kɔkɔe ye o, ne
menye abosam ye le fewu ɖum le Gbɔgbɔ Kɔkɔe ŋu o, ke boŋ wònye
Gbɔgbɔ Kɔkɔe ŋutɔŋutɔ, vavãe. Aɖe gaƒoƒo sia ƒe ŋugbedodo ɖe go.
87 Esime Wòdza ɖe Luther dzi la, Eɖe gaƒoƒo ma ƒe ŋugbedodo ɖe
go. Esime Wòdza ɖe Wesley dzi la, Eɖe gaƒoƒo ma ƒe ŋugbedodo ɖe
go. Ne Edza le ŋkeke sia me la, Aɖe gaƒoƒo sia ƒe ŋugbedodo ɖe go.
Esime Wòdza ɖe Mose dzi la, Eɖe gaƒoƒo ma ƒe ŋugbedodo ɖe go.
Edza ɖe Noa dzi, Eɖe gaƒoƒo ma ƒe ŋugbedodo ɖe go. Esime Wòdza
ɖe Yesu dzi la, Eɖe gaƒoƒo ma ƒe ŋugbedodo ɖe go. Mikpɔea?
88 Enye Gbɔgbɔ Kɔkɔe si ɖi va, be yeagbɔ agbe, ana woanɔ agbe
amesiwo Mawu ɖo daɖi be woanɔ Kɔkɔdzoe me. Mide dzesii. Emae
nye be, ne enye hɔ̃ vavã, ase gaƒoƒo la ƒe Gbedeasi gɔme ne enye hɔ̃
vavã. Azɔ, ɖewohĩ hɔ̃ sue la, le lãkpoa dzi, nɔ nu ɖum nyuie, gake
e—enya be mesɔ gbe tututu o. Gake ale esi wòse Nyateƒea la, ekema
exɔ Nyateƒe sia. Azɔ, le Yohanes 14 me…
89 Yohanes 5:24, boŋue, Yesu gblɔ, esi wònɔ nu ƒom ale, “Amesi
le Nye Nyawo sem, eye wòle Amesi Dɔm ɖa la dzi xɔm le sesem la,
Agbe mavɔ le esi, eye mava ʋɔnudɔdrɔ̃ me o, ke boŋ eto ku me yi
Agbe me.” Mibu alesi gbegbe esia le gblɔe la ŋu kpɔ, “Amesi xɔe se.”
Azɔ, mɔnu nyuitɔ si woatsɔ gblɔe enye, “Amesi se egɔme.”
90 Azɔ, ne èzɔ yi mɔdodo dzi le afisia ɖagblɔ na gbolo sia be, “Èxɔe
sea?”

“Kakaɖedzitɔe.”
“Èxɔe se be Enye Mawu ƒe Via?”
“Kakaɖedzitɔe.”
“Èxɔ nyɔnyrɔã?”
“Kakaɖedzitɔe.”

91 Èyi ɖe ahamula gbɔ, gblɔ be, “Èse Nya ma? Èse mawunyagblɔla
ma ɖe gbeƒãa?”

“Ɛ̃ ɖe.”
“Èxɔ Edzi sea?”
“Kakaɖedzitɔe.” Mikpɔea?

92 Gake, “Amesi le egɔme sem, amesi nya eƒe teƒe le gaƒoƒo sia me,
amesi le Nye Nyawo sem eye wòle Amesi Dɔm ɖa la dzi xɔm le sesem
la,” (fifi ɣeyiɣi) “Agbe Mavɔ. Eye mava Ʋɔnudɔdrɔ̃ me o, ke boŋ eto
ku me yi Agbe me xoxo.” Ekema ne Agbe Mavɔ yeye sia le mewò la,
Enye ŋutete la, alo awɔbanu na wò be woagbɔ agbe wò tso kukua me
yi makumaku me.

93 Mina magagblɔ nya ma ake. Ne Gbɔgbɔ Sia kpɔ wò, ame
ɖekaɖesiaɖe, heva dziwò la, Enye wò domenyinyi Mavɔ la ƒe ŋutete
bena Mawu susu wò hewɔe daɖi na wò hafi woɖo xexeame gɔme
anyi. Emae nye wò ŋutete la.
94 Ele abe ne èbiam logo-ti, eye metsɔ logoku nawò ene. Azɔ, a—
a—agbe si le logoti me la le logokua me azɔ, gake ele be nàlala vaseɖe
esime wòatsi.
95 Nenema kee nye míawo hã. Ne miexɔ Mawu ƒe Gbɔgbɔ Kɔkɔe la,
Enye Mawu ƒe ŋutete si le lalawòm, si dze si wò xoxo. Eye wotre nuwò
kple Gbɔgbɔ, si ŋugbe wodo, si nye Mawu tɔ, ɖe Kristo ƒe Ŋutilã me.
Ne Mawu kpɔ Kalvaria hekpɔ Yesu le kukum la, menye ɖeko Wò…
Eku ɖe Eƒe Ŋugbetɔ ta, Ŋutilã la, esie nye Nya Hame la, Hame si xɔ
Mawu ƒe Nya dzi se na agbenɔɣi la, eɖanye afɔwo, ŋutilã, ta, alo afi
ɖesiaɖe si wònye. Mikpɔea? Enye…Kristo nɔ ʋu dzam henɔ kukum.
Eye Mawu, esi wòkpɔ Eyama la, ekpɔ Eƒe tsitretsitsi, eye Hame la tsi
tre Kpakplii le Ista dzi.
96 Azɔ, medi be miakpɔ esia katã ƒoƒu, elabena nane le asinye le
afisia si medi be magblɔ, ne Aƒetɔ lɔ.̃
97 Azɔ mide dzesii. Enye awɔbanu la, alo ŋutete la. Wò tsitretsitsi
ƒe agbegbɔgbɔ ŋusẽ la, ne èxɔ Gbɔgbɔ Kɔkɔe la, ekema ele me wò, eƒe
ŋutete la.
98 Mide dzesii, ele—ele mɔ dzi azɔ, hele tsitsim ɖota ɖe tsitretsitsi
blibo la gbɔ. Ati aɖeke metsina le zã ɖeka me o. Ele be wòatsi, ne
míele tsitsim le Mawu ƒe amenuveve kple sidzedze me. Wonyrɔ̃ wò
ɖe Gbɔgbɔ Kɔkɔe la me. Azɔ, abe pentekoste Hame ene la, wònyrɔẽ
ɖe Gbɔgbɔ Kɔkɔe la me, Ede asi tsitsi me. Alɔawo ku. Wonɔ wo lãm
ɖa le eŋu. Gake Ati la kpɔtɔ le tsitsim, ekpɔtɔ le dzi yim, elabena ele
be Wòava ɖo tsitretsitsi la gbɔ.
99 Gbɔgbɔ la nɔ wo kplɔm, be yeagbɔ agbe Nya la na mi amesiwo
nye xɔsetɔwo. Nya la ayi dzi anɔ agbe gbɔmee, ne èva ɖo alɔ gbãtɔa
gbɔ, alɔ evelia, alɔ etɔl̃ia gbɔ, tsɔ yi dzi. Ðeko wòayi dzi anɔ agbe
gbɔmee. Mawu ƒe Gbɔgbɔ ayi dzi anɔ agbe gbɔmee na wò.
100 Miade dzesi bena, le Pentekoste dzi la, wogbɔ agbe woƒe ŋutilãwo
to Agbe yeye si woxɔ la me. Emae na mekpɔ ɖokuinye subɔlae. Mibu
eŋu kpɔ. Azɔ, amewoe esi le afisia, tɔƒodelawo, nudzɔlawo, nyɔnu sue
bɔbɔɖokuiwo le…kple aƒenɔ tsewo ko, ɖetugbui leaƒe suewo. Wonye
xɔsetɔwo. Wonɔ exɔm se be esia nye Nyateƒe. Woxɔ esia dzi se, esime
Yesu ku (Woxɔ Edzi se.) hegafɔ ake, tso amekukuwo dome, woxɔ ema
dzi se bena enye Mawu ƒe ɖaseɖiɖi blibo la, bena Egbɔ agbe Eyama
va agbe me.

101 Azɔ, wolia yi afima, le Pentekoste Ŋkekea dzi, be woaxɔ woƒe
asinyigbalẽ la. Minya nusie nye asinyigbalẽa? Enye esime nya ɖeke
meli woatsɔ ɖe nua ŋu o. Woyi ɖe afima be woaxɔ woƒe asinyigbalẽ
la. Eye wogbɔ agbe wo, alo dzidzɔ kae esi! Woƒle anyigba la; woƒlee
na wo ɖokui. Woxɔe.
102 Enye nyateƒe alo menyee o? “Míekpɔe Wòtsi tre, ke azɔ ekae kuɖe
míawo ya ŋu? Míenye ɖaseɖilawo. Míetsi tre ɖe afima kpɔ woklã
Ŋutsu la ɖe ati ŋu. Míekpɔ alilikpowo tsyɔ anyigba dzi hena yame do
viviti. Eye a—anyigba ʋuʋu heƒo kpekpekpe; ƒoƒodɔ dze edzi. Emegbe
esime…Wotsɔe de yɔdo me. Woŋɔ Eƒe dzi, kple akplɔ, eye woɖe Eƒe
ŋutilã yi ɖada ɖe Yosef Arimatea ƒe yɔdo me.”
103 Eye ale wokpɔ, le ŋkeke etɔãgbe, bena, Efɔ ake. Eye abe alesi
nusrɔl̃a la gblɔ ene be, “Míenye esia ƒe ɖaseɖilawo. Míekpɔe Wòtsi
tre. Míenya be Ele agbe.”
104 Azɔ nuka esia wɔ? Eɖe vɔvɔw̃o katã ɖa. Mewɔ yaa be Yesu gblɔ
be, “Migavɔ̃ o. Nyee nye Amesi ku, eye mele agbe tso mavɔ yi mavɔ.”
Mikpɔea? Esia ɖe vɔvɔw̃o katã ɖa, esime wowɔ nenema.
105 Azɔ, gake esime woyi ɖe Pentekoste la, afimae woxɔ agbegbɔgbɔ
ŋusẽ la le, ŋusẽ si na be wogbɔ agbe.
106 Azɔ afimae mesusu le be, mi nɔvi Presbiteriantɔwo kple
Metodistetɔwo, miexɔ vivimeŋutete gbɔ be miaxɔ Aƒetɔ Yesu Kristo
dzi se, gake asinyigbalẽ la meva haɖe o. Emae nye nyaa ɖeke
makpɔmakpɔ le ŋutɔnyenyegbalẽa ŋu.
107 Mawu na ŋugbedodo Abraham. Abraham xɔ Mawu dzi se, eye
wobui dzɔdzɔenyenye nɛ. Gake Etre nubabla la nu kple aʋatsotso ƒe
nutrenu la.
108 Eye Mawu na wò ŋugbedodo aɖe, ƒe ŋutete le vivime me gbɔ,
bena èle exɔ ge, eye wole fɔ wò ge ɖe tsitre, wole ŋutilã sia ŋuti
kɔ ge Kpakplii le nuwuɣi. Gake, èkpɔe, ele be nàxɔ asidadaɖedzi na
ŋutɔnyenyegbalẽ ma. Eye asidadaɖedzi ma enye ne woɖe nusianu si
tsi tre ɖe eŋu la ɖa, eye èxɔ asinyigbalẽ ɖe edzi. Èxɔ nutrenu la. Enye
tɔwò. Nusianu si le edzi la nye tɔwò. Amen.
109 Eye ne míexɔ Yesu Kristo dzi se abe míaƒe Ɖela ene, eye míetrɔ le
miaƒe dziwo me hexɔ nyɔnyrɔ,̃ eye míeva xɔ Eyama dzi se la; Mawu
dea dzesi míaƒe dzimetɔtrɔ kple míaƒe xɔse ɖe Eyama dzi, eye woadɔ
asinyigbalẽ la ɖa. Eye asinyigbalẽ lae nye kakaɖedzi. Enye kakaɖedzi
bena, nusianu si wotsɔ ɖe ŋuwò kpɔ gbeɖe la, ètrɔ dzime tso eme
blibotɔe. Aleluya! Eye woƒle nunɔamesi la, eye asinyigbalẽ la le asiwò
abe kakaɖedzi ene.
110 Amea ɖe nedze agbagba be yeaɖe wò ɖa le anyigba ma dzi, agblɔ
be yetɔ wònye, esi asinyigbalẽ la le wò asi me. Netee kpɔ be yeawɔe

ko. Se aɖeke mele anyigba la dzi ate ŋu awɔe o, elabena asinyigbalẽ
la le asiwò.
111 Eye gbɔgbɔvɔã ɖeke, hamea ɖeke, alo mawuŋunusɔsrɔ̃ aɖeke
meli, si ate ŋu ada afɔ Mawu ƒe kpeɖodzi kple asinyigbalẽ ƒe liƒowo o,
Gbɔgbɔ Kɔkɔe ƒe nyɔnyrɔ̃ ma si de dzesi mí le Yesu Kristo me. Ɖeko
míeka ɖe dzi be míatsi tre abe alesi Eyama tsi tre ene, elabena le
vivimeŋutete me la míetsi tre le Eyama me xoxo. Amen.
112 Nu xoxoawo…Nuka wòwɔna na míaƒe ŋutilã siwo le kuku ge?
Etrɔna míaƒe nukpɔsusu, trɔna míaƒe susuɖeɖewo. Edana míaƒe lɔlɔ̃
ɖe nusiwo le Dziƒo la dzi. Eye sigayɔyɔ, ahanono, gaɖidada, nusiwo
èwɔna tsã la, ku. Ele te wò.
113 Eye wogbɔ agbe wò. Eye agbegbɔgbɔ ŋusẽ sia he wò ŋutilã de
kɔkɔdzoe ƒe nɔnɔme me, xoxo. Mide dzesi pentekoste tɔwo le afima,
esime Gbɔgbɔ Kɔkɔe gbɔ agbe wo. Miɖo tom. Esime pentekoste ƒe
hatsotso ma le afima, le Pentekoste Ŋkekea dzi, xɔ woƒe asinyigbalẽ
tso Mawu gbɔ la, kakaɖedzitɔe, ekɔ woƒe luʋɔwo ŋu. Wodo ɣli.
Wokpɔ Dzo ƒe aɖewo womã ɖe wo dome amesiame dzi. Eye wogbɔ
agbe woƒe ŋutilã, ale gbegbe be womegate ŋu ƒo nu le anyigba dzi ƒe
gbegbɔgblɔ me gɔ̃ hã o. Egbɔ agbe woƒe ŋutilã yi Dziƒo gbegbɔgblɔ
me, Teƒe si woyina. Mawu ƒe agbegbɔgbɔ ŋusẽ ʋuʋu woƒe ŋutilã
kukuawo nenema, vaseɖe esime woƒe kukuawo ƒe gbegbɔgblɔ la katã
trɔ, wotrɔe wòzu makumakuawo ƒe gbegbɔgblɔ. Agbegbɔgbɔ ŋusẽ
kae nye si! Nuka? Nane si nye tɔwò.
114 “Ne Gbɔgbɔ si fɔ Yesu ɖe tsitre tso amekukuwo dome, le miaƒe
ŋutilã kukuawo me la, Agbɔ agbe miaƒe ŋutilã kukuwo hã.” Ekema
wogbɔ agbe mí kpakple Mawu gbagbe la ƒe ŋusẽ.
115 Gbegbɔgblɔwo, wogbɔ agbe wo zu Dziƒo gbegbɔgblɔ yeye, be
wòatsɔ wo aƒo nue; kɔkɔdzoe yi dzi aɖe, si kɔ mí ɖe dzi yi yaƒoƒo
bubu aɖe me si tovo na esi me wonɔ agbe le tsã la. Gawu la, kpakple
agbegbɔgbɔ ƒe Agbe yeye ma na wo la, si va wo me la, Egbɔ agbe
woƒe gbegbɔgblɔ. Woƒo nu kple aɖeyeyewo. Oo, ɛ!̃
116 Azɔ milé ŋku ɖe wo ŋu. Woɖoe ɖi na wo hã, le asinyigbalẽ sia
megbe, woɖoe be wòatsɔ ŋugbedodo ɖesiaɖe si le anyigba ma dzi
ana wo. Ŋugbedodo ɖesiaɖe si le Mawu ƒe Nya ƒe anyigba dzi, si
ŋugbe wodo le Biblia me, wona agbegbɔgbɔ ŋusẽ ma wo, be woagbɔ
agbe ŋugbedodo ma na wo. Eyaŋuti, wodana asi ɖe dɔlélawo dzi, eye
wokpɔa dɔyɔyɔ. Woƒoa nu kple aɖeyeyewo. Wowɔa dzesi gãwo kple
nukunuwo, elabena ema le Mawu ƒe ŋugbedodo la me. Eye esi Yesu
ku, be wòaxɔ esia ƒle na wo la, anyigba ma si nye Mawu viwo tɔ la,
Eɖe nusi Mawu nye la fia.

117 Aleke míate ŋu akatse be míawɔ esia hadomenue ahatsɔe ade
ɖoɖowɔha aɖe me? Dzena mele mía si be míawɔe o.
118 Egbe la, Gbɔgbɔ Kɔkɔe, le dzi ɖianukwarewo dim siwo axɔ
Gbedeasi ma dzi se. Nusianu si le Biblia me, si ŋugbe wodo la, nye
xɔsetɔ ma tɔ. Eye ne èxɔ esia le eƒe blibonyenye me, eye Mawu nya be
èle ewɔ ge la, Ana wò asinyigbalẽ la. Eye ekema ŋugbedodo ɖesiaɖe
si wowɔ la nye tɔwò, eye Gbɔgbɔ Kɔkɔe la li be wòagbɔ agbee na
wò. Oo, míatɔwo! Ameka—ameka ƒomeviwo wòle be míanye? Ale
gbegbe wonyoe be woakpɔ Mawu ƒe Gbɔgbɔ Kɔkɔe gã la le afisia si
awɔ ŋusẽ ma! Mibu eŋu kpɔ. Esime, Gbɔgbɔ Kɔkɔe la Ŋutɔ, le afisia
be wòaɖi ɖase le gaƒoƒo sia ŋu. Yesu gblɔe nenema. Enye eyama ke
etsɔ, egbe, yi ɖe mavɔmavɔ me.

Aleke amea ɖe ate ŋu aɖee ɖa le Afima?
119 “Dɔ siwo wɔm Mele la miawo hã miawɔe,” Yohanes 14:12. “Dzesi
siawo lakplɔ amesiwo xɔe se la ɖo.” Emae nye kakaɖedzi la. Ne
míekpɔ ame hatsotsoa ɖe woƒo ƒu, eye dzesi mawo le wo ɖokuiwo
ɖem ɖe go la, eyae nye kakaɖedzi la be asinyigbalẽ la le afima be
wòaɖo kpe edzi be ema nye Mawu ƒe nunɔamesi. Amen.
120 Eyata, míawo hã, míenye Ista. Amen. Míele míaƒe Ista la me
fifia. Míefɔ ɖe tsi tre xoxo, aleluya, tso xexemenuwo me, va Mawu
ƒe ŋugbedodo nuwo me. Menye míava tsi tre o; míetsi tre. Enye
vivimeŋutetewo.
121 Enye Mawu ƒe ŋugbedodo. Atrɔ Eƒe Gbɔgbɔ akɔ ɖi le ŋkeke
mamleawo me, eye numae woawɔ. Mide dzesi, woda woƒe asiwo ɖe
dɔlélawo dzi; nu ɖesiaɖe si nɔ Mawu ƒe ŋugbedodo la me. “Matrɔ Nye
Gbɔgbɔ akɔ ɖi le ŋkeke mamleawo me, ɖe ŋutilãwo katã dzi. Miaƒe
amegã ɖeɖiwo aku drɔẽwo. Miaƒe ɖekakpuiwo akpɔ ŋutegawo.” Eye
ŋugbedodo vovovo siawo katã si Wòwɔ la, nusianu si le wo me afima
tututu le Mawu ƒe ŋugbedodo la me. Yesu xɔ esia ƒle na mí. Eye ne
míezu…
122 Alo, míawo, ne woɖo mí ɖi na anyigba ma la, ne woɖo mí be
míava nɔ anyigba ma dzi la; abe hɔ̃ si nɔ zɔzɔm le koklokpo la me
ene. Ne woɖo wò ɖi na anyigba ma la, Gbɔgbɔ Kɔkɔe la le afisia be
yeadi wò. Eye ne Ekpɔ wò la, nàde dzesi Eƒe yɔyɔ. Nànya gaƒoƒo si
me èle agbe le. Nànya be ele be nusiawo nava me. Kaba la wokɔ wò
dzoe be nakpe Eyama, eye azɔ ènɔ anyi ɖe Dziƒo nutowo me le Kristo
Yesu me. Oo, ŋugbedodo kae nye si! Fofo Dziƒoʋĩtɔ kae si, Amesi lɔ̃
be Yeana nusiawo mí!
123 Gbɔgbɔ la gbɔa agbe woƒe kadede kple Mawu, ale be woagbugbɔ
ame kukuwo gbɔe va agbe me, le ŋkeke ma dzi. Wotsɔ woƒe ŋutilãwo
mlɔ amekukuwo dzi; eye wogbɔa va agbe me. Miɖo to nyuie. Wowɔ

numawo ke si Yesu wɔ elabena Gbɔgbɔ ma ke, nɔ Eyama dzi la, nɔ
woawo hã dzi. Ne Gbɔgbɔ aɖe wɔ be amea ɖe nawɔ nu nenema la,
agana be ame bubu hã nawɔ nu nenema. Ne ame ɖeka…
124 Aleke Esia ate ŋu ava amea ɖe dzi, si gblɔ be Mawu ƒe Gbɔgbɔ le
ye me, eye wògbe nu le Mawu ƒe dɔwɔwɔwo gbɔ? Mate ŋu awɔe o.
125 Mide dzesi. Mawu ƒe Agbe, si woyɔ le Helagbe me be Zoe la, le
zɔ ɖem to wo me eye le wo me, hegbɔ agbe woƒe susuwo na Eƒe
Nya la. Azɔ, mina magblɔe blewu azɔ. Mawu ƒe Gbɔgbɔ si ɖe zɔ le
amewo dome la, gbɔa agbe amea ƒe susu na Mawu ƒe ŋugbedodo la.
Mikpɔea? Ewɔe. Mikpɔ ɖa. Eye mele agbagba dzem be mafia mi be—
be…eye mana miade dzesi be mele nu ƒom tso Hame la ŋu azɔ, eye
wògbɔ eya hã va Agbe me, le Eyama me.
126 Togbɔ be, Eƒe nyenyewo ɖeɖe ko wonye, tsɔ dze egɔme hã. Gake
ne Mawu gblɔ be, “Le ŋkeke sia me,” tsã le gɔmedzedzea me, “John
Doe lanye Nye subɔla,” anɔ ƒe miliɔnwo va yi. Azɔ, wodzi John Doe
ɖe nuvɔ̃ me, wofɔ eƒe fu ɖe vodada me, eva xexeame hele alakpa dam,
elabena enye kume. Gake, ɖewohĩ, subɔsubɔ ƒe seselelãme suea ɖe
vaa nɛ. Ayi aɖaɖo hamea ɖe me. Ɖewohĩ aɖo Pentekoste hamea ɖe
me. Nyemenya o. Ate ŋu aɖo nu ɖesiaɖe me. Gake mina wòage ɖe
Mawu ƒe yaƒoƒo te, zi ɖeka ko. Mikpɔea? Godoo la John Doe ade dzesi
Amesie nye Fofoa godoo, abe alesi hɔ̃ ma de dzesi amesie nye nɔa ene.
Ele godoo be wòadze sii. Mikpɔea? Negbe, John Doe nye Mawu ƒe
nyenye si va zu nya, si woɖe gblɔ, eye emegbe Gbɔgbɔ Kɔkɔe la yi
nya ma di ge. Eyae nye si. Eyɔe, henae Agbe mavɔ, eye wòkplɔe va
Mawu ƒe Ŋku me, Mawu ƒe Nya la.
127 Mikpɔ. Mawu wɔ numa ke esime Wòkpɔ Yesu. Enye—enye dɔ
si wu nu si ke Mawu wu nu kple Yesu, esime Wògblɔ be, “Wowu
nusianu nu.” Ɖoɖo la katã wu nu.
128 Eye ne Mawu ƒe Gbɔgbɔ va dziwò, eye nyateƒe ènye Mawu ƒe
nyenyewo siwo Wògblɔ la…Azɔ, ne mènyee o la, nànɔ nya biam
ɖokuiwò atsaka keŋ, asi du yi afii kple afimɛ, kple nu bubu ɖesiaɖe,
eye mava ɖo Nyateƒe ƒe sidzedze gbɔ akpɔ gbeɖe o. [Nyaƒoka la ɖi
ƒuƒlu—Tala.] Ne ènye emawo dometɔ ɖeka la, nu xoxoawo nu yina
kaba, mikpɔea, eye ètrɔ zu nu yeye, eye ɖeɖekpɔkpɔ ƒe ɖoɖo la wu nu.
Èsɔ gbe be yeaɖo to Nya ɖesiaɖe si Mawu gblɔ kuɖe ŋuwò, mikpɔea,
na wò be nàwɔ. Nàbɔbɔ ɖokuiwò ɖe Eƒe Nya la te. Ƒoƒose la, pɛpɛpɛ,
ƒoƒose la ƒe asinyigbalẽ, ŋutɔnyenyegbalẽ la nye tɔwò. Woxe fewo
katã. Woɖe ye katã ɖa, abe alesi wònɔ le Pentekoste Ŋkekea dzi ene.
129 Azɔ mina míade dzesi agbegbɔgbɔ la, Agbegbɔgbɔ ƒe Gbɔgbɔ sia
le ame bubuwo dzi.



ISTA ƑE NUTRENU 21
130 Azɔ, megblɔ na mi be nyemele nu ƒo ge fũ o, eye minuti blaeve
koe gale asinye be malé nye nya me ɖe asi, ne mawɔ esia, mide dzesii,
be malé game si megblɔ la me ɖe asi la, be—be anɔ gaƒoƒo ɖeka.

Mide dzesi agbegbɔgbɔ ŋusẽ sia azɔ. Ema vana ko…
131 Azɔ, fewuɖuɖu geɖe le Eŋu. Ame geɖewo li susuna be yewo
Xɔe, esime womexɔe o. Ame geɖewo wɔnɛ elabena woɖo alakpasusu
aɖe ɖe nusi wokpɔ Kristotɔ bubuwo wɔ la ŋu. Satana ate ŋu asrɔ̃
ɖesiaɖe awɔ le ema me. Míenya nenema. Eye abe dɔgbedelawo ene
la, miate ŋu akpɔ alesie wosrɔẽ wɔ: le ɣlidodo, ɣeɖuɖu, aɖeyeyedodo,
kple nusiawo katã me. Miate ŋu akpɔe be wosrɔẽ wɔ le afisiafi.
Madamadatɔe. Le trɔs̃ubɔlawo dome kple amesiwo gbena be naneke
meli sigbe Yesu Kristo nye Mawu Vi o. Mikpɔea? Eye wowɔna
numawo katã, le wo ɖokui si.
132 Gake agbegbɔgbɔ ƒe Gbɔgbɔ ŋutɔŋutɔ, vavã si vana xɔsetɔ me la,
gbɔa agbee na Mawu ƒe Nya, emae trɔnɛ va hɔ̃ ƒe Nuɖuɖu gbɔ ake,
etrɔnɛ tẽ va afisi wòle agbe le. “Ame manɔ agbe ɖe abolo ɖeɖe ko ŋu
o, ke boŋ ɖe Nya sia nya si doa go tso Mawu ƒe nu me la ŋu.”
133 Mina míade dzesi Agbegbɔgbɔ ŋusẽ sia esime Wòva ame bubuwo
dzi, abe alesi Wòva le—le Pentekoste Ŋkekea dzi ene.
134 Mina míade dzesi le Pentekoste, alesi wowɔ nue, eye míakpɔ be
ɖe wogbɔ agbe wo kpakple agbegbɔgbɔ ŋusẽ sia si ŋu míele nu ƒom le
mahã. Le Pentekoste Ŋkekea dzi la, wo katã wonɔ lalam le afima. Le
wo ɖokuiwo me la, wonɔ vɔvɔm̃. Yudatɔwo, nusi wɔ ge woala la ɖeɖe,
eyata wonɔ vɔṽɔm̃. Gake nukae dzɔ? Esime agbegbɔgbɔ ŋusẽ ma ɖi
va tso Dziƒo la, kalẽwɔwɔ aɖe va wo dzi. Nane va me, nugɔmesese
aɖe, evɔ anɔ gaƒoƒo ʋeea ɖewo do ŋgɔ la womeka ɖe edzi o. Wonya
be E—Eku.
135 Wonya be Etsi tre. Woƒo nu Kplii le mɔ dzi. “Gake ɖe ema nye
wo tɔa, alo ɖe wòli na woawo ɖeɖea, alo eli na Yesu Ŋutɔ?”
136 Gake le Pentekoste Ŋkekea dzi afisia la, Gbɔgbɔ Kɔkɔe,
asinyigbalẽ la ɖi ɖe xɔsetɔwo dzi. Ema wɔ wo Eƒe tsitretsitsi ƒe
gomekpɔlawo, ewɔ wo Eƒe kadede la ƒe akpa ɖe. Gbɔgbɔ Kɔkɔe va
heɖo kpe edzi na wo bena woava tsi tre, elabena le vivimeŋutete me
gbɔ la wofɔ tsi tre tsã, tso vɔṽɔñɔtɔwo me zu kalẽtɔwo.
137 Wonɔ—wonɔ vɔvɔm̃ na Nya la ŋutɔ si wosusu la. Migana esia
nato mia ŋu ayi o. Wonɔ vɔvɔm̃. Wonya bena Eyae nye Nya ma.
138 Ele gɔ̃ hã na Yudatɔwo be wòalɔ̃ ɖe edzi. Nikodemo gblɔ be,
“Rabi, míenya bena nufiala Nènye tso Mawu gbɔ. Amea ɖeke mate ŋu
awɔ nusiwo wɔm Nèle ne Mawu meli kplii o. Azɔ, míenya nenema.
Míede dzesi esia.”

139 Eyata nusrɔl̃awo…Petro gɔ̃ hã ta nu le Eƒe Ŋku me. Wo katã gblẽ
Eyama ɖi le kaklãɖatiŋugbe.
140 Gake woawoe nye si azɔ le dziƒoxɔ sia me, le Mawu ƒe Ŋku me.
Tete, enumake la, Gbɔgbɔ Kɔkɔe sia ɖi tso Dziƒo va, eye Wògbɔ agbe
wo. Eye agbegbɔgbɔ la va me, womeganɔ vɔṽɔm̃ be woaɖi ɖase le
Gbedeasi si woxɔ se henya be enye Nyateƒe la ŋu o. Ema manɔmee
la, wonɔ vɔvɔm̃ le Eŋu.
141 Presbiteriantɔ neni, Metodistetɔ neni, Baptistetɔ nenie le
xexeame egbe, Pentekostetɔ nenie, nya Nyateƒe la gake le vɔvɔm̃ be
woaxɔ tsi tre nɔ na Esia? Meka ɖe dzi be mabia se, nusie wònye va
mia dzi? Ɖe mienye Eƒe tsitretsitsi ƒe akpaa ɖea? Ɖe miate ŋu akatse
ado ɣli kple ame ƒe nufiafia kpakple susua? Alo, ɖe dzideƒo ŋutɔŋutɔ
kple—ŋutsunyenye ŋutɔŋutɔ si hiã le mia si, be miatsi tre ayɔ nyui be
“nyui,” eye vɔ̃ be “vɔã”? Ɖe mienye Eƒe tsitretsitsi ƒe akpaa ɖea, alo
mienye kredowo gbogboa ɖewo subɔlaa? Ðe nènye sɔlemedela aɖea,
ɖe eŋlɔ wò ŋkɔ ɖe afima, gake èku le nuvɔ̃ kple vodadawo mea?

Amesi mexɔ Mawu ƒe Nya blibo la dzi se o la nye nuvɔw̃ɔla.
142 Farisitɔ mawo xɔ nu geɖewo dzi se, be enye Nyateƒe. Wogblɔna
be, “Míenye Mawu ƒe viwo.” Eye wonyee hã, vaseɖe esime woɖe
gbeƒã Nya ma. Gake esi woɖe gbeƒã Nya ma heɖo kpe edzi la, ekema
wozu nuvɔw̃ɔlawo, le esi wogbe nu le Nusi wonya be ele teƒe, heɖi
ɖase le eŋu la gbɔ ta. “Míenya bena nufiala Nènye tso Mawu gbɔ va,
elabena amea ɖeke mate ŋu awɔ nusiwo wɔm Nèle la ne Mawu meli
kpli Wò o.”
143 Mele ɖokuinye biam se egbe be, afika míele? Mabia mi se. Afika
tsitretsitsi sia kpɔ mí le? Ɖe nàkatse aɖe afɔa? Ɖe nàte kpɔ atsɔ Mawu
ɖe Eƒe Nya nua? Ne woɖo wò ɖi na Agbe la, àwɔe godoo. Ne hɔ̃ nènye
la, màte ŋu agbe ewɔwɔ o, Nane le mewò. Alo, ɖe èdi be yeasubɔ
kredo aɖe le afiaɖe, agblɔ be, “Medena sɔleme. Nye hã menyo de
nuwò”? Mikpɔea? Ne ŋgɔgbevinyenye mesu asiwò o la, mèle ekpɔ ge
gbeɖe o, màte ŋu akpɔe o. Gake ne èxɔ ŋgɔgbevinyenye sia zu tɔwò
la, màte ŋu agbe ekpɔkpɔ o, elabena enye wò akpaa ɖe eye ènye eƒe
akpaa ɖe.
144 Aleke mate ŋu agbe nu le vidada si dzi vi nam la gbɔ? Aleke mate
ŋu agbe nu le fofo, si ŋutɔ ƒe ʋue le menye mahã? Aleke mate ŋu agbe
be Charles Branham enye fofonye mahã? Nyemate ŋu awɔe o. Melɔ̃
be manɔ te ɖe eƒe vlodoame nu alo nu bubu ɖesiaɖe, elabena viae
menye. Aleluya!
145 Ekema esi menye Mawu ƒe vi la, eye Mawu ƒe Nya Wònye,
aleke mate ŋu agbe be Biblia menye Nyateƒe o, bena Yesu Kristo
menye eyama ke etsɔ, egbe, yi ɖe mavɔmavɔ me o mahã? Eye ne

míekpɔ gaƒoƒo si me míele agbe le la, míehiã Ista aɖe le hamea me.
Tsitretsitsi! Míehĩa tsitretsitsi, be woana ŋusẽ xɔse la, ŋutsuwo kple
nyɔnuwo be woaxɔ tsitre nɔ na nusie nye Mawu ƒe Nya si dzi woɖo
kpee la.
146 Miagblɔ be, “Enyo, míaƒe Sɔhɛwo na Kristo li na mí.” Esɔ gbe.
“Míaƒe hame le takpekpe wɔm. Míele hameviwo dim sɔgbɔ gbegbe.”
Nye meɖo naneke tsitre ɖe ema ŋu o. Esɔ gbe. Gake yaƒoƒo la koe.
Ema ate ŋu anye koklonɔ tsitsia ɖe ƒe fuwo. Gake ne ège ɖe yaƒoƒo
si dze la me le afima la, aƒo hɔ̃ nenye hɔ̃ ƒe azi nènye. Eye ne Mawu
ɖo wò ɖi be nàkpɔ esia la, màte ŋu agbe ekpɔkpɔ o, èle fɔfɔ ge le
tsitretsitsi me. Nenemae wodzi Baptiste, nenemae wodzi Metodiste,
le ŋkeke ma ƒe tsitretsitsi me, gake wotrɔ zu koklonɔ tsɔwu be wòanye
hɔ.̃
147 Abe alesi megblɔ eteƒe medidi o ene, esi metso Tucson gbɔna,
mekpɔ nu saga aɖe ŋutɔ. Mekpɔ aʋako aɖe dze ɖe ka aɖe dzi le afima.
Aʋako ma bu sidzedze eɖokui eteƒe didi. Tsã la, enye xevi aɖe si te
ɖe hɔ̃ ŋu. Mate ŋu akplɔ hɔ̃ ɖo o; gbeɖe, le mɔa ɖeke nu o. Naneke
mate ŋu akplɔ hɔ̃ ɖo o. Gake enye aʋako.
148 Kristo nye Hɔ̃ la, eye ne eglo la ele be hame la nanye aʋako.
Wote ŋu dzona yia yame wu xe mamlɛwo katã. Gake aʋako ma va zu
gblɔdɔɔ. Ebu sidzedze eɖokui. Edzea ɖe telefoni kawo dzi anɔ fɔmizi
kuku aɖe lalam. Enɔ dzodzom tsrɔetsrɔetsrɔe abe akagã ene, le esia
teƒe be wòadzo abe aʋako ene.
149 Oo, nɔvinyeŋutsu, nɔvinyɔnu, mi Pentekosteawo, amesiwo nye
nye ŋutɔ tɔ lɔlɔãwo! Hame la le dzesidede eɖokui bum. Eɖi va ku ɖe
dzixɔse kuku, yɔyrɔea ɖe ŋu, le esi wòle be wòadzo ayi Dziƒo nutowo
me, le afima, anɔ mana yeye dim.
150 Tsã la, aʋako dia eya ŋutɔ ƒe mana, gake egbe la, efɔna nusiwo
dzi ʋuwo zɔ kple nusiwo akaga ɖuna. Enɔ dzodzom tsrɔetsrɔetsrɔe
abe eya ene. Ele abe ɖeka ene.
151 Míetsɔ egbeŋkeke ƒe xexeme wɔ leke na mía ɖokuiwo ale gbegbe,
míaƒe nyɔnuwo kpaa woƒe ɖa, doa atakpui, míaƒe ŋutsuwo dzimeƒu
mele wo si kaka be woatsi tre ɖe nyagblɔti dzi agblɔ nyateƒe la o.
Míezu gblɔdɔɔ le Nya la ŋu eteƒe didi.
152 Oo Mawu, dɔ Gbɔgbɔ Kɔkɔe ɖa be wòadi hɔ̃ mawo le afiaɖe,
siwoe anɔ klalo be wòatsi tre ɖe afima, meka nusi adzɔ o, siwoe ladzo
yi gbe manyawo dzi, siwoe madze ɖe telefon kawo dzi anɔ mɔ kpɔm
be Kwasiɖagbe suku ƒe agbalẽvi aɖewo nava o. Mitsɔ Nya nam la,
le Gbɔgbɔ Kɔkɔe ƒe ŋusẽ kple ɖeɖefia ƒe yeyenyenye me. Míehiã Ista
aɖe, tsitretsitsi aɖe si enye vivimeŋutete la. Xɔñye, ne èkpɔa kɔɖiɖi
le xexeame ƒe nukuku ŋu la, nane mele edzi yim nyuie o.

153 Nɔvinyenyɔnu, nɔvinyeŋutsu, na magblɔ esia, na wò, le
mawuvɔṽɔ̃ me, esi menya be ɖewohĩ nyemanɔ agbe agakpɔ Ista bubu
o. Gake kakaɖedzi le nu ɖeka ŋu, ne Mawu vi vavã si woɖo ɖi,
to Mawu ƒe Nya me, se Mawu ƒe Gbe ma, atso híã ayi Ekpe ge.
Vivimeŋutete lae, bena edo go Nya gbagbe ŋutɔŋutɔ. Abe alesi Wònɔ
la, Ŋugbetɔ la ava kpe Ŋugbetɔsrɔ̃ la. Enye Eƒe Ŋutilã ƒe akpa ɖe.
154 Mide dzesii, eteƒe didi míexɔ, míele míaƒe dzesidedewo bum.
Míava Kuɖagbe zãme, mía dometɔa ɖewo. Bubuwo atsi aƒeme
akpɔ Ameka Lɔ̃ Susie, televizinwo, xexemenu ƒomeviwo katã,
modzakaɖeɖe ƒomevi ɖesiaɖe, si ate mi ɖa tso hamea gbɔ. Míebui
xoxoxo.
155 Míaƒe bibliasukuwo, míaƒe sukuwo, na Rickywo ƒe hatsotsoa ɖe
kple mawuŋunusɔsrɔ̃ gbogboa ɖe, kple—kple modzakaɖeɖewo kple
nusianu le hamea me, si ɖɔli gbedodoɖa takpekpe teƒe. Míedoa awu
dina be míasɔ kple nusi nutovɛwɔla adi be yeawɔ, be míahe wo ge ɖe
eme. Miele wo akplɔ ge vɛ to ema me gbeɖe o. Ema tɔgbe le wo si wu
mi. Naneke wɔwɔ mele mia ŋu le miaƒe anyigba…le woƒe anyigba dzi
o. Mina woawo nava mia tɔ dzi, afisi nyɔnyrɔ̃ vavã le keklẽm le, afisi
tsitretsitsi ƒe ŋusẽ vavãtɔa le. Migadze agbagba be miatu hame aɖe
abe wo tɔ ene o. Migadze agbagba be kplɔla ma tɔgbe nanɔ mia si o.
Migadi be miawɔ esi, ema, alo ekemɛ, alo be miabɔ ha kple xexeame
o. Woawo klẽna kple Hollywood.
156 Nyanyuie vavã la klẽna kple ŋusẽ. Hɔw̃o sena ema. Womedina
esi le dzo dam o. Wodina keklẽ. Esi klẽna kple ɖokuibɔbɔ, klẽna kple
lɔlɔ,̃ klẽna kple ŋusẽ, eyae hɔ̃ ŋutɔŋutɔ dina. Màte ŋu aka koklokpo
dzi ko wòadze eŋu o. Mate ŋu awɔe gbeɖe o. Màgblɔe nɛ gbeɖe o,
elabena mexɔ edzi se o.
157 Gbe ma nado ɣli tso dziƒowo be, “Nyee nye Amesi ku, eye megale
agbe,” ke nane adzɔ. “Menye eyama ke etsɔ, egbe, yiɖe mavɔmavɔ
me. Eye ava me le ŋkeke mamlɛwo me bena, Matrɔ Ɖokuinye akɔ ɖe
ŋutilãwo katã dzi.” Ŋutikɔkɔe na Mawu! “Magbɔ agbe mi kukuawo ƒe
gbegbɔgblɔ la. Magbɔ agbe mi kukuawo ƒe aɖewo. Mana mi kpeɖodzi
bena Mele mia kplɔ ge ayi tsitretsitsi la me Kpakplim.” Hɔw̃o dzi-
dɔwuitɔwo léna numa sesĩe alesi ko woate ŋui. Eyae nye Dzonu si ƒe
asi me sẽ la, si ta wodzra nu bubu ɖesiaɖe, be woayi aɖaƒlee. Amen.
158 Mawu nakpe ɖe mía ŋu, xɔñye. Míaƒe hamewo le woƒe dzesidede
la bum.

Azɔ mina míayi ɖe ɖewo gbɔ kaba.
159 Milé ŋku ɖe nusrɔl̃a mawo ƒe nuwɔna ŋu, vɔvɔ.̃ Wonya be Yesu
enye Nyateƒe, gake, mikpɔea, Nua tsi tre ɖe amehahoa ƒe nukpɔsusu
ŋu, ɖe amehahoa ƒe subɔsubɔ ŋu le gaƒoƒo ma me, subɔsubɔ

si le kplikpa wu, Sar-…Farisitɔwo, Zadukitɔwo, kple bubuawo,
woƒe kɔnyinyiwo, kɔtawo, kple kɔmahatsɔŋkɔwo. Wo—wotsi tre ɖe
“kɔmamã ma ŋu.” Gake Yesu nye Nya si wode dzesi.
160 Eye Yesu enye Gbɔgbɔ Kɔkɔe, le Gbɔgbɔme. “Esusɔ ʋee ko
xexeame megale kpɔ Ye ge o. Miawo la Miakpɔm,” menye ŋutilã la
o; Agbe si le Eyama me. Mawu si le Hamea dzi, be wòayɔ viwo abe
alesi Wòwɔe tsã ene, toɖolawo.
161 “Mewɔna nusi dzea Fofo Nye ŋu ɣesiaɣi. Mia dometɔ kae ate
ŋu abu Fɔm le nuvɔ̃ ŋuti?” Le gbɔgblɔ bubu me la, nuvɔ̃ enye
“dzimaxɔse.” “Nuka Nya la gblɔ kuɖe Ŋunye, si nyemewɔ o?” Eyae
nye ma. “Mifiam nusi Nya la gblɔ be Mawɔ, si ke Nyemewɔ o. Amekae
ate ŋu abu Fɔm? Mia dome amekae ate ŋu atɔ asi Dzinye, agblɔ be
Nyemewu Fofo Nye ƒe Nya la nu o?” Oo, esime Pentekoste hamea va
ɖo ɖoƒe ma! “Amekae abu Fɔm le dzimaxɔse ŋuti?”
162 Oo, Kristotɔwo migatsɔ mia ɖokuiwo sɔ kple aʋako o, ke boŋ hɔ.̃
Aʋako ma le gblɔdɔɔ, egagena. Makpɔ hɔ̃ aɖeke nawɔ numa gbeɖe
o. Mawɔe gbeɖe o. Enɔa keke yame, ɖia eya ŋutɔ ƒe nuɖuɖu. Mawu
mèe ale be wòate ŋu akpɔe. Eɖuna mana yeye, menye nane si ku o.
163 Le Hebritɔwo me, esime woto gbeadzi la, woɖu, wodze agbagba
ɖu mana kuku. Ezu tsi si ƒaƒã. Kokoviwo nɔ—nɔ eme fũ. Minya nusi
míedi be míagblɔ. Ðeko gbegblẽ ɖo eme, evovo. Drãwo le eme.
164 Nukaŋuti maɖu nu si nye nukuku ƒe geɖewo va yi? Ate ŋu aganɔ
nɔnɔme nu le dzedzeme, gake mele yeye o. Ele be nuɖuɖu nanɔ mía
si yeye, le dzidzime ɖesiaɖe me. Nenemae hɔ̃ wɔna dina nuɖuɖu ma,
le dzidzime ɖesiaɖe me, esi míele mɔa zɔm. Mide dzesii.
165 Azɔ mina míagatsɔ amea ɖewo ake. Mina míatsɔ Nubabla Xoxoa
me ƒe nyagblɔɖila aɖewo, ne míakpɔ nusi wowɔ.
166 Mina míakpɔ Stefano gbã, alesi Stefano nɔ le Sanhedrin ƒe
Adaŋudeha ma titina. Esime adaŋudeha ma kplɔe va afima, xɔsetɔwo
ƒe ƒuƒoƒe gã ma si le afima, alo amesiwo wobu be xɔsetɔwo,
wokplɔe va afima hedi be yewoabu fɔe. “Nukaŋutie,” egblɔ be, “mi
kɔlialiatɔwo, amesiwo ƒe dzi kple to wometso aʋa na o, mietsia tre ɖe
Gbɔgbɔ Kɔkɔe la ŋu ɖaa.” Emae nye Agbe Mavɔ ma. “Abe alesi mia
fofowo wɔe tsã gbaɖegbe to nyagblɔɖilawo dzi la, nenema ke wɔm
miawo hã miele egbe.” Eye woɖu aɖukli ɖe eŋu. Womedi be yewoase
nya ma o. Etsi tre ɖe woƒe kredo ŋu. Etsi tre ɖe woƒe kɔmahatsɔŋkɔ
ŋu. Eye woƒu kpe ŋutsua wòku. Eye wòkɔ eƒe asiwo ɖe dzi, kpɔ Dziƒo,
gblɔ bena, “Mekpɔ dziƒowo nu ʋu, eye Yesu le tsitre ɖe nuɖusi me.”
Nukaŋutie? Ekpɔ tsitretsitsi, agbegbɔgbɔ ŋusẽ nɔ eme, si kɔe yi Yesu
ƒe akɔme.

167 Mide dzesii, netsɔ kaba azɔ. Mikpɔ Filipo ɖa, le nyɔnyɔ̃ takpekpe
gãa ɖe me le afima. Enɔ nyɔnyɔ̃ wɔm le afisi amea ɖeke makatse be
yeawɔe le o, nukaŋutie, ne ɖe wòkpɔ hadɔwɔwɔ gãa ɖe le hamewo
gbɔ le afima kple nusianu hã. Enɔ nyɔnyɔ̃ gãa ɖe wɔm. Eye Mawu ƒe
agbegbɔgbɔ ŋusẽ ƒo nu nɛ, bena, “Stefano…” Ɖewo Egblɔ ale, “Èle
nyɔnyɔ̃ gãa ɖe wɔm, gake amea ɖe le asinye si Medi be nàƒo nu na.”
168 Eye Stefano ɖo to, meka nusi dzɔ o, alesi gbegbe ɖeklemiɖeɖe li
o. “Oo, Stefano, màte ŋu adzo o.”

“Gake, mate ŋui. Mawu gblɔ nenema.”
169 Eye wòdzo yi ɖe gbedzi, ke le afima la ekpɔ aƒedzikpɔla sia. Ke
nukae dzɔ? Egblɔ nɛ be, “Ɖe…Ne exɔe se kple wò dzi katã, bena Yesu
enye Mawu ƒe Vi la, manyrɔ̃ wò.” Esime wònyrɔẽ la…
170 Mikpɔ ɖa. Agbegbɔgbɔ ŋusẽ sia gbɔ agbee, be wodzo le ame akpe
nanewo ƒe nyɔnyɔ̃ ma me, be wòyi ɖe gbedzi, ɖe ame ɖeka ta. Oo,
numa tsi tre ɖe susububu ɖesiaɖe ŋu. Mikpɔea? “Nukaŋutie, ame
akpe ewo le hiãwòm le afisia.” Gake ɖeka pɛ li si le hiã me, le egodo
afima. Mikpɔea? Eye agbegbɔgbɔ ŋusẽ la dɔe ɖe teƒe si Mawu ɖo ɖi
nɛ la. Aleluya!
171 Ŋutsuwo kple nyɔnuwo, Ema ana miatso ɖe miaƒe afɔwo dzi. Ana
be miawɔ nusiwo Mawu di be miawɔ. Nyemetsɔ le eme na nusi ame
bubu gblɔ kuɖe eŋu o. Aƒelika la gblɔ be, “Oo, amema ƒe tagbɔ gblẽ.
Edoa gbe ɖa zã bliboa katã; exlẽa Biblia.” Nyemetsɔ le eme na nusi
gblɔm wole o. Nusi Mawu yɔ wò be nàwɔ lae. Ele teƒe. “Oo, wogblɔna
be míate ŋu agawɔ Pentekoste ƒe nyɔnyɔ,̃ gbaɖegbetɔ siawo o.” Oo,
ẽ, míawo hã, míate ŋui. Ate ŋu axɔe le ɖokuiwò me. Ke wòe nye
agbɔsɔsɔ, le Mawu me, meka nusi ame mamleawo susu o.
172 Mide dzesii, le toɖoɖo, megbe vɔ la. Miɖo to nyuie azɔ. Esi wòɖo
to Mawu, Eƒe Nya vɔ la, esime wòwu eƒe dɔgbe la nu la, agbegbɔgbɔ
ŋusẽ ma si wòxɔ le Pentekoste la kɔe dzoe, egbɔ agbe eƒe ŋutilã.
Yi agbadroƒe geɖe geɖewo ɖa boo, wokɔe dzɔe le Gbɔgbɔ me, eye
wokpɔ eɖokui le du bubu me le afiaɖe. Mawu ƒe Agbegbɔgbɔ ŋusẽ!
Ke ne míenye Pentekosteawo la, “Ŋusẽ ma ke si fɔ Yesu ɖe tsitre tso
amekukuwo dome lae, ne Ele miaƒe ŋutilã kukuawo me.” Mikpɔea?
Esɔ gbe. Mide dzesii.
173 Mina míatsɔ ame bubu si xɔ agbegbɔgbɔ ŋusẽ sia. Gbaɖegbe ke
la ŋutsua ɖe nɔ anyi, si ŋkɔe nye Henox. Ne nu yeye aɖe va, ne nane
do mo ɖa bena, “Enyo, azɔ ele be míatrɔ yi nukpɔsusu xoxo la gbɔ,
alo esia, ema, alo ekemɛ,” Henox zɔ kple Mawu. Nu ɖesiaɖe si Mawu
gblɔ be woawɔ la, Henox meda Nya ɖeka dzi kpɔ o. Ezɔ kple Mawu.
Nuka wònye? Enye Mawu ƒe vi. Enye hɔ̃ aɖe si woyɔ na ŋkeke ma.

174 Eye esi ɣeyiɣia de la, eyɔ fũ kple agbegbɔgbɔ ŋusẽ ma! Miɖo ŋku
dzi, ezɔ ƒe alafa atɔ̃ sɔŋ, alo awu hã, le Mawu ŋku me, eye meda Eƒe
Nya dzi zi ɖeka pɛ hã kpɔ o. Zi ɖeka pɛ hã meli si wònɔ agbe baɖa o.
Mewɔe kpɔ o ke boŋ ele ɖaseɖiɖi la me ɖe asi. Nusianu si Mawu gblɔ
nɛ be newɔ la, eyi ɖawɔe. Nyaʋliʋli mele eŋu o, ɖeko wòyi ɖawɔe.
Meka nusi ame bubu aɖe susu o la, eyi ɖawɔe. Nukaŋutie? Eyɔ fũ
kple agbegbɔgbɔ ŋusẽ ma. Eye esi game su be ametsitsi la naku la,
ɖeko Mawu dɔ atrakpui la ɖa eye wòzɔ dzi yi Aƒe. Egbɔ agbee, hexɔ
eƒe ŋutilã kukua dzoe yi kɔkɔdzoe me. Amen. Emae nye agbegbɔgbɔ
ŋusẽ ma.
175 Mikpɔ Eliya ɖa, esi eƒe dɔ la wu nu vɔ le anyigba dzi. Eyɔ fũ kple
agbegbɔgbɔ ŋusẽ ma, ebu fɔ Jackie Kennedy ƒe ɖakpakpa mawo le
eƒe ŋkeke me. Egblɔ na Izebel tsitsi la nusi wòsusu tso eŋu. Egblɔ na
mawunyagblɔlawo kple nunɔlawo nusi le teƒe kple nusi mele teƒe
o, eye womexɔ edzi se o. Gake ebu fɔ nyɔnu mawo siwo sisi nu
ɖe mo kple nuwo, baɖa ŋutɔ. Eye eyɔ fũ kple agbegbɔgbɔ ŋusẽ ma
ale gbegbe be naneke mate ŋu awɔ vɔẽ o. Mawu nyii tso dziƒowo,
ekplɔe do goe heɖee ɖe aga. Eye wòyɔ fũ kple agbegbɔgbɔ ŋusẽ la,
esi ɣeyiɣia de be wòaku la, Yordan ʋu mɔ, eye ɖeko wòzɔ yi, edɔ
tasiaɖam ɖa hekɔe yi Aƒe, eyɔ fũ kple agbegbɔgbɔ ŋusẽ ma. Ezu Mawu
ƒe vi vavã, akuaku. Ɛ̃ ɖe.
176 Mide dzesi be, ekpɔ eteƒenɔla, eye eƒe ŋkɔe nye Elisa. Ke Elisa xɔ
akpa eve sinu, na agbegbɔgbɔ ŋusẽ sia. Mikpɔea? Exɔ eƒe akpa eve
sinu. Azɔ, eɖe gbeƒã anɔ ƒe blaenyi sɔŋ, alo exɔ abe ƒe blaenyi ene.
Edze dɔ heku. Azɔ, medzo yi Aƒe abe alesi Eliya wɔe ene o. Mikpɔea?
Woa kple eve la le tsitre na Hamea le afima; amekɔkɔe aɖewo adzo,
eye ɖewo adzudzɔ. Gake mide dzesii esime wokɔ Eliya yi kɔkɔdzoe
me vɔ la; emegbe Elisa dɔ alɔ,̃ le Mawu me, eyɔ fũ kple agbegbɔgbɔ
ŋusẽ la. Mikpɔ eƒe nyagblɔɖinya la ɖa teti hafi wòku. Mikpɔea?
177 Azɔ, mina mafia mi. Nyemetsɔ le eme ne èku, alo afika ke nèle
o, agbegbɔgbɔ ŋusẽ ma medzona kpɔ gbeɖe o. Ƒe geɖe geɖewo le eƒe
ku megbe la, eƒe ŋutilã nyunyɔ̃ keŋ, ŋutigbalẽme nyèwo ɖui wòvɔ.
Gake gbeɖeka wotsɔ amekukua ɖe, tsɔe ƒu gbe ɖe ƒu mawo dzi, eye
agbegbɔgbɔ ŋusẽ sɔgbɔ le afima ale gbegbe be ame la trɔ gbɔ agbe
ake. Aleluya! Efɔe tso amekukuwo dome, elabena agbegbɔgbɔ ŋusẽ
ma si nɔ Mawu ƒe amekɔkɔe ma dzi la, megblẽe ɖi kpɔ o, enɔ ƒu mawo
dzi le afima tututu.
178 Oo, miɖo ŋku dzi, míenye ŋutilã tso Eƒe ŋutilã me, ƒu tso Eƒe ƒuwo
me, ne míenye Eƒe Ŋugbetɔ la. Ku maɖe fu na agbegbɔgbɔ ŋusẽ ma
kura o. “Ne nye ŋutigbalẽme nyèwo gblẽ nye ŋutilã sia hã la, le nye
ŋutilã me makpɔ Mawu.” Ŋutikɔkɔe na Mawu! Nukae…Nyemenya
nusi magblɔ o. Mɔkpɔkpɔ ka wònye na ametsitsi abe nye ene, esi

menya be mele nye nuwuwuɣi la kpɔm le afima, esi mexɔ ƒe blaatɔ̃
vɔ adẽ.
179 Tso esime menye ŋutsuvi suea ɖe le afisia, henɔ agbagba dzem
be maɖe gbe ƒã Esia. Gake menya be le menye la, nu nyuia ɖeke meli
o, naneke si mewɔ o, gake le menye la agbegbɔgbɔ ŋusẽ ma li; egbɔ
agbem gbeɖeka tso xexeamenuwo me, esi menye ɖekakpui, va Agbe
Mavɔ me. Oo, nusiwoe dzɔ la! Mekpɔ ŋutegawo, gblɔ nuwo ɖi. Meɖe
mɔ kpɔ haɖe be ɖeke daƒu o. Meƒo nu kple aɖeyeyewo. Megblɔ nya
ɖi. Mewɔ nenem nuwo kpakple Mawu ƒe Gbɔgbɔ si nɔ menye. Ema
nye agbegbɔgbɔ ŋusẽ la. Menya be gbeɖeka la…
180 Nye Xɔnametɔ le agbe fifia. Eye gbeɖeka ne Eva la, ƒu siawo agafɔ
ake, be woayi aɖakpe Eyama le ya me. Miate ŋu aɖim ɖe atsiaƒu me
faa, atɔ dzom mafiã keŋ, le afisiafi si miedi faa. Agbegbɔgbɔ ŋusẽ ma
li Mavɔ. Whew! Mele Ista ŋkɔ sem fifi laa. Ɛ,̃ amegã. Ele menye ƒe
geɖewoe esi. Ele menye.
181 Ele mia me. Ne, mie, Gbɔgbɔ si fɔ Yesu tso amekukuwo dome le
miaƒe ŋutilã kukuawo me la, Egbɔ agbe mi tso xexeamenuwo me, na
Mawu ƒe Nya la ɖeɖeko. Egbɔ agbe mi tso agbe sia me yi Agbe Mavɔ
me. Mi amesiwo ku tsã le nuvɔ̃ kple dzidadawo me la azɔ wogbɔ
agbe mi katã, be mianɔ anyi ɖe Dziƒo nutowo me kple Kristo Yesu,
hele Dziƒo Mana ɖum, esi wòkpɔ Mawu ƒe asi wòɖe ɖe go, heɖo kpe
egbeŋkeke sia ƒe ŋugbedodo la dzi.
182 “Abe alesi wònɔ le Noa ƒe ŋkekewo me la, nenema ke wòaganɔ
le Amegbetɔvi la ƒe vavaɣi. Wonɔ nu ɖum, nɔ nu nom, nɔ srɔ̃ ɖem,
nɔ wo tsɔm na be woaɖe. Eye abe alesi wònɔ le Lot ƒe ŋkekewo me
la, nenema ke wòaganɔ le gaƒoƒo siwo me woaɖe Amegbetɔvi la ɖe
go le anyigba dzi,” meganye Mawu ƒe Vi la, azɔ o. “Amegbetɔvi,” si
atrɔ va abe nyagblɔɖinya ƒe Gbedeasi ene na ŋkeke mamlɛa esime hɔ̃
ma anɔ dzodzom; menye dzata o; menye nyitsu le vɔsa ƒe agbenɔɣi
me o. Mikpɔea?
183 Ɣesiaɣi la, subɔsubɔ ƒe ŋusẽ aɖe doa go yina be wòakpe kple
xexeame ƒe dunyahehe ŋusẽ la ƒe aɖikadodo. Esime dzata tsi tre la,
subɔsubɔ ƒe ŋusẽ la, eyi ɖakpe kple Roma ƒe ŋusẽ.
184 Eye emegbe esi vɔsasa ƒe gaƒoƒoa va la, nyitsu la yi, elabena eyae
nye Aƒetɔ la ƒe Vɔsalã la.
185 Emegbe nudzraɖolawo va, to hamea ƒe agbenɔɣiwo me, eye
amegbetɔ ƒe mo va. Eye nudzraɖolawo nɔ anyi tso keke Luther,
Wesley, oo, Calvin dzi, ʋuu va yi, ɖiɖi ɖo pentekoste ƒe agbenɔɣia
me.
186 Gake le Gbedeasi mlɔetɔ si do go yi me la, hɔ̃ aɖe si le dzodzom la
va. Hɔ̃ ƒe ɣeyiɣie nye sia, heɖe ɣeyiɣi la fia, Mawu ƒe Nya si woɖe ɖe

go, Mawu ƒe Nya si dzi woɖo kpee. Oo, ɖeviwo, mizɔ ge ɖe Gbɔgbɔ
Kɔkɔe ƒe nyɔnyrɔ̃ sia me. Mige ɖe eme ne miaxɔ Edzi se, kple miaƒe
dzi katã, Mawu ayɔ mia me.
187 Mikpɔ afii azɔ. Míekpɔ azɔ, miɖo ŋku dzi, “Míenye ŋutilã tso Eƒe
ŋutilã me, eye ƒu tso Eƒe ƒu me.” Abe alesi Mawu fɔ Eƒe ƒuwo kple
ŋutilã ɖe tsitre tso yɔdo me la, womate ŋu aɣla amesi si vivimeŋutete
le o. Ku mate ŋu axɔe o. Yesu gblɔ be, “Amesiwo katã Fofo la tsɔ
Nam la woava Gbɔnye. Mafɔ wo ɖe tsitre le ŋkeke mamlea dzi.” Oo,
míatɔwo! Ista! Nukaŋutie, míele Ista dzi tututu. Esime Wòtsi tre la,
míefɔ Kpakplii. Edɔ asinyigbalẽa ɖoɖa. Esu mía si, abe Gbɔgbɔ Kɔkɔe
ƒe nyɔnyrɔ̃ ene. “Ele agbe tegbetegbe; eyama ke etsɔ, egbe, yi ɖe
mavɔmavɔ me.” Hebritɔwo 13:8 ɖo kpe edzi nenema. Enye eyama
ke.
188 Eƒe Mesia, amesiaminawo xɔna edzi sena. Nukae nye Mesia la?
Nukae nye Mesia? Mesia enye “Amesiamina.” Ke azɔ ne Enye Mesia,
esi wònye ŋkeke ma ƒe Amesiamina, be wòawu Mawu ƒe Nya nu,
be anye Ɖela kple Amesiamina, eye Mawu fɔ ŋutilã ma ɖe tsitre la,
Eƒe Ŋugbetɔ enye Amesiamina la na ŋkeke sia, Efɔ Kpakplii xoxo le
tsitretsitsi me, elabena, “Ame Eve siawo le Ɖeka.” Amen.
189 Me—medi be magblɔe alesi ko mekpɔe. Ɖe wòdzrom be manya
agbalẽ si mate ŋu atsɔ wɔe. Mikpɔea? Me—mekpɔ mɔ be miese eme.
Mekpɔ mɔ be, Mawu, Gbɔgbɔ Kɔkɔe la aɖi va atsɔe de miaƒe dzi me
afima, be miakpɔ nusi medi be magblɔ.
190 Tsitretsitsi la, míele tsitretsitsi me fifia. Míenɔ anyi kple Eyama
le tsitretsitsi me, gake amesiwo si Agbe le la ɖeɖekoe.
191 Menye amesiwo si Agbe mele o. Woawo mele Enya ge o. Womele
Enya ge gbeɖe o. Woayi dzi tẽ anɔ bubum be yewoxɔ Gbɔgbɔ Kɔkɔe,
hekpɔ ɖeɖe, eye Kɔkɔdzoe la awu enu eye ava yi. Egblɔ be, “Eliya va
xoxo, eye amewo wɔ nenema, ke mienyae o.” Mikpɔea?
192 Mide dzesii. Ku metɔa te Mawu ƒe agbegbɔgbɔ ŋusẽ la o. Mide
dzesii. Ku mate ŋu atɔe te o.
193 Miagblɔ be, “Enyo, danye nye nyɔnu si yɔ fũ kple Gbɔgbɔ.
Fofonye, nyemekpɔ amea ɖeke kpɔ si yɔ fũ kple ŋusẽ abe fofonye
ene o. Gake eku, Nɔviŋutsu Branham.” Kakaɖedzitɔe. Ema metɔ te
agbegbɔgbɔ ŋusẽ la o.
194 Mose xɔ agbegbɔgbɔ ŋusẽ ma. Miexɔe se nenema? Amea ɖeke
meli de enu kpɔ le anyigba dzi, vaseɖe Yesu dzi o. Elabena menye
ɖeko wòkpɔna ŋutegawo o, ke eƒoa nu kple Mawu ŋku me kple ŋku
me hã.
195 Nyɔnu nyagblɔɖila la gɔ̃ hã, Miriam, tsitre ɖe eƒe nya ŋu gbeɖeka.
Egblɔ be, “Mèvɔã Mawu oa? Kpɔ nye dɔla, Mose. Amea ɖeke mele



30 NYA SI WOGBLƆ LA

xexeame abe eya ene, le gaƒoƒo sia me o. Amea ɖeke menɔ anyi
kpɔ abe Mose ene o. Meƒoa nu na Mose. Nuka wògblɔ kpɔ, si menye
nyateƒe o? Mikpɔea? Meƒoa nu na Mose. Mèvɔã Mawu oa? Mègagblɔ
nyaa ɖeke tsitre ɖe eŋu o.” Eye le ɣemaɣi tututu la wotsɔ anyidɔ ƒoe
eye—eye wònɔ kukum. Meganɔ agbe fũ, le ema megbe o. Mose do
gbe ɖa ɖe eta.
196 Eye Mose lia to la, le ƒe alafa ɖeka kple blaeve ƒe subɔsubɔdɔ
megbe, alo ƒe blaenyi ƒe subɔsubɔdɔ; enɔ agbe ƒe alafa ɖeka kple
blaeve, eye wòlia towo dzi heku, eye woɖii ɖe bali la me. Gake
agbegbɔgbɔ ŋusẽ ma nɔ edzi. Anɔ ƒe alafa enyi megbe la, eyae nye
esi, tsi tre ɖe Ŋutitɔtrɔ To la dzi. Amen. Nuka wònye? Wobui ɖe
tsitretsitsi ma me. Kakaɖedzitɔe, enɔ eme. Mawu ƒe agbegbɔgbɔ ŋusẽ
nɔ esi. Yee nye si, tsi tre ɖe afisia.
197 Mikpɔ Hiob, Abraham, Isak, amekɔkɔewo le tsitretsitsi ŋkekea
dzi, le ŋdi dzeani ma si Hiob kple wo katã nya be ele vava ge. Esime,
wògblɔ be, “Menya be nye Xɔnametɔ le agbe,” ƒe alafalafawo doŋgɔ
na Kristo. Enye, le nyateƒe me la, woŋlɔ Hiob ƒe Agbalẽ doŋgɔ na
Mose I, wogblɔ be, eyae nye Agbalẽ xoxoetɔ wu le Biblia me.
198 Eye le eƒe dodokpɔwo me, abe alesi míele eme tom fifia ene. Eye
srɔã, gɔ̃ hã, nusi te ɖe eŋu wu le anyigba dzi la, gblɔ be, “Nukata
maƒo fi ade Mawu ko aku ku la o mahã?”
199 Egblɔ be, “Èle nu ƒom abe nyɔnu abunɛtɔ ene. Aƒetɔ lae na, Aƒetɔ
lae gaxɔe, woayra Aƒetɔ la ƒe Ŋkɔ.”
200 Eye esi Mawu ƒe Gbɔgbɔ ɖi va edzi, eye wòde asi nya gbɔgblɔ ɖi
me la, egblɔ bena, “Menya be nye Xɔnametɔ le agbe, eye le ŋkeke
mamleawo me la Atsi tre ɖe anyigba sia dzi. Ne ŋutigbalẽme nyèwo
gblẽ nye ŋutilã sia la, ke hã le nye ŋutilã me makpɔ Mawu.” Eye
wòdzra teƒea ɖe ɖo afisi wòaɖii ɖo. Egblɔ be, “Míaƒle anyigba sia.”
Eƒlee hena woɖii ɖe afima.
201 Emegbe la, ŋutsua ɖe va si ŋkɔe nye Abraham. Hamea le tsitsim,
gbɔna. Abraham, enyo, azɔ, Mawu ƒe vivimeŋutete la, le eya hã me,
Agbe mavɔ, Mavɔ, elabena Mawu yɔe. Azɔ mide dzesii. Esime wòku
la, alo esi Sara ku la, eƒle anyigba aɖe le Palestinia, le Hiob ƒe yɔdo
gbɔ, heɖi Sara. Abraham hã ku eye woɖii ɖe Sara gbɔ. Abraham dzi—
dzi Isak.
202 Eye Isak, esime wòku la, emlɔ Abraham gbɔ, le anyigba ma ke
dzi. Azɔ, esime, Isak dzi Yakob la…
203 Yakob ku, le keke Egipte. Gake esi wònye nyagblɔɖila la, azɔ,
kpakple vivimeŋute sia la, agbegbɔgbɔ ŋusẽ sia, egblɔ be, “Mègaɖim
ɖe afisia o, Yosef. Va afii, vinye nyagblɔɖila la. Tsɔ wò asi ɖo aligo
sia si Mawu tɔ nui mele tɔtɔm la dzi. Ta nu nam to Dziƒo Mawu la dzi

bena màɖim ɖe afisia o.” Nukae nɔ ŋutsu ma me? Nukatae Egipte hã
menyo ko abe teƒe ɖesiaɖe ene o? Enye nyagblɔɖila. Enya afisi nɔ ge
tsitretsitsi ma le. Mele eme va ge le Egipte o; anye Palestinia. Egblɔ
be, “Tsɔ wò asiwo ɖo nye aligo si le bu tɔm la dzi, eye nàta Mawu
si mesubɔna la nam. Wòe nye vinye nyagblɔɖila, bena, yemaɖi nye
ƒuwo ɖe afisia o. Mikɔm yi afima ne miaɖi.”
204 Yosef, esi eya hã nye nyagblɔɖila ta la, eda eƒe asiwo ɖe fofoa
si le bu tɔm la dzi. Egblɔ be, “Meta Abraham, Isak, kple Yakob ƒe
Mawu, nyemele ɖi wò ge ɖe afisia o.” Wokɔe yi ɖaɖii ɖe anyigba ma
dzi. Nukaŋutie? Nukaŋutie?
205 Esime Yosef ku la, egblɔ be, “Migaɖim ɖe afisia o. Migaɖim ɖe
afisia o.” Nukaŋutie? Mawu nye Mawu le afisiafi, gake ɖoɖo aɖe le
Esi. Yosef nye nyagblɔɖila. Egblɔ be, “Gbeɖeka,” miɖo to, eƒe nyawo,
“Aƒetɔ Mawu aga-…agava srã mi akpɔ, eye wòakplɔ mi do goe le
anyigba sia dzi. Ke ne miele dzodzom la, mitsɔ nye ƒuwo yie.”
206 Agbegbɔgbɔ ŋusẽ ma nɔ ƒu mawo me. Oo! “Ne Amesi fɔ Kristo tso
amekukuwo dome, ƒe Gbɔgbɔ le mia me la, Agbɔ agbe miaƒe ŋutilã
kukuwo hã.”
207 “Migaɖi nye ƒuwo ɖe afisia o. Miɖi wo ɖe afima le amesiwo xɔ
ŋugbedodo la gbɔ.”
208 Esime Yesu va, afisia la, Ŋɔŋlɔ aɖe le asinye le afisia, Mateo
27:51. Esi Yesu fɔ tso amekukuwo dome la, Hiob kpɔ eƒe vava ma,
eye wòbena, “Menya be nye Xɔnametɔ le agbe. Le ŋkeke mamleawo
me la, Atsi tre ɖe anyigba sia dzi. Ne ŋutigbalẽme nyèwo ɖu ŋutilã
sia hã, gake le nye ŋutilã me la makpɔ Mawu. Nye ŋutɔ Makpɔe.”
Wonya esia. Emae nye nyagblɔɖila. Abraham nye nyagblɔɖila. Isak
nye nyagblɔɖila. Yakob nye nyagblɔɖila. Yosef nye nyagblɔɖila. Eye
Mawu ƒe ɖeɖefia nɔ wo si, le Eƒe Nya la nu. Eye le Ista ŋdi ma, esime
Amema va ɖe amesiwo katã xɔ Edzi se la, woawo hã, wotsi tre, le
Biblia ƒe nya nu.
209 Agbegbɔgbɔ ŋusẽ ma ge ɖe Hiob ƒe yɔdo me, afisi eƒe ƒuwo ƒe
afi gɔ̃ hã megade nuɖugatsi ɖeka o. Le ƒe alafawo, kple alafawo kple
alafawo megbe, eƒe ƒuwo nyunyɔ keŋ. E—etrɔ yi megbe, hegatrɔ zu
gazwo le anyigba me, eye afi gbɔlo koe susɔ ɖe afima. Gake, hã,
esi agbegbɔgbɔ ŋusẽ ma, le Mawu ƒe Nya la nu, na ŋugbedodo la,
ƒe alafalafawo, ɛ,̃ ƒe akpe nanewo megbe la, esime agbegbɔgbɔ ŋusẽ
kplɔe do goe tso yɔdo me la; Hiob, Abraham, Isak, Yakob, wo katã,
wodo go tso yɔdo me kple Eyama.
210 Biblia gblɔ nenema. Mateo Kɔkɔe, ta 27 lia eye kpukpui 51 lia,
egblɔ be, “Amekɔkɔe geɖe siwo dɔ alɔ̃ le anyigba ƒe ʋuʋudedi me la,
wofɔ eye wodo go tso yɔdowo me kpakple Eyama, esime Wòfɔ le Ista

ŋdi ma.” Nukaŋutie? Viimeŋutete ma le wo me. Woxɔ agbegbɔgbɔ
ŋusẽ ma, mikpɔea, eye wofɔ tso amekukuwo dome, heyi kple Eyama
le tsitretsitsi me. Wokpɔ gome le tsitretsitsi la me Kpakplii, elabena
woyɔ fũ kple agbegbɔgbɔ ŋusẽ ma. Woxɔ Ista ƒe nutrenu vavã ma.

“Enyo,” miagblɔ be, “Medi be manɔ agbe tsã le Nubabla Xoxoa
me.”
211 Milala vie. Le Tesalo-…Tesalonikatɔwo Gbãtɔ ta 4 lia me,
kpukpui 16 lia, medi be miaxlẽe. “Nyemele didim nɔviwo, be mianɔ
numanyamanya me, le amesiwo dɔ alɔ̃ la ŋuti o, bene miagaxa nu,
abe ame bubu siwo mɔkpɔkpɔ meli na o la ene o. Elabena ne míexɔnɛ
sena bena Yesu ku, eye wògafɔ ɖe tsitre le ŋkeke etɔãgbe la,” menye
xɔse-kpakpaa o, ke boŋ míexɔ edzi se, “nenema ke Mawu akplɔ
amesiwo dɔ alɔ̃ le Eyama me la ayi Kpakplii.”
212 Nubabla Yeyea ƒe amekɔkɔe siwo me agbegbɔgbɔ ŋusẽ ma le la,
woawo hã, woatsi tre, le Eƒe Vava evelia dzi; kakaɖedzitɔe abe alesi
agbegbɔgbɔ ŋusẽ ma katã nɔ Nubabla Xoxoa me ƒe amekɔkɔewo ƒe
ƒuwo dzi, eye kɔkɔkɔyiewo kple ŋusẽwo, kple bubuawo, siwo Mawu
ɖe fia. Nyagblɔɖila siwo gbɔ Mawu ƒe Nya va la, wofɔ ɖe tsitre
Kpakplii le tsitretsitsi ŋdi ma; eye kpakple Mawu ƒe ŋugbedodo bena
amesiame si le Kristo Yesu me la hã ava Kpakplii le Eƒe tsitretsitsi
me, Mawu ƒe agbegbɔgbɔ ŋusẽ anɔ ƒuawo dzi.
213 Mewɔ yaa be, míedana asi ɖe dɔlélawo dzi o. Mewɔ yaa be,
míelɔña mía nɔewo o. Míenye nɔviŋutsuwo kple nɔvinyɔnuwo. Mele
be míalé fu mía nɔewo o elabena Mawu ƒe Nya la ɖɔa mí ɖo. Ele
be míalɔ̃ mía nɔewo, eye míade bubu mía nɔewo ŋu. Mienyaa, ne
miewɔe o la, makpe ɖe mia ŋu o.
214 Ɖevi suea ɖe nɔ anyi ɖe afisia fifi laa, si ke, le hame sia me fifia.
Ŋkeke ʋeea ɖewo esi va yi la…Ŋutsu la xɔ se. Kansa ɖo ɖe ŋutsuvi
sue la ƒe to ŋu, eye megblɔ nyaa ɖeke kuɖe eŋu o. Ewɔa dɔ le aƒea
me afima. Nye kplii míeyi adegbe mɔzɔzɔ aɖe kpɔ, le toa dzi afima
kpakple Moseley nɔviŋutsuwo, kple Nɔviŋutsu Dawson si le afisia.
Míenɔ toa dzi afisia nɔ ade dam, Nɔviŋutsu William ƒe vi hã. Eye eva
me be meɖe ŋku kpɔ eƒe to, eye mekpɔ be eƒe to la te keŋ, eye megblɔ
be, “Nukae wɔ wò, Donavon? To ma!”
215 Egblɔ be, “Nɔviŋutsu Branham, eteƒe didi fifia. Nyemenya o.”
216 Ɖeko—ɖeko melé eƒe asi le afima. Enye kansa nogoo gãa ɖe
si le eƒe to ŋu. Nyemegblɔ nyaa ɖeke o; ɖeko melée, hesusu be,
“Nɔvinyeŋutsu!” Ŋkeke ɖeka alo eve megbe la, abiteƒea hã megali
o. Enye eƒe bubu dede Dziƒo Mawu la ŋu, si to Eƒe agbegbɔgbɔ ŋusẽ
me, wu kansa ma heɖe Donavon Weerts ƒe agbe le afima. Ele teƒe.

217 Nuka nusiawo nye? Mikpɔ afisia, amesiwo le Phoenix afisia.
Mikpɔ mi amesiwo xɔ nusia dzi se. Mikpɔ amesiwo si nusia le,
amesiwo da woƒe asiwo ɖe mia dzi. Milé ŋku ɖe nusi dzɔna la ŋu.
Agbegbɔgbɔ ŋusẽ ye. “Dzesi siawo lakplɔ amesiwo xɔe se la ɖo.” Ne
woda woƒe asiwo ɖe dɔlélawo dzi la, agbegbɔgbɔ ŋusẽ ma, si tso hɔ̃
gbɔ yi na hɔ̃ la, nane adzɔ. Azɔ, tso hɔ̃ gbɔ yi na gbekagã la, mawɔ dɔ
o. Hɔ̃ yi na hɔ,̃ si dzona tso koklokpo dzi, ayi Dziƒonutowo me. “Dzesi
siawo lakplɔ amesiwo xɔe se la ɖo,” ne woa kple eve la le xɔse me.
218 Mikpɔ Mawu ƒe agbegbɔgbɔ ŋusẽ ma alesi wòɖe eɖokui fia le
nyagblɔɖila eve siawo me ɖa, Eliya kple Elisa. Mide dzesii, nyagbe
ɖeka ma; wo ƒe ɖeka enye akɔe dzoe, evelia enye kɔe dzoe xoxo. Akɔe
dzoe kple kɔe dzoe .xoxo. Mikpɔea? Wokɔe dzoe xoxo. Woakɔ míawo
adzoe; woakɔ mí dzoe kpakpli wo, míaɖakpe wo le ya me. “Woakɔ
mí adzoe míaɖakpe wo le yame.”
219 Mide dzesii, ele be aʋala eve nanɔ xe aɖe si, be woasagba. Ele
teƒea? Eliya enye kɔkɔdzoe ƒe aʋala la, Eliya. Elisa enye tsitretsitsi
ƒe aʋala la. Mikpɔea? Woa kple eve, ɖe du la, le tsitre na amekɔkɔe
siwo le agbe kple amekɔkɔe siwo yi nugbe.
220 Miɖo ŋku dzi, wogbɔ agbe mí, be míakpɔ dometsovɔ la godo.
Alesie wogbɔ agbe amesiawo tsã ma be woakpɔ xɔmetsovɔ la godo
eye woakpɔ keke ɣeyiɣi sia; nyagblɔɖila mawo!
221 Mikpɔ Paulo ɖa, egblɔ alesie le ŋkeke mamleawo me amesiawo
anɔ, awɔ nue kple ayɔ wo ɖokuiwo be Kristotɔwoe. Enye nyagblɔɖila,
si yɔ fũ kple agbegbɔgbɔ ŋusẽ, ekpɔe doŋgɔ alesi nua dzɔe. Míexɔe se
nenema, alo oa? Exɔ agbegbɔgbɔ ŋusẽ la.
222 Mikpɔ agbegbɔgbɔ ŋusẽ la ɖa egbe, egblɔ nuwo ɖi doŋgɔ,
nudzɔdzɔa ɖeke medokpo o. Meda ƒu kpɔ zi ɖeka pɛ hã o. Agbegbɔgbɔ
ŋusẽ; menye ame ƒe ŋusẽ o; Mawu ƒe ŋusẽ. Ŋusẽ la, Ista ƒe asinyigbalẽ
la, Yesu si fɔ ɖe tsitre amesi dɔ asinyigbalẽa ɖa, be wòana kakaɖedzi
mí be wogbɔ agbe mí xoxo kpakple Eyama.
223 Mide dzesii, miɖo ŋku agbalẽ sue ma, si Asi Tsalawo ŋlɔ le afisia,
Akpɔ Ɣeyiɣi La Ƒe Dometsovɔ La Godo?
224 Ke mede asi amegã kuku, henya be nye ŋkekewo le vɔvɔm, eye
vavã la mezu…Meƒoa ha sue ma si nyɔnu mawo dzi sẽ va yi, Ele
asinye fifia anɔ ƒe wuienyi, blaeve woe esi, Medi Be Magblɔe Kpli Wò,
Aƒetɔ, emegbe mado go yi afima aɖado gbe ɖa, eye agbegbɔgbɔ ŋusẽ
ma ava, Megbɔ ɖe me, hekpɔ Dziƒo afima, eye megblɔ be, “Mikpɔ
gama ɖa!”
225 Meɖo ŋku edzi ŋdi ma, esi wokɔm yi go kemɛ dzi. Eye srɔñye, si
nɔ anyi ɖe megbe afima, mlɔ aba ɖeka dzi kpakplim ŋdi ma. Menɔ
ŋu, henɔ dzi kpɔm. Ke eya, gale alɔ̃ me. Megblɔ be, “Ne nawɔ nane

na Aƒetɔ la, anyo na wò wu be nàɖe abla, xɔ.̃ Èxɔ wu ƒe blaatɔ.̃” Tete
Gbɔgbɔ Kɔkɔe kɔm dzoe, eye mekpɔ Afima ɖaa. Mekpɔ amekɔkɔe
mawo, kakaɖedzitɔe alesi ko metsi tre ɖe kplɔ̃ sia dzi le afisia,
kpakple Agbalẽ kɔkɔe sia si meda ɖe afisia, eye abe Nyanyuia ƒe osɔfo
ene.
226 Ɖe megblɔ nane na mi kpɔ le Aƒetɔ la ƒe Ŋkɔ me si medzɔ oa? Ne
mewɔe la, medi be miagblɔe nam. Ɣesiaɣi la, ɖe mesɔa gbe pɛpɛpɛ,
le nyagblɔkpea dzi oa? Ga sia game la, ɖe edzɔna pɛpɛpɛ abe alesi
Wògblɔe ene oa? Esia nye ALE AƑETƆ GBLƆ ESI.
227 Metsi tre ɖe afima, henɔ nu kpɔm ɣemaɣi. Mekpɔ ame akpe ewo
teƒe akpe nane siwo gbɔna, wonye ɖekakpuiwo kple ɖetugbuiwo, le
du sim le asi kplam kɔ nam, le ɣli dom. Metrɔ kpɔ megbe hekpɔ
ɖokuinye be memlɔ aba dzi. “Oo Aƒetɔ, na makpɔ ɣeyiɣi metsovɔ la
godo.”
228 Nuka wònye? Enye agbegbɔgbɔ ŋusẽ si akɔ mí adzoe.
Agbegbɔgbɔ ŋusẽ dzeani ma. Agbegbɔgbɔ ŋusẽ la va le ŋkeke mlɛ
siawo me.
229 Ematae mele Arizona, fifia ɖo. Ame geɖewo nɔ anyi ɖe afisia
fifi laa, siwo nɔ Phoenix afisia tututu, eye wòse megblɔ na mi tso
nyagblɔkpe sia dzi bena, “ALE AƑETƆ GBLƆ ESI.” Ame nenie ɖo ŋku
edzi? “Azɔ heyi. Nane sɔ gbe na dzɔdzɔ.”
230 Mekpɔ Mawudɔla adre va. Ðe Life nyadzɔdzɔgbalẽ la mekakae oa,
esi Eƒe afu la gbã ɖe afisia, ekɔkɔ agbadroƒe blaeve vɔ adre, hekeke
agbadroƒe blaetɔ̃ oa? Ɖe Fred Sothmann, kple ame bubu siawo, Gene
Norman, kple mamleawo, menɔ afima o ɖe? Wonɔ tsitre ɖe afima
tututu esime Mawudɔla adre mawo va toa dzi afima tututu. Eʋuʋu
towo, yi agbadroƒe geɖewo kpeɖo, nenema. Mawudɔla adre tsi tre
ɖe afima. Eye wòtsɔ yi aɖe de nye asi me, gblɔ bena, “Heyi aƒe naʋu
Nutrenu Adre siawo siwo wona la.” Ke woawoe nye si, srɔɖ̃eɖe kple
srɔg̃begbe ƒe nyaɣaɣla vavã la, kple da ƒe nuku la, kple nusiawo katã
siwo ŋu wohe nya ɖo la. Enye ALE AƑETƆ GBLƆ ESI.
231 Nuka wònye? Agbegbɔgbɔ ŋusẽ si va Hamea dzie, hele Edzram
ɖo, na gaƒoƒo sia si ŋu míete ɖo la. Agbegbɔgbɔ ŋusẽ la!

Oo Mawu, kpe ɖe mía ŋu be míaxɔ Esia. Kpe ɖe mía ŋu be míaxɔ
Edzi se.
232 Mikpɔea, eku ɖe nɔnɔme si mietsɔ te ɖe Eŋu la ŋuti, ne Awɔ nyui
aɖe na mi, alo mawɔe o, aleke hã. Mikpɔea? Ele na mi be miaxɔ Edzi
se. Miexɔ Edzi se o la, Maɖe via ɖeke na mi o.
233 Samuel tsitsi la tsi tre ɖe afima le dukɔ la ŋku me, hegblɔ be, “Ɖe
megblɔ nane na mi kpɔ le Aƒetɔ la ƒe Ŋkɔ me negbe nusi va mea? Ðe

mebia ga tso mia si kpɔ, be manɔ agbea?”
“O, gake míele fia dim, aleke kee hã.”

234 Nenemae hamea le egbe. Wodi be yewoatsɔ yewo ŋutɔ ƒe susuwo.
Womale to ɖe ŋuwò vie hã o. Wole azɔli dzi tẽ yina. Enyo, ɖeko esia
fia be, agbegbɔgbɔ ŋusẽ la mele afima o.
235 “Oo,” miagblɔ be, “enyo, meƒo nu kple aɖeyeye. Meti kpo hedo
ɣli.” Ema katã nyo ŋutɔ.
236 Gake ne agbegbɔgbɔ ŋusẽ ma le afima la, nàde dzesii. Abe hɔṽi
ma ene; enɔa ye. Eyae nye Nya la. Enye ALE AƑETƆ GBLƆ ESI. Eyae
nye nusi ŋugbe Mawu do. Eyae nye nusi wogblɔ ɖi. Numa tututue
dzɔ. Míegbɔ ɖikeke ƒe vɔvɔl̃i ɖesiaɖe ŋu boo, le vivimeŋutete me la
míele tsitretsitsi la me fifi laa, amekɔkɔewo le dzadzram ɖo be woakɔ
wo yi yame.
237 Tete, Yesu, yɔ fũ kple agbegbɔgbɔ ŋusẽ sia, gblɔ bena, “Ne miate
ŋu agbã gbedoxɔ sia, si mietsɔ ƒe blaene, nenema miesusu, hafi tui
la, Mafɔe ɖe tsitre le ŋkeke etɔãgbe.”
238 Nukaŋutie? Nukaŋuti Yesu ate ŋu agblɔ nene? Medi be mabia mi
se. Nukaŋuti Yesu te ŋu gblɔ nane nenema? Enya be Yenye Amema.
Amen. Edzrom be mana be ema natre ɖe eŋu. Enya Amesi Wònye.
Enya bena, Nya ɖesiaɖe, si Mawu ŋlɔ ɖe eme afima kuɖe Ye ŋu la,
Yewu enu. Enya be Ye ŋue Dawid ƒo nu tso.
239 Ɖe mienya be miawo ŋue Biblia ƒo nu kuɖoa? Ɖe mienya miaƒe
tsitrenɔƒe le Kristo mea? Ne èle Kristo me la, èzu nuwɔwɔ yeye. Ɖe
mienya be Nya sia le ko abe gbesiagbe gbenɔnɔ, na wòa? Nukaŋutie,
kakaɖedzitɔe. Enye tɔwò. Hɔẽ nènye. Emae nye wò Nuɖuɖu.
240 Enya bena, to Mawu ƒe ŋusẽ me la, Yele ewɔ ge, elabena
wogblɔe ɖi be Yeawɔe. Ematae Mevɔ̃ be Yeagblɔ be, “Migbã gbedoxɔ
sia. Mafɔe ɖe tsitre le ŋkeke etɔãgbe o, elabena Dawid gblɔ bena,
‘Nyemagblẽ Eƒe luʋɔ ɖe tsiẽƒe o, eye Nyemana Nye Kɔkɔe Tɔ la nakpɔ
nyunyɔ o.’” Enya be Eƒe ŋutilã ƒe agbekui ɖeka hã manyunyɔ̃ o. Ke
evona le gaƒoƒo blaadre vɔ eve me. Egblɔ be, “Migbã gbedoxɔ sia.
Magafɔe ɖe tsitre ake, le ŋkeke etɔ̃ mawo me.” Nukaŋutie? Eyɔ fũ
kple agbegbɔgbɔ ŋusẽ ma ale gbegbe si gbɔ agbe Nya ɖesiaɖe. Etrɔ
kpɔ megbe hekpɔ Nya ɖesiaɖe si Mawu ŋlɔ kuɖe Eŋu, eye nyagblɔɖila
gblɔ be Ewu enu. Enya be ema hã, le eme va ge.
241 Azɔ, Nya ɖesiaɖe si Mawu gblɔ la, ɖe wò gbɔgbɔ gblɔna be
“amen” ƒu Edzi, Ɖe wòwu nu le wò agbe me, abe xɔsetɔ enea?
242 Ðe nèhea ɖe megbe le nane ŋu, gblɔna be, “Enyo, nye hame la
fiana nusi to vovo”? Ekema kpɔ nyuie, aʋako.

243 Mide dzesii. Hɔw̃o xɔne sena. Nyabiase aɖeke, mele eŋu na wo
o. Woxɔna Edzi sena. Mide dzesi.
244 Azɔ, Enya be ele eme va ge elabena Nya la gblɔ be Ele nenema.
Eye Nya ɖesiaɖe si woŋlɔ tso Eŋu la ele be wòava me. Enya be Woŋlɔ
esia ɖi to Mawu ƒe ŋusẽ dzi, to nyagblɔɖila kɔkɔe siwo gblɔ nya ɖi la
dzi be nenema wɔ ge Wòala.
245 Eye nyagblɔɖinya medoa kpo eme vava gbeɖe o. Mate ŋui o.
Mawu ƒe Nya mate ŋu ada ƒu o. Eye woŋlɔe ɖe…to Gbɔgbɔ la dzi
be…Ke azɔ, ake la, Gbɔgbɔ si fɔ Yesu tso amekukuwo dome la, ne
Enɔ wò ametia me la, wò ŋutilã me la, Agbɔ agbe wò ŋutilã kukua
hã. Ekema, woɖada tui, tɔ dzoe, alo wɔ nusianu si wodi la, heɖu fewu
le eŋu, vuvui, gbe nu le egbɔ, alo miwɔ nusi miedi la. Mawu afɔe ɖe
tsitre, elabena Egblɔ be Yeawɔe. Eye Mawu ƒe amekɔkɔe ɖesiaɖe si
ŋugbedodo ma le esi la, nya be Nyateƒee. Eyata, gavɔ̃ o, nɔviŋutsu,
míele Ista me vɔ xoxo.
246 Mikpɔ ŋutitɔtrɔto la azɔ, hafi míakpa. Trɔtrɔ, ŋutitɔtrɔ, woɖɔli mí
katã teƒe le afima le ŋutitɔtrɔ la me. Mikpɔ nusi kpɔm míele egbe ɖa.
Mide dzesi nusi tututu kpɔm míele egbe, Mawu ƒe agbegbɔgbɔ ŋusẽ
la. Mí katã míenɔ afima. Amekɔkɔe siwo ku la nɔ afima, siwo Mose
ɖɔli; tsitretsitsi la nɔ afima; kple Yesu Kristo si ŋuti wokɔ. Elisa…
Mose, Eliya, kple Yesu, wo katã wotsi tre ɖe to la dzi; amekɔkɔe siwo
ku, amekɔkɔe siwo wokɔ dzoe; kple Yesu si ŋuti wokɔ. Oo, míatɔwo!
247 Enyo, miagblɔ be…Mese amea ɖe gblɔ be. Wogblɔ be, “Mi
amesiawo, tsyo, ne ŋusẽ sia ƒomevi le mia me la, ele be miayi aɖagblɔ
nusi miate ŋu awɔ la na amewo.” Nete ɖa xaa tso Kristotɔ vavã gbɔ,
be wòagblɔ nane nenema. Mikpɔea? Kakaɖedzitɔe, míawo míegblɔna
be ŋusẽ aɖeke le mía si o. Be…
248 Gake míewɔa nu ɖeka. Esime wotrɔ kpɔ afisiafi, kpakple ŋusẽ sia
katã si le wo dzi la, “Wokpɔ Yesu ɖeka ko.” Eye xɔsetɔ vavã, akuaku
la metsɔa ɖeke le eme be yeade megbe na kɔmahatsɔŋkɔ aɖe loo, alo
naneke kuɖe eŋu o. Nu ɖeka koe wòdina, be nàkpɔ eyae nye Kristo si
ŋuti wokɔ, eyae le vevie. Ŋutitɔtrɔ To dzi ƒe numetoto vavã la Yesu
Kristo ko wòdoa ɖe dzi. Mekɔ Mose ŋuti o, mekɔ Eliya ŋuti o, mekɔ
woawo ŋutɔ ŋu o, mekɔ nu bubua ɖeke ŋu o, gake wokpɔ Kristo si
ŋuti wokɔ. Eye xɔsetɔ vavã ɖesiaɖe la, numae le eƒe dzi me, be wòado
Yesu Kristo ɖe dzi. Numae wòdina be yeana amewo nakpɔ.
249 Menye agblɔ be, “Enyo, ne èva ɖo míaƒe hatsotsowo me, ne èva
wɔ esia alo wɔ ema o.” Oo, migawɔ nenema o. Migawɔ nenema o.
250 Mikpɔ Mawu ƒe Nya, si nye Kristo, si wodo ɖe dzi; eye miwu
egbeŋkeke sia ƒe ŋugbedodo la nu, le tsitretsitsi ƒe gaƒoƒo dzeani sia
me. Mide dzesii. Eye ena wokpɔ dzidzɔ, be woanya be míele Eyama

me, ŋutilã tso Eƒe ŋutilã me, kple ƒu tso Eƒe ƒuwo me. Dzidzɔ kae nye
si! Eya koe nye nusi le vevie na xɔsetɔ vavã.
251 Wometsɔ ɖeke le eme na kɔmahatsɔŋkɔ o. Wometsɔ ɖeke le
eme na ɖoɖowɔha o. Wometsɔ ɖeke le eme na nusi nyɔnu bubuwo
buna o. Wometsɔ ɖeke le eme o. Kura koŋ o. Womawɔ nusiawo si…
nyɔnu bubu siawo wɔna o. Wo…Ŋutsu siawo mawɔ nenem nuwo o.
Womaku ɖe afima anɔ vi ɖum na ɖoɖowɔha aɖe o, be womagaɖe wo
do goe o, ahanɔ vɔvɔm̃ be womana nuɖuɖu tiketi yewo o. Wometsɔ
ɖeke le eme na nenem nuwo o. Enye abunɛnya na wo.
252 Didi ɖeka koe le woƒe dzi me, eyae nye be, woakpɔ egbɔ be wodo
Yesu Kristo ɖe dzi. Ele be woawɔ nu ɖe Mawu tɔ dzi. Ele godoo be
wòanyee, menye nu bubua ɖeke o, negbe Yesu Kristo ƒe ŋutikɔkɔe ko.
Ke nukae nye Yesu? Nya lae. Ele teƒea? Azɔ, mide dzesii, eye woakpɔ
Eƒe mɔnu ɖeka ma si dzi woɖo kpee la, wòanɔ kpe ɖom Eƒe tsitretsitsi
dzi. Azɔ nuka wònye? Be nàkpɔ wò agbe, le Eƒe ŋugbedodo Nya la
me si Wògblɔ be, “Enye eyama ke etsɔ, egbe, yi ɖe mavɔmavɔ me,”
hegale kpe ɖom edzi bena Yegale agbe.
253 Nyemetsɔ le eme ne ʋɔtru ɖesiaɖe si le dukɔa me le tutu ɖem
o. Ema la, mele…Abe alesi megblɔe ene la, mexɔ ƒe blaatɔ̃ vɔ adẽ,
nyitsɔ laa. Woate ŋu aɖem ɖa. Mele dzitsoame ƒe ƒewo me. Mele nu
bubu siawo katã ƒe ƒewo me, kple nu bubu ɖesiaɖe. Enyo, nukae
wòwɔ? Mewɔa naneke nam esime menye ɖevi o. Mewɔ naneke nam
fifia hã o, gaƒoƒo si woyɔa nye nɔmba la, eye wòaɖe nye agbalẽvi la
le agbalẽawo dome o. Nyemetsɔ le eme ne amewo ɖanya be menɔ
agbe le anyigba dzi kpɔ o. Mewɔ naneke nam o. Mehiã be woaɖo
ŋkuɖodzikpe gãwo kple xɔ gãwo atsɔ gblɔ be menɔ anyigba dzi afisia
kpɔ o.
254 Nu ɖeka ko medi be amewo nanya, wonenya be “Yesu Kristo nye
eyama ke etsɔ, egbe, yi ɖe mavɔmavɔ me.” Eye melé Eƒe asinyigbalẽ
ɖe nye dzi me. Eye menya be gbeɖeka la…Gɔ̃ hã, mate ŋu anyrɔ̃
ɖe atsiaƒu me. Woate ŋu awum le Afrika dzro. Nyemenya nusi ava
dzɔ ɖe dzinye o. Gake nu ɖeka si menya la, asinyigbalẽ la le asinye.
Aleluya! Agbo ɖesiaɖe ate ŋu atu. Ema mewɔ naneke nam kura o.
Nyemele agbagba dzem be mado amea ɖeke ɖe dzi alo ɖoɖowɔha
aɖeke, alo nye ŋutɔ, alo hatsotso aɖeke, alo nu bubua ɖeke o. Medi
be amewo nakpɔ be Yesu Kristo fɔ tso amekukuwo dome, eye Eƒe
Gbɔgbɔ le agbe. “Enye eyama ke etsɔ, egbe, yi ɖe mavɔmavɔ me.”
255 Mewɔ yaa be, Yesu gblɔ bena, “Gavɔ̃ o. Nyee nye Amesi ku, gake
Mele agbe tegbetegbe.”
256 “Elabena azɔ woxɔ mí ƒle to Eyama dzi, eye míefɔ tsi tre
kple Eyama, eye fifia míenɔ (menye míava nɔe o) míenɔ anyi ɖe

Dziƒo nutowo me le Eyama me.” Azɔ, ne Gbɔgbɔ sia le mía me la,
asinyigbalẽ la, efia be woɖe ɖikekewo katã ɖa. Nuka? Kristo le agbe.
Menye nyee le agbe o; menye nyee o. “Kristoe le agbe le menye.”
Menye wòe le agbe o, ke Kristoe le agbe le mewò; elabena Eƒe Nya
gbagbe la le agbe le mewò, nusi le eɖem fia bena susu bubu siwo
katã nye wò Metodiste, kple Baptiste, kple Pentekoste tɔwo, kple nu
bubu ɖesiaɖe la, wotutu wo ɖa. Eye Yesu Kristo…
257 Abe le Ŋutitɔtrɔ To la dzi ene, nyagblɔɖilawo katã kple nu bubu
ɖesiaɖe tɔ vɔ. Lutheran, Metodiste, Presbiterian ƒe ŋkekewo katã, wo
katã sɔ gbe, gake, “Esiae nye Vinye lɔlɔã. Miɖo to Eyama,” gaƒoƒo sia
ƒe Nya, Nutrenuawo ƒe gaƒoƒo la. Esime, nyaɣaɣla siwo katã nɔ ɣaɣla
tsã le ƒe siawo katã me, kple bubuawo nye…Ɣeyiɣia ƒe piramid gã
ma la woɖee ɖa, tamekpe la, na woazrɔe eŋu ʋuu ale be Dawid ƒe
Ɣletivi la nava xɔ Eƒe teƒe. Eye Mawu gbagbe la ƒe Hame gã la akɔ
eɖokui ɖe dzi abe hɔ̃ ƒe aʋalawo ene, woakɔe dzoe yi Ŋutikɔkɔe me
ɖaa. Ɛ.̃
258 Le eme fifia, le eme fifia, le míaƒe ŋutilãwo me: le aɖeyeyewo
dom; le nya gblɔm ɖi, hele nuwo kpɔm do ŋgɔ; le asiwo dam ɖe
dɔlélawo dzi, eye woƒe lãme sẽ; xexeame, ku, kple xexeame nuwo
katã. Míeto ku me yi Agbe me, eye azɔ ŋusẽ la le mía si. Aleluya!

Le tsitretsitsi ŋdi ma,
Ne ku ƒe nutrenuwo aŋe la,
Míatsi tre, (Aleluya!) míatsi tre. (Amen!)

259 Gbɔgbɔvɔw̃o mesɔ gbɔ le dzota me ate ŋu axe mɔ na mí be
míawɔe o. Mawu ɖo mí ɖi na gaƒoƒo sia. Mawu ƒe Nya ɖea Eɖokui ɖe
go keŋ to mía me. Eye míenɔa agbe le Mawu ƒe Ŋku me, to Mawu ƒe
Nya si ŋugbe wodo la me. Gbɔgbɔvɔã ɖeke mele dzota me ate ŋu axe
mɔ nam be nyemafɔ̃ o. Agbo aɖeke meli si ate ŋu atu le ŋkunye me,
ŋdi ma o. Woʋu nutrenuawo. Aleluya!
260 Mevo. Menye hɔ.̃ Nyemegale xadza me azɔ o, ke mevo. Mefɔ tso
amekukuwo dome, va Yesu Kristo ƒe Agbe yeye la me. Menye nye
ɖeɖe koe o, ke ŋutsu ɖesiaɖe, nyɔnu, ɖekakpui alo ɖetugbui si nɔ
anyi ɖe afisia, si yɔ fũ le Mawu ƒe Gbɔgbɔ ma me la, nye nuwɔwɔ
yeye le Kristo me. Eye hɔẽ nènye.
261 Míele agbe, egbe, hele gome kpɔm le tsitretsitsi me yi mavɔ. Esi
Wòle agbe la, míawo hã, míele agbe. Ke Ele agbe le mía me, hena be
míele agbe. Eye Gbɔgbɔ si fɔ Eyama ɖe tsitre tso amekukuwo dome,
si le míaƒe ametia me la, agbɔ agbe míaƒe ŋutilã kukuwo, le Ista Mavɔ
gã ma dzi. Ŋutikɔkɔe na Mawu!
262 Oo, mixɔ xexeame faa, mixɔ nusianu si miedi faa, gake mitsɔ
Yesu nam. Amen. Melɔ̃ Nɛ. Enye xexeame katã, nam.

263 Eye esi ènye Eƒe akpaa ɖe, menye wò akpaa ɖe, eye wò hã ènye
nye akpaa ɖe. Eye, mí katã ƒoƒu la, míenye Eƒe akpaa ɖe.
264 Oo, Kristotɔ, gomekpɔkpɔ kae nye si na mí! Gomekpɔkpɔwo
su mía si ke Paulo Kɔkɔe hã meku drɔẽ kpɔ be asu ye si o.
Gomekpɔkpɔwo su mía si mesu Henox, kple Eliya, kple ame
mamlɛawo katã si kpɔ o. Gomekpɔkpɔ siwo le mía si fifia!
265 Eye alẽ sue ɖeka aɖe le afiaɖe, eye Makpɔ kɔɖiɖi o vaseɖe esime
ame ma nava alẽha la me. To Mawu ƒe kpekpeɖeŋu me, eye le ŋutega
aɖe nu, kple ALE AƑETƆ GBLƆ ESI nu la, metrɔ yina ƒugodo. Alẽ sue
mamlɛ ma ate ŋu anye yibɔtɔ aɖe le afima, le nusi katã menya nu,
afisie womesusu gɔ̃ hã be luʋɔ aɖe le yewo me o. Gake Mawu nya
nusi to vovo. Mele edi ge vaseɖe nye agbeŋkeke mamlɛtɔa dzi, be
makpɔe, afisiafi si wòle.
266 Mekpɔ mɔ be nyemeɖia nɔvinyewo nu le nya sesẽ siawo gbɔgblɔ
me o. Nye…Menye ɖe nyemedi be miayi sɔleme o. Kakaɖedzitɔe,
medi be miayi sɔleme. Miheyi sɔleme afisiafi si miedena. Gake
migana ema nanye miaƒe mɔkpɔkpɔ, agblɔ be, “Enyo, mele esia me,
alo mele ema me o.” Oo, nɔviŋutsu, nɔvinyɔnu, nɔ Kristo me. Heyi
hamea me, gake nɔ Kristo me. Amen.
267 Na be—na be vivimeŋutete ma, ne mele mewò o la, nagbɔ agbe
wò fifi laa va Agbe me. Ɖe mèdi be yeaxɔ Esia azɔ oa?
268 Xɔ sia me yɔ fũ kple Esia. Mele Eŋkɔ sem le dzinye kpeɖo. Menya
be Ele afisia, Mawu ƒe ŋusẽ, ŋutegawo Kpɔla gã la, Tsɔmegblɔɖila gã
si ate ŋu agblɔ nuwo eye medaa ƒu gbeɖe o, amesi nye Gã si ate ŋu
aƒo nu eye amea ɖeke mate ŋu agblɔ be enye “o” o, Amesi aʋui eye
amea ɖeke mate ŋu atui o. Amesi ku la le agbe fifia, hele agbe, egbe,
le Phoenix afisia, le zɔzɔm le seƒoƒo siwo wodzi yeyee la titina.
269 Mewɔ nuku o be le Ista ŋdi ma, zãmu ƒe aɖatsi nyɔnyɔewo
nɔ dzadzam le dzogbenya ɖesiaɖe kple rosa ɖesiaɖe ƒe alɔgo dzi.
Nukatae? Enya be yedo go tso anyigba me, eye le afiaɖe la, seƒoƒo
Mavɔ aɖe le se ƒom. Ava xɔ eƒe teƒe gbeɖeka. Ele teƒe.
270 Mewɔ yaa be, dzidzɔ ɖatsiwo le sisim le míaƒe alɔgowo dzi o.
Mewɔ yaa be, míaƒe dziwo tia kpo hedzoa nyanyanya ɣeyiɣi si míese
ŋutitɔtrɔ ŋusẽ ma va míaƒe agbewo me heyɔ mí fũ, gɔ̃ hã be wòana
míaƒo nu le gbegbɔgblɔ si tso Dziƒo la me.
271 Wogbɔ agbe mí ale gbegbe va Eƒe Ŋku me afima, agblɔ nya ɖia,
akpɔ nu do ŋgɔa, agblɔ tsɔme, eye ɖesiaɖe sɔ kple Nya la pɛpɛpɛ. Ne
ele nya gblɔm ɖi tsitre ɖe Esia ŋu la, migaxɔ edzi se o. Gake ne esɔ
kple Nya la la, ke Wogblɔe vɔ xoxo, ALE AƑETƆ GBLƆ ESI ye.
272 “Gavɔ̃ o. Nyee nye Amesi ku, eye mele agbe tegbetegbe.” Emae
nye Mawu ƒe Ista ƒe nutrenu si trea ŋɔŋlɔdzesi ɖesiaɖe si le Nya sia me

nu le wò dzi me. Nukae nye nutrenu? “Miawoe nye agbalẽŋɔŋlɔwo,
si amewo katã xlẽna.” Mienya nenema. Gake esime Mawu xɔ mi la,
Etre mia nu kple Ista ƒe nutrenu la, ale be èfɔ kple Kristo, eye èzu
nuwɔwɔ yeye.
273 Ne wometre nu wò ŋdi sia o la, wɔ nenema esime míebɔbɔ míaƒe
tawo.
274 [Nɔviŋutsua ɖe de asi aɖeyeye dodo me. Nyaƒoka la ɖi
ƒuƒlu—Tala.]…Aƒetɔ. Miese numa?
275 Mibu eŋu kpɔ azɔ, esime miaƒe tawo le to. Romatɔwo 8:11, “Ne
ele nenema bena Gbɔgbɔ si fɔ Kristo ɖe tsitre tso amekukuwo dome
la le mia me la, Agbɔ agbe miaƒe ŋutilã siwo le kuku ge hã.”
276 Nuka míate ŋu akpɔ mɔ na, amewoa? Nukae gasusɔ? Mikpɔ
Nyakpɔnyakpɔ kple xexeame katã ɖa. Kple tuwówowo kple nu
bubu ɖesiaɖe alesi wosɔ gbe be woaƒo xexeame, eye ɖeko wotsi
dzodzodzoe, hele vɔṽɔm̃, le abobo kpam. Eye sinema fefesrɔl̃a siawo
le edzi, le afima, le dzefenya ƒomeviwo katã gblɔm, ele ko abe ŋutsuvi
suea ɖe si to ameɖibɔ me va yina, le aku lam le zã me, hele didim
yeawɔ amewo naxɔ se be nusianu le edzim yim nyuie. Migana woaflu
mi o. Aƒetɔ ƒe Vava la gogo.
277 Miade dzesii, nyitsɔ aɖe, tɔƒodela aɖee va gblɔe nam, ebɔbɔ nɔ go
dzi afima, ebena, teƒe aɖe tɔgbe le afima si klitsu alo nane alo bubu.
Eye alesi, wòbena, xoxoxo hafi anyigbaʋuʋu ma nadzɔ le Helanyigba
dzi la, akpa siwo katã va ɖua nu edziedzi le ŋdi ga ma me lɔƒo la,
womegava ɖu nu o. Nukae wònye? Womenɔ tsia dzi o. Zi evelia si
wòdzɔ la, numa kee dzɔ. Enya zi ɖeka be nane le dzɔdzɔ ge. Akpa
mawo megava le nu ɖum le ɣemaɣi me o.
278 Eye tɔkpakpawo kple nusiwo katã ɖua akpawo la, wodzudzɔ
nuɖuɖu. Le ŋdi kanyã ma, ɣemaɣie woɖua nu. Ðeko wodze ɖe ƒuata,
hete ɖa le agawo kple nuwo gbɔ. Elabena, le aɖabaƒoƒo ʋee aɖewo me
ko la, ƒugɔme ƒe adrũwo de asi fiefiẽ me tso anyigba me, tso atsiaƒua
gɔme. Mikpɔea? Akpa mawo nyae hafi wòdzɔ.
279 Esi meyina ɖe India la, mexlẽe le nyadzɔdzɔgbalẽ me, wogblɔ
be, “Anyigbaʋuʋu la anya wu nu.” Hena ŋkeke geɖe la, xevi suewo
megatrɔ va woƒe atɔ me le agakpewo me o. Nyiwo gbe womegagogo
woƒe beɖoƒewo le…le vɔvɔli te, le ŋdɔkutsu nu le ŋkeke me o. Alẽwo
tsi tre ɖe agblea ƒe domedome, hemimi ɖe wo nɔewo ŋu. Womegate
ɖe agakpe mawo ŋu o, anɔ ŋkeke eve alo etɔ̃ hafi anyigbaʋuʋua
nadzɔ.
280 Nukaŋutie? Alẽ mawo nyae. Wonya be nane le dzɔdzɔ ge. Xevi
mawo nya be nane le dzɔdzɔ ge. Tɔkpakpa mawo nya be nane le

dzɔdzɔ ge. Akpa mawo nya be nane le dzɔdzɔ ge. Mawu ɖeka si kplɔ
lã mawo de aɖakaʋu la me lae.
281 Ɖe miate ŋu akpɔe oa, mi amesiwo yɔ fũ kple Gbɔgbɔ la, be nane
sɔ gbe le dzɔdzɔ ge oa? Migakpɔ mɔ na xexeame katã ƒe nane gã aɖe
si le yiyim o; naneke o negbe Aƒetɔ Yesu ƒe Vava ko. Miɖo ŋku dzi,
miɖo ŋku Aƒetɔ la ƒe Nyawo kple ŋugbedodo la dzi ko.
282 Ɖe miedi be miage ɖe eme kaba oa? Mite ɖa le gli gã mawo
ŋu. Tsitretsitsi la gogo azɔ. Ne amea ɖe le afisia si menya ne yeayi
tsitretsitsi ma me o la, eye womeka ɖe dzi be tsitretsitsi ƒe ŋusẽ ma
le wo me o!
283 Ne ŋutigbalẽme nyèwo gblẽe hã, togbɔ be tuwówo aɖe awó le
mia dome hã, mate ŋu atsrɔ̃ agbegbɔgbɔ ŋusẽ ma gbeɖe o, tsitretsitsi
ƒe ŋusẽ la. Gbeɖe, gbeɖe. Nɔvinyɔnu, nɔviŋutsu, woŋlɔ wò ŋkɔ xɔasi
la ɖe Alẽvi la ƒe Agbe Gbalẽ me le dziƒo afima. Amea ɖeke mate ŋu
atutui ɖa o. Nututunuwo mesɔ gbɔ, le xexeame, be woatutu wò ŋkɔ
ɖa le Agbalẽ la me Afima afisi Eƒe Ʋu xe fe ɖe eta le o.
284 Ne mèka ɖe ema dzi o la, mèga—mègatsɔe ŋɔdzɔnue fifia o.
Mikpɔea? Ta ate ŋu aɖi na wò be nàflɔ kpɔtɔtɔa ɖe le afiaɖe si
womawu wò o, gake mète ŋu le kpɔtɔtɔ sia flɔ ge o. Gbeɖe, gbeɖe.
Èle ekpɔ ge godoo. Mehiã be nàwɔe o. Dzo dzĩ aɖe le sisim fifia. To
eŋu, to wò ŋutɔ wò susuwo ŋu, to xexeame ƒe nuwo ŋu.
285 Miva. Mina katã míafɔ ɖe tsitre le Ista ƒe ɣeyiɣi gã sia me, Ista ƒe
azãɖuɖu gã la. Ɖe miate ŋu adu azã sia le miaƒe dzi me kwasiɖa sia
mea? Ne miate ŋui o la, ɖe mialɔ̃ akɔ miaƒe asi ɖe dzi na Mawua?
286 Agblɔ be, “Mawu, nyemeka ɖe edzi o. Nyemenya ne mate ŋu
awɔ emawo katã alo nyemate ŋui o. Ɖe Nàlɔ̃ akpe ɖe ŋunyea?
Mado nye asi ɖe dzi na Wò, Aƒetɔ. Kpe ɖe ŋunye.” Mawu nayra
wò. Mawu nayra wò. Ema nyo. “Me—me—mele Wò dim, Aƒetɔ. Kpe
ɖe ŋunye. Me—medi—medi be mafɔ ɖe tsitre. Me—medii. Medi be
maxɔ vivimeŋutete la fifi laa. Medi be manya be nua sɔ gbe. Medi be
manya be esɔ gbe, Aƒetɔ. Menya be, nyemate ŋu awɔ nuv-…” Màdi
be vodada aɖeke nadzɔ ɣemaɣi o. Esia manye…gbada ayi. Fifi enye
ŋkeke la. Míatɔwo! Fifi enye ŋkeke la. Migalala o.
287 Eteƒe medidi o, menɔ mawunya gblɔm. Ameyibɔ tsitsia ɖe va nɔ
megbe afima le xɔa ƒe megbe, eva kpem. Egblɔ be, ebe, “Bubutɔ, medi
be magblɔe na wò. Megblɔ be tɔwò dzɔ.” Egblɔ be, “Megblɔ na Aƒetɔ,
eteƒe didi fifia be, medi be nye tiketi la nanɔ nye asi me ŋdi ma.
Medi be manya be woŋlɔ dzesi ɖe edzi nyuie.” Egblɔ be, “Xaxa sɔgbɔ
ava nɔ tɔ la nu le afima.” Ebena, “Me—me—megbɔna, ɖe tɔ ma nu.”
Egblɔ be, “Nye—nyemedi be makpɔ xaxa le afima o. Medi be maɖɔ
nusianu ɖo le afisia enumake.” Ele teƒe.

288 Ɖe èxɔ wò visa? Ne mèxɔ wò visa o la…Ðewohĩ mɔzɔgbalẽ le
asiwò, gake, ne mèxɔ wò visa o la, màte ŋu age ɖe Anyigba la dzi o.
Ènya nyuie nenema. Ɖe wò nusianu sɔ gbea? Ne mèsɔ gbe o la, fifi
laa enye ɣeyiɣia be nàwɔe.
289 Mègavɔ̃ o, ne èle vɔvɔm̃ vie. Azɔ, ɖewohĩ asiwo de alafa ɖeka
kloe le afisia. Eyata ne èle vɔvɔm̃ vie la, na míaɖɔe ɖo azɔ.
290 Azɔ, menya be mɔnuwo le mía si vovovo. Amea ɖewo gblɔna
be, “Va, mana asi wò.” Ame bubu gblɔna be, “Va, nàdze klo ɖe
vɔsamlekpui ŋgɔ.” Azɔ, wo katã nyo. Nyemeɖo nyaa ɖeke agblɔ tsitre
ɖe eŋu o, naneke kura o, ɖesiaɖe si wogblɔ ko.
291 Gake na magblɔ na wò ko alesi mewɔnɛ. “Ame alesinu xɔe se la,
ame alesinu…” Vɔsamlekpui gbɔ vava mawɔe be nàxɔe se o. Asi nana
osɔfo mawɔe be nàxɔe se o. Gake ne Mawu yɔ wò, eye ènye hɔ,̃ tsɔ
dze egɔme la, xɔxlɔ̃ la ɖeɖe agblɔe na wò. Nàxɔe ase. Ne èxɔe se vavã
la, mado gbe ɖa kpli wò.
292 Ɖe nàte ŋu asusu be hɔ̃ sue ma akpɔtɔ nɔ koklokpo ma mea?
Gbeɖe, gbeɖe. Huh-uh. Gbeɖe. Ganɔ afisia azɔ o, xɔñye. Mina—
miadzo azɔ. Mawu ƒe amenuveve le afisia be wòawɔe.
293 Dziƒoʋĩtɔ Fofo, míenya bena míele tetem ɖe nuwuwu gaƒoƒo la
ŋu. Ɣeyiɣi fũ mele mía si be míaganɔ afisia azɔ o. Menye le míaƒe ƒe
ta o, gake le ɣeyiɣi la ta. Míexɔe se be ɖekakpui geɖe siwo nɔ anyi
ɖe afisia, akpɔtɔ anɔ agbe esime nusia adzɔ. Ate ŋu adzɔ egbe hã.
Míenya minuti la alo gaƒoƒo la o. Gake, Aƒetɔ, Ègblɔ na mí be, “Ne
miekpɔ nusiawo le eme vam la,” ke wole eme vam fifia eteƒe didi.
294 Míenya be míeyi boo, le dzɔdzɔmenunyalawo ƒe nya nu. Ƒe adẽ,
alo adre va yi la, esusɔ minuti etɔ̃ na zãtiƒe. Míenya ɣeyiɣi neni,
gaƒoɖokui la agaɖe gbe o, gake míenya be míegogo afima tututu.
295 Oo Mawu, be kakaɖedzi ma nanɔ mía si: be míakpɔ be míaƒe
dziwo ɖea ƒu Mawu ƒe ŋugbedodo ɖesiaɖe dzi be “amen,” be míakpɔ
bena Gbɔgbɔ la Ŋutɔ, si va mía me la, gbɔa agbe míaƒe ametia la.
296 Mawu, na nɔvinyewo nakpɔ esia, ŋdi sia dzro. Na nɔvinyewo
nakpɔe bena, Gbɔgbɔ ma gena ɖe eme be yeagbɔ agbe Nya la. Na be
nɔvinyenyɔnuwo hã nakpɔ nu ma ke, Aƒetɔ. Eye ekema, ne wokpɔ
nane si mana be woagbɔ agbe Nya ma o la, Oo Mawu, na be woaɖe
asi le eŋu kaba ŋutɔ. Na wòava me dzro, Fofo. Ye katã le Asiwò me
azɔ. Menya be meda ƒu le nu geɖewo me, eye megale dadam ƒu, gake,
Aƒetɔ, mewɔ nusi katã menya awɔ. Azɔ ele Wò asiwo me. Tɔwòwo
wonye. Le Yesu ƒe Ŋkɔ me, xɔ wo, Fofo.
297 Azɔ na mi amesiwo le afisia hehiã dɔyɔyɔ na miaƒe ŋutilã la.
Xɔsetɔ nenie le afisia? Mikɔ miaƒe asi yi dzi. “Xɔsetɔ menye, le nusi
menya nu le nye dzi me.” Ame neni sie wòle? Minyaa, ɖikeke ƒe

vɔvɔl̃ia ɖeke meli be, le wò dzi me, fifi laa la, èfɔ tso amekukuwo
dome oa? Minyaea? Oo, míatɔwo! Nukae ate ŋu adzɔ le takpekpea
ɖe me abe alea ene? Menya be metsi megbe, gake nukae ate ŋu adzɔ
fifi laa? Mibu nusi ate ŋu adzɔ la ŋu kpɔ ko. Vivimeŋutete la le mia
me tututu. Mikpɔea? Wò, esi èdo wò asi ɖe dzi la, ele abe—abe
adzɔgbeɖeɖe ene, na Mawu, bena, “Menya be nane dzɔ ɖe dzinye.
Ate ŋu anye be nyemele afisi dze be manɔ o.”
298 Nenema kee nye nye hã. Kpao, amegã. Mele adzɔge ʋĩ tso teƒe si
dze be manɔ la gbɔ. Gake menya nu ɖeka sia, meto ku me yi Agbe
me. Menya be nane dzɔ ɖe dzinye. Ƒe geɖewo…Menye abe esi menye
ametsitsi azɔ o, gake anɔ ƒe geɖe, geɖewo va yi la, nusia dzɔ.
299 Eye menya be gbemagbe, esime mezɔ yi dɔyɔƒe ma, esime mekpe
kple nye aɖikadodo gãa la, Mekpɔ srɔñye wòku, esime menɔ agbe
biam nɛ, “Ke nuka mewɔ tsɔwu be menɔ tsitre ɖe mɔdodo dzi nɔ
mawunya gblɔm, henɔ gbe dom ɖa ɖe dɔlélawo ta?”

Eye ale Satana gblɔ be, “Enyo, Egbe wò gbedodoɖa ŋuti ɖoɖo.”
300 Mekpɔe wòku, gake menya be le eyama me la tsitretsitsi ƒe ŋusẽ
ma li. Ƒu mawo agafɔ ake.
301 Mekpɔ vinye sue la mlɔ afima. Eye meda nye asi ɖe edzi, gblɔ
bena, “Mawu, mègaxɔe o.”
302 Ewɔ sigbe ɖe Wòɖiɖi xɔmetsovɔ la, gblɔ bena, “Nyemagaɖo to
wò ŋutɔ hã o.”
303 Satana gblɔ be, “Yee ma. Nya ɖeka pɛ ko…” Enya nu wu esi
wòagblɔ nam be Mawu meli o, elabena menya nenema. Gake egblɔ be
Melɔm̃ o, be Metsɔ ɖeke le eme nam o. Mikpɔea? Nynuɖenya ɖesiaɖe
ko, egblɔ be, “Ɖekakpui dzaa ko nènye, mexɔ ƒe blaeve haɖe o. Ke
srɔw̃òe ma wotsɔ mlɔ amekukudzraɖoƒe le afisia. Eye viwòe nye ma
wotsɔ yina ɖe afima. Eye—eye ɖeko…Ègblɔ be Enye Dɔyɔla gã, eye
be Enye esia katã. Ke, kpɔ ɖa, nuka Wòwɔ? Nya ɖeka pɛ ko, mele
be Wòaɖee gblɔ hã o, esu ko be wòakpɔ anyime afima agblɔe. Ðeko
wòaʋuʋu Eƒe ta vie ko, ema katã koe adzɔ, ekema ahaya. Gake, èkpɔa,
Melɔ̃ wò o. Metsɔ ɖeke le eme na wò o. Ena viwò ku le afima tututu
fifia, hegbe gɔ̃ hã be yemase wò gbedodoɖa le gaƒoƒo doblukɔ sia me
o.”
304 Nusianu si wògblɔ la nye nyateƒe matrɔmatrɔ. “Ekema nuka èwɔ?
Ewɔ dɔ ŋkekea katã, vaseɖe esi beblie hafi nàgate ŋu anɔ tsitre. Eye
emegbe nànɔ te nu zã la katã, vaseɖe zã ga wuieve alo ŋdi ga ɖeka.
Atsi tre ɖe mɔ ƒe dzogoewo dzi, anɔ gbeƒã ɖem. Awɔ amesasrãkpɔwo
le dɔyɔƒe. Agbɔ ko ava bɔbɔ nɔ anyi, ɖe zikpui aɖe me, anɔ afima adɔ
alɔ̃ gaƒoƒo ɖeka alo eve, eye agatrɔ yi dɔ me. Zã si kplɔe ɖo la, nu ɖeka
ma ke. Ke wòe nye si, xɔ abe ƒe blaeve vɔ ɖekɛ, alo blaeve vɔ eve.

Xɔlɔ̃ ɖesiaɖe, aƒenɔvi ɖesiaɖe, ɖekakpui ɖesiaɖe si èdo ha kplii kpɔ
la, yɔ wò be tagbɔkukutɔ. Nukae nèwɔ? Èwɔ ɖokuiwò bometsilae.
Mèle ekpɔma?” Esusɔ vie malɔ̃ ɖe eƒe nya dzi.
305 Eye Nane le menye ɖaa ke, si nye agbegbɔgbɔ ŋusẽ ma. Megblɔ
be “Aƒetɔ lae na, eye Aƒetɔe gaxɔe. Woayra Aƒetɔ la ƒe Ŋkɔ.”

Ne nye mɔkpɔkpɔ kem bu la,
Ekem Anye nye aga kple mɔkpɔkpɔ.
Elabena le Kristo, nye…
[Nyaƒoka la ɖi ƒuƒlu—Tala.]…ke sɔŋ.
Oo, Ava kple dziɖuɖugbe,
Ekema woakpɔm le—le Eyama me,
Mado Eƒe dzɔdzɔenyenye ƒe awu ʋlaya.

306 Menye le ɖokuinye si o; ɖeke mele asinye o. Tɔnye nye avɔvuvu
ƒoɖi, nyɔŋ̃uwo. Metsrina be madze agbagba be mayi Dziƒo le nye
mawunyagbɔgblɔ ta. Metsrina be madze agbagba be mayi Dziƒo le
nye ŋutegawo ta. Mayi Dziƒo elabena melé Eƒe amenuveve ɖe nye
dzi me. Eƒe amenuveve, ematae mayi. Ematae míayi.
307 Oo, xɔñye, ènye Ŋutilã sia ƒe akpaa ɖe. Mienye Mawu ƒe vi suewo.
Azɔ, mele esia gblɔm be matu miaƒe mɔkpɔkpɔ. Ne miekpɔ…
308 Ne mekpɔ amenuveve le mia gbɔ, hegblɔ Nyateƒe la na mi la…
Eye nusi megblɔ na mi la, nye—nye nusi nyagblɔɖila la gblɔ, ƒe
geɖewo va yi. Menye mele ɖokuinye wɔm Eƒe nyagblɔɖila o. O,
amegã. Gake mele Nyateƒe gblɔm na mi. Ɖe Wògblɔ nane kpɔ si
menye nyateƒe oa? Menya mi fifia anɔ ƒe blaeve kple edzivɔwo, le
Phoenix afisia, tso esime wodzi ha ma be, Medi Be Magblɔe Kpakplii,
le Nɔviŋutsu Outlaw ƒe hamea me afima, mexɔe se nenema, kple
Nɔviŋutsu Garcia. Ɖe megblɔ nane na mi kpɔ le Aƒetɔ la ƒe Ŋkɔ me si
meva eme oa?
309 Miɖo ŋku dzi, mɔkpɔkpɔ ɖeka koe li. Míexɔ agbegbɔgbɔ ŋusẽ sia.
Alé mi ɖe te. Ne nu bubu ɖesiaɖe gblẽ mi ɖi la, Alé mi ɖe te.
310 Wo dome amea ɖewo gblɔ bena, “Ɖe ègalé wò subɔsubɔ me ɖe
asia, Nɔviŋutsu Branham?”

Megblɔ be, “O. Eyae lém ɖe asi.”
311 Eyae lém ɖe asi. Menye nyee lée ɖe asi o. Nua menye be mate ŋu
aku ɖe eŋu, alo nyemate ŋui o. Nua enye be ɖe Eya ku ɖe eŋu, alo
meku ɖe eŋu oa. Eyae ku ɖe ŋunye.
312 Menye dzizizi nɛ o. Mawudɔlawo nɔ ati ɖesiaɖe me, nɔ gbɔgblɔm
be, “Ɖe wò asibidɛwo le ka me ko. Fia asi ko; mele be nàɖee le
atitsoga la ŋu o. Tsɔ wò asibidɛ fiae ko, eye nàkpɔ nusi adzɔ.”
Mikpɔea, alɔmeɖelawo ƒe hatsotso ma. Gake ne ɖe Wòwɔ esia la,

nyemate ŋu aɖi ɖase sia egbe o; miate ŋu aɖii o. Gake esi Wònɔ
atitsoga la ŋu tae, Eku ɖe eŋu afima, eyata meku ɖe Eŋu ɖo.

Mele Kristo, nye Agakpe dzi;
Nyigba bubuwo nye ke sɔŋ.

313 Azɔ, ne miele dɔ lém la, ɖe miada miaƒe asiwo ɖe mía nɔewo
dzia. Mina míado gbe ɖa. Da wò asiwo ɖe amea ɖe dzi le wò axa dzi.
Meka nusi gblẽ le ŋuwò o la, xɔse nanɔ asiwò azɔ. Ne megblɔ Nyateƒe
la na mi kpɔ gbeɖe la, mele gblɔm na mi fifia. Mikpɔea? Yesu gblɔ
be, “Dzesi siawo lakplɔ amesiwo xɔe se la ɖo.” Eye mienye xɔsetɔwo,
fifi laa ko miekɔ miaƒe asiwo yi dzi. Migake ɖi o. Fukpela dahe aɖe
li si dzi nèda wò asi ɖo. Ame aɖe hã da eƒe asiwo ɖe dziwò.
314 Miɖo ŋku agbegbɔgbɔ ŋusẽ ma dzi, ŋusẽ ma si fɔ Yesu tso yɔdo
me. Azɔ èɖo xɔse ɖe nusi le asiwò le—le wò ŋutɔ wò ŋutilã me la dzi.
Akpe ɖe ame ma si dzi nèda asi ɖo la ŋu. “Ne Ele mia me la, Agbɔ
agbe miaƒe ŋutilã kukuawo hã.”
315 Mawu lɔlɔã, esi metsi tre ɖe afisia ŋdi sia, te ɖe ga wuieve ŋu
la, wònye gaƒoƒo sia lɔƒoe Yesu do ɣli be, “Nye Mawu, Nye Mawu,
nukaŋuti Nègblẽm ɖi? Tsikɔ le wuyem.” Mewɔ yaa be, nyagblɔɖila
kpɔe doŋgɔ, hegblɔ be, “Nye ƒuwo katã, wowu ŋku ɖe Dzinye. Woŋɔ
Nye asiwo kple Nye afɔwo.” “Gake wobui ɖe sedzidalawo dome. Ke
wode abi Eŋu ɖe míaƒe dzidadawo ta. Wogbãe gudugudu ɖe míaƒe
dzidadawo ta. Míaƒe ŋutifafa ƒe tohehe la le Edzi, eye Eƒe kabiwoe
wotsɔ yɔ dɔ mí.” Míebia esia, ŋdi sia, Mawu. Míebia esia.
316 Le ŋdi sia ƒe tsitretsitsi me, mide dzesi, Nyateƒe sia si dzi woɖo
kpee la si megblɔ, Aƒetɔ, tso Wò Nya la me, le Mawu ƒe Ŋku me. Enye
Ʋɔnudrɔl̃a, eye míenye ɖaseɖilawo bena Exɔ mí ƒle. Eye wòle mía me,
to Mawu ƒe amenuveve me, tsitretsitsi ŋusẽ ma. Eye mía xɔlɔw̃o le
dɔ lém, amesi dzi woda asi ɖo.
317 Oo Mawu, míele atam kam na abosam, le xɔse si le mía titina
ŋdi sia la me, esi míeda asiwo ɖe amewo dzi, eye medo nye asiwo ɖe
amewo dzi la. Na be dɔléle ɖesiaɖe, dɔléame ɖesiaɖe si le etem kpɔ
be yealé amewo daɖi la, nado go, le Nyateƒe sia si dzi woɖo kpe la
ŋku me. Le Yesu Kristo ƒe Ŋkɔ me, na be amewo nakpɔ gaɖeɖe egbe
sia. Emae, Biblia, mía Mawu ƒe Nyawo gblɔ bena, “Ne woda woƒe
asiwo ɖe dɔlélawo dzi la, woƒe lãme lasẽ.” Eye míaƒe asiwo le yame,
ɖoɖe Wò, Mawu gbɔ.
318 Abe alesi anyigba dzi ati ɖesiaɖe noa tsi tso Wò tsidzɔƒe, eye
kakaɖedzitɔe alesi ati ma, si mie, le tsi nom tso Wò tsidzɔƒe la, dea
asi tsitsi me ene. Edea asi tsitsi me. Bliti la, seƒoƒo la, nu ɖesiaɖe si
wònye si noa nu tso Wò tsidzɔƒe la, tsina ɖoa ta ɖe Gbɔwò.

319 Eye ŋdi sia, míetsi, asibidɛ geɖe, Aƒetɔ. Míate ŋu akɔ ade kɔkɔƒe
wu. Míele nu nom le Wò tsidzɔƒe la. Míenye Wò nuwɔwɔwo, eye
tsitretsitsi ƒe ŋusẽ le mía me, Aƒetɔ. Eye míele gbe dom ɖa be Nàɖo
to míaƒe gbedodoɖa ɖe mía nɔviŋutsuwo kple nɔvinyɔnuwo ta. Eye
na be dɔléle ɖesiaɖe, si le mɔ xem na lɔlɔt̃ɔ siawo le afisia amesiwo si
ŋusẽ sia le la, Aƒetɔ, naɖe asi le wo ŋu, ale be woate ŋu asubɔ Mawu.
Eye eme anyo, Aƒetɔ. Le Yesu Kristo ƒe Ŋkɔ me. Amen.
320 Miexɔ Edzi sea? Adzo le nane abe esia ene gbɔa? Aleke nàte
ŋu awɔe? Ɖeko wòle be nàwɔe, ewɔ sigbe, nàɖe ɖokuiwò ɖa. Miele
esem nenema? Me—me—me…Ɖewo nye koe, be mele…Gake meɖo
seselelãme aɖe, seselelãme sagaa ɖe ne meva amewo dome, ne mieva
ƒo ƒu alea. Menya be, le afiaɖe, makpɔmakpɔwo le afisia; ele ko abe
radio, televizin, ɖesiaɖe si wònye, si le xɔ sia me tom va le yiyim ene;
Kristo le xɔ sia me. Mibu eŋu kpɔ ko, míaƒe Xɔla la! Tony, Ele afisia.
Amen.
321 Eye amekae ate ŋu akpɔ dzidzɔ wu amesiwo si wòle, kpakple
Biblia ƒe kpeɖodzi be Mawu ƒe Nya ɖesiaɖe naɖe ɖe go, be woakpɔ
Mawudɔlawo kple Eya Amea gɔ̃ hã, alesi wokpɔe le—le agbenɔɣiawo
me ene! Eye afii la, nukpɔlawo ƒe Nyawoe, wogblɔe ɖi eye wòdzɔ
nenema pɛpɛpɛ. Ke míawoe nye si le Eƒe Vava ƒe fiẽ mamlɛa. Oo,
ɣeyiɣi dzeani kae nye si!
322 Míakpɔ Eyama. Ŋkeke siawo dometɔ ɖeka, Ele vava ge. Vaseɖe
esime Wòava la, ɖe mialɔ̃ ado gbe ɖa ɖe tanyea? [Ƒuƒoƒea gblɔ be,
“Amen.”—Tala.] Afɔkunuwo le ŋgɔnye. Menya nenema. Mikpɔea?
Eye medoa go trɔs̃ubɔlawo amesiwo ada tu wò, abe alesi wonoa tsi
ene, ke fifi laa koe woxe fe na wò. Wòe va woƒe anyigba dzi, gbɔgbɔvɔ̃
siwoe adoa aɖika kpli wò kuɖe Biblia ŋu, bɔbɔe ko. Gake nyemekpɔ
ɣeaɖekeɣi kpɔ si míaƒe Mawu meɖu dzi o. Meyina le Eƒe Ŋkɔ me, le
Aƒetɔ Yesu Kristo ƒe Ŋkɔ me, Agbe Mavɔ ƒe mɔkpɔkpɔ, tsitretsitsi la
kple Agbe la. “Amesi le agbe eye wòle Dzinye xɔm le sesem la, ne
eku hã anɔ agbe. Eye amesiame si le agbe eye wòle Dzinye xɔm le
sesem la maku akpɔ o.” Mexɔ esia se be enye Mawu ƒe Nya Mavɔ la.
Ɖe wò hã èxɔe se nenema? [“Amen.”] Ɖe nàdo gbe ɖa ɖe tanyea?
[“Amen.”] Mado gbe ɖa ɖe mia ta. Mawu nakpɔ mía ta vaseɖe esi
míagakpe.
323 Azɔ mina míatsi tre ɖe míaƒe afɔwo dzi, hena ɣeyiɣi via ɖe. (Ɖe
nane li èdi be yeagblɔa?)

Mina míabɔbɔ míaƒe tawo.
324 Deko wòanye nusi masɔ gbe na mí be mímadzi ha sue sia o,
alo? Miɖo ŋku míaƒe ha la dzia, Melɔ̃ Nɛ, ele nenema le dzi sia dzi

mea? Mina míadzii ko. Nɔvinyɔnu, lɔlɔã, ɖe nàlɔ…̃Medi be magblɔ
be, mekpɔ ŋudzedze le wò haƒoƒo ŋu hã, nɔvinyɔnu. Esɔ gbe.

Melɔ̃ Nɛ, melɔ̃ Nɛ
Labe Etrem lɔlɔ̃
Exe nye ɖeɖekpɔkpɔ fe
Le Kalvaria.

Azɔ míatrɔ hadzidzi la.
Nye xɔse wu mo Dzi,
Wò Kalvaria Alẽvi,
Ɖela Gã;
Xɔ nye gbedodoɖa,
Oo, klɔ nye nuvɔw̃o ɖa,
Oo, na mazu tɔwò faa
Tso egbe sia!

325 Ɖe ema mewɔ nane na mi oa? Ame nenie lɔña dzi vavã ma si…
Me—me—melɔña yubili ƒe hawo. Kakaɖedzitɔe, melɔñɛ. Gake ne
miele subɔsubɔ ƒe gbɔgbɔ me ɖe, ɖe mielɔña ha xoxo vivi mawo oa?
Mexɔe se be Gbɔgbɔ Kɔkɔe ʋã Eddie Perronet kple nenem mesiwo ŋlɔ
ha xoxo dzeani mawo. Miexɔe se oa? Fanny Crosby, esime wòŋlɔ:

Megato ŋunye o, míatɔwo, O Xɔla,
Se nye ɣlidodo;
Ne Èdze bubuwo gbɔ la,
Megato ŋunye o.
Wò Tɔsisi si faa akɔ nam,
Ewu agbe nam,
Amekae le anyigba dzi nam wu Wò?
Alo amekae le Dziƒo wu Wò?

326 Ɖe esia mewɔ nuku oa? Esia na mí didi be míadzi ha be Melɔ̃
Nɛ, alo oa? Azɔ, esime míanɔ ha la dzim fifia be, Melɔ̃ Nɛ la, mina
mía…Míelɔã mía nɔewo. Ne míelɔ̃ mía nɔewo o la, ekema míate ŋu
alɔ̃ Eyama o. Azɔ mina míana asi mía nɔewo. Mitsi tre ko, eye mido
asi ɖe kplɔ̃ la ƒe akpa kemɛ, eye miana asi, mia nɔewo.

Me…(…?…)
Exe nye ɖeɖekpɔkpɔ fe
Le Kalvaria.

Mina míabɔbɔ ta azɔ.
327 Mabia tso Nɔviŋutsu Williams si, Nɔviŋutsu Williams ɖekakpui
la, be wòava afisia sẽ. Mabia tso esi ne alɔ̃ akpa ameha sia le
gbedodoɖa me.

328 Melɔ̃ Nɔviŋutsu Williams, ɖekakpui Kristotɔ, si mesusu be enye
Kristo ƒe subɔla vavã, eƒe ƒome sue la. Mewɔ nɔvikadede geɖe kple
amesiawo. Kple Moseley ŋutsuvi lɔlɔãwo kple ame mamlɛawo katã,
míenɔ du, eye xɔlɔñye vevi geɖewo le Phoenix afisia, siwo melɔña
kple nye dzi katã. Nye susuwo yi, ŋdi ma le ŋutega ma me dzi, Egblɔ
be, “Nusianu si nèlɔ̃ kpɔ, kple nusianu si lɔ̃ wò kpɔ la, Mawu tsɔ wo
na wò.”
329 Mexɔe se be amea ɖe le afisia le dzime trɔm tso woƒe nuvɔ̃ me,
le anyigba afii la, aƒenɔvi aɖe le avi fam.

Mina míabɔbɔ míaƒe tawo sẽ na eyama.
330 Mawu lɔlɔã, alẽ sue ma si susɔ ɖe Phoenix lae ma? Nyemenya
o, Mawu. Wòe nyae. Gake, gbeɖeka la, ava nyee. Gake, Fofo, esia,
ɖikeke mele eme o be, enye ɖeka. Eyata mele gbe dom ɖa be Nàkpe
ɖe eŋu, fifi laa. Ʋu agbo la gbadza, gblɔ bena, “Va, Vinye. Ge ɖe
eme le mɔ teɖeɖiameŋu, tiame sia megbe. Ènɔ nu klim le viviti me le
afima. Medo go, egbe, be makpɔ wò. Nye Gbɔgbɔe le nu ƒom na wò
hele kplɔ wòm ge ɖe alẽha la me azɔ.” Na wòava me dzro, Mawu. Na
be ɖetugbui sia…ɖeko wòle agbe ƒe mɔtsogawo nu le afisia. “Amesi
le Nye Nyawo sem, eye wòxɔ Amesi Dɔm ɖa la dzi se la, Agbe mavɔ
le esi.” Na wòava me dzro, Mawu lɔlɔã, na Kristotɔ ɖekakpui sia.
“Amesi va Gbɔnye la, Nyematsɔe aƒu gbe o.” Esime amekɔkɔewo tsi
tre ɖe afima le ɖetugbui la gbɔ, hele gbe dom ɖa ɖe eta.
331 Miɖo ŋku dzi, gɔ̃ hã Paulo, amesi woƒu kpe vɔɖ̃itɔe wònɔ kukum,
eye esime amekɔkɔewo tsi tre ɖe egbɔ hedo gbe ɖa la, agbe gatrɔ va.
Elabena, le amekɔkɔe mawo ƒe ŋutilã me la agbegbɔgbɔ ŋusẽ ma li
si trɔ agbe gbɔgbɔ la gbɔe va Paulo Kɔkɔe me. Mawu, kakaɖedzitɔe
la ate ŋu ado gbe ɖa, anyã ku ɖa le…alo anyã ku ɖa le amea me, to
xɔse ƒe gbedodoɖa me, ava agbe me. Na wòava me dzro, Mawu lɔlɔã.
332 Yra mí azɔ esime míele lala Wòm. Le Yesu Kristo ƒe Ŋkɔ me,
míedo gbe ɖa.
333 Azɔ esime miaƒe tawo le to la, mabia Nɔviŋutsu Williams. 

alo aƒo tee ɖe mɔã ɖe me daɖi be woagava tsɔe, alo aɖe egɔme ɖe
gbe bubuwo me, alo azãe atsɔ bia gae mɔɖeɖe si woŋlɔ maxɔmaxɔ
tso Voice Of God Recordings® gbɔ o.
Hena nananyanya bubu geɖewo alo nu bubu geɖewo ƒe xɔxɔ la,
taflatse miŋlɔ̃ nu na:

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org


